
Алғы сөз орнына

«... Бұл күнде Республика көлеміне өнерімен танымал Үміт тек қана ақын ғана емес, сан қырлы талант. Ол ауылда тұрады. Дарындар тек Алматы мен Астанада тұратығындығымен емес, елге қаншалықты қажеттілігімен өлшенеді. Ел – бәріміздің киелі құндығымыз. Мен де әр жылдары елге барып тұрамын.
Бүгінгі Тараз, Талас, Қаратау, Жаңатас...

Мемлекетімізге ақ тілеу, асыл үмітпен талпынып жатқан сол бір қасиетті өлкенің халқына күнделікті рухани демеу болп жатқан кімдер? Сол елдің өзі. Сол елдің  қайсар ұл-қыздары. Сол көптің алдында жүрген Үміттің орны бөлек. Ол – ана, жар, ұстаз, ақын, әнші, сазгер.... дарынды жаратылған қызын елі мақтаныш тұтады.»

Күләш Ахметова, ақын.

ҚР Жастар сыйлығының лауреаты.

Ауады да тұрады аңсарым

*  * *

«... Дәл сол сияқты Үміт Битенова да махаббат тақырыбында қалам тербейді:

Мейлі, сен мені сүймесең сүйме,

Мен сені мәңгі жырлаумен өтем.

Таңдарды күтіп ойланған күйде,

Ұйқымды түннен ұрлаумен өтем!

                                                            (62 бет)

«Ғашықтық алдамайды» деп ұлылар айтқандай бұл автор да барлық өлеңінде ешкімді алдамайды.

Қанағат қып барды мына,

Қалса-дағы құр сүлдем,

Мен ризамын тағдырыма,-

Сен ше, налып жүрсің ба?

                                                  (64-бет)

Деуі де сол шынайы сарын. Топырағы суымайтын, табанды, тұрақты сарын.»

  Жанат Ахмади, ақын.

«Қазақстан жас қындарының

антологиясы» туралы,

«Қазақ әдебиеті», 16.11.2001ж.
           «Үркіп қарайды

                                      кірпік астынан

                Он жетім

                                     маған сығалап.....»
Ауады да тұрады аңсарым

          «Әдеби жиын не үшін керек? Ол не істеп, не бітіреді?  Ол бойында шын мәнінде талант ұшқыны барларға жөн сілтейді, демеп, жебеп жібереді. Жалғыз сол ма екен. Е жоқ. Оның бір көзі кезінде жарқ етіп көрініп, кейін «жоғалып» кеткендеріді іздейді. Іздегенде, қара сөздің қайнары, өлең сөздің оты көрінген жерге қарай олардың өздері қанат қағады. Үміт Битенова сөйтті.»

          Мен бұл есімді еміс-еміс еститін едім. Ақпан айында (2003ж.) өткен жиында өзін де көрдім, өлеңімен да таныстым. Ол ақын екен.

Қор болды жаным ақмақтарға...

Бастығым емес, бірақ, бұл.

Сорғалап тамып жапырақтарға

Мен үшін жаңбыр жылап тұр... – деп жәй өлеңші айта алмайды, бұл ақын жүректің кестесі.

        Үміт енді осы кестесін жоғалтып алмасын. Біз одан жақсы жырлар күтеміз береміз. Қанат ұшса ғана қатая береді.»

Несіпбек Дәутайұлы,
Қазақстан Жазушылар одағы

Жамбыл облыстық филиалының

директоры. «Ақ жол», 29.03.2003.
Үміт Битенова

Музаны жоқтау

немесе Мұқағали рухына мұң шағу
МҰҚАҒАЛИ –қайран АҒА,...
Ғашық болып ақ қарға,

Сен туылған ақпанда
Мені де анам туыпты.
ЕСЕНИНДЕЙ сергелдеңге

Өзің түсіп сенделгенде

Айтшы, Сені кім ұқты.

Біздің жұрт тақызық жұрт – ау,

Жұбатудың орнына,

Лайлауға дайын тұрады

Мөлдіреген тұнықты...

Қайран АҒА!
Сен секілді...

Мен де жалғыз қалғандаймын

Айдалада.

Ұрпағың ба ем мен сен күткен, 

Арыла алмай меңзеңдіктен,

Жаңылдым да жүрісімнен,

Жоғалтып ап өз «Менімді»,

Адасып қалдым жолдан,

АҒА!

Содан бері кезікпеген

МУЗАНЫ іздеп, кезіп келем.

Барым – базар,

Ойым – ойран,

Ал, 

Ақылым – айран,

АҒА!

СЕН ТІРІСІҢ, БІРАҚ,

АҒА,
Өшпес,
Өлмес 
Жырларыңмен!

Ал мен!...

Менен сұрама,

АҒА...
Танығанмен...бір қауым ел

Іздемейді шарақ ала...

Қарайтындар қырдан кілең,

Төріне оңай шығара ма,

Ұсынбаса мырза біреу,

Ұмтылмаймын сыбағама.

Белгісіз боп кейде мүлде
Өлі-тірім, сөнгенім де,

Сенгендерім опасыздық

Жасап жатты ертеңімде.

Сарқылғанша шауқ – күнім,

Тартылғанша бұлақ тілім,

Кеше ұнамай, ұнап бүгін,

Бірің жамап, құрап бірін,

ШАРАНА – ЖЫР туылғанда,

Оралмастай жуыр маңда,

Тастап кетіп қарамастан,

Бақыр басын ала қашқан

Мен-

КӨКЕК құс сияқтымын...

...Білем, күнә. Ұят мұным...

МӨЛДІР МУЗАМ,

МҰҚАҢ – АҒАҢ!
Жігерлі жас мұқала ма,-

деп күлерсің,ұғам,

АҒА!
Келісерсің сөзімменен,
Жүйке деген жұқа ғана?!

Жыр киесі ұрса егер

Дауа бар ма бұған, 

Аға...

Мойындаймын, шыным,

Аға!

Сүйінуші ем шұғылаға,

Иілуші ем құбылаға,

Бәрі соның бүгін – ада.

Шабыт буып шаттанғанда, 

Мен де өзімше бөлек үнді,

Әнімді арнап ақ таңдарға, 

Жаздым талай өлеңімді.
Шағынғаным бір бүгін бе,

Шағыстырам кімді – кімге...

Өзім туған өлеңімнің

Өзім кестім кіндігін де.

Қиялда алған өшін менен

Жыр –керуен көшін көрем.

...тыңдар құлақ,

Оқыр көз жоқ,

Қор болды бұл Есіл де Өлең.

Көріп жүрек – отымды өшкен,

Өзің болсаң кешірмес те ең...

...Тұншығуда қанша жырым

Тұсауы әлі кесілместен...

17.02.2003жыл

Дүйсенбі, 235 сағ.

«Алып ой» аралығындағы жалғыздық
Ақ арман – айдынында

Ақ желкен – Үмітім

Құс Көңіл – кемеге байланып,

Адаспай апарар тербетіп күні-түн
Ағарған аралға – «Ойға алып».

Адамзат баспаған аралда

Робинзон Крузо не істеген.

Тарихта қалса да ол, басынан

Алайда,

Дәл мендей қиындық кешпеген.

Рас, менің Аралым-Ойымның бағында

Кездеспес кокостың жаңғағы.

Қайғы ғой-кермек дәм,

Уайымның барында

Сағыныш, сары Мұң нәр-дағы.

Аш құрсақ Қиялға талғажау етемін

Ұшы жоқ шексіздік-қиырды.

Байқасам, өзіме-өзім жау екенмін,

Түбі-бос кеңістік бұйырды.

Талғажау дегенім бекер-ақ.
Төзімнен

Тойынсам томпиып тұрар ем.

Суалған жағыммен,

Кіртиген көзіммен, Сұлу боп кетпес па ем, жүдә, мен.

Алып ой- Аралға табанды тіредім,

Әзірге қайта жоқ шамам.

Белгісіз қанша күн,

Қанша күн жүрерім,

Білерім-

Әйтеуір тоқтаман!

Қаламым-қауқарсыз қалпымда қалдырған.

Емес бұл мен үшін тосын жай.

О, Муза

Серігім, шыға кел алдымнан

Крузоның «Пятница» досындай!..

15.01.2001жыл,
дүйсенбі, 350 сағ

Жырларым
Жүректі тербеп жарыққа шыққан жырларым,
Жанымның әсем сырларын сенде жырладым.

Жырладым ойда тоқылған өрнектерді де,

Жырладым дәмді – ащыны, кермектерді де.

Әлдебір жанның айта алмай кеткен сыры ма?-

Бақытты іздеп, жастықты қостым жырыма.

Жырладым бірде жалынын жарқын жиырманың,

Жылаған мұңды ғашық боп бірде жырладым.

Мазалап ойлар, шырмайды сансыз сұрақтар,

Шын ақын болсаң бүркемей ашық сыр ақтар!

«Таптым ба екен шешуін түйін жұмбақтың,

Жаздым ба жырдың арзанын емес, қымбатын?»
Өтінем, маған ол үшін кінә тақпаңдар,

Көп емес дейді көңілін жырдың тапқандар.

Мың ойлар қаптап, сезімдер мейлі орасын,

Жабықсам, жырым, жаныма демеу боларсың.

Тоқтама, жүрек, жел тұрып, дауыл соқса да,

Жаңадан туар жырларым үшін тоқтама!

Жазармын әлі жырларды небір өлмейтін,

Жазармын талай... Шабытым болғай тек ғана...

 1983 жыл.
Он жеті жас
Еліккіш кезім,

Еріткіш сезім

Алыстап менен кеткен бе?...

Көгім де бұлтсыз.

Көңілде – шық, сыз.

Қол жетпес енді көктемге.

Алып ұшпаймын.

Албырт емеспін,

Жастықтың буына мастанар.

Салқынқандымын.

Көделек-елесті

Қуып жүр қазір басқалар.

Суық сөзіммен
Сұқ көзіммен

Жайнаған жанар жасқанар.

Емін – еркін.

Шат.

Көрінер бір сәт

Кеткендей ұят,

Жастан – 

Ар.

Іркіп бар ойды,

Кірпияз күмән 

Сананы басар сыналап үркіп қарайды

Кірпік астынан

Он жетім

Маған 

Сығалап.

Көзі де талды-ай,

Жолға әбден қарай.

Жақтырмай тұрмын мұны түк.

Өзім де сондай

Болмап па ем,

Қалай,

Кеткенмін демде ұмытып.

10.07.2001жыл,

сейснбі, 500 сағ

Жан құрбым
Әлемде жалғыз қалғандай

Сезіндім сенсіз өзімді.

Селт етіп жанға алданбай,

Тауысып біттім төзімді.

Білмеймін қалай екенін,

Өзіңе мықтап шырмалдым.

Түбіне бойлап кетемін

Тұңғиық терең сырлардың.

Жүректен жайлы тауып, 

Достықтың шамын жандырдың.

Сыр шертіп, сергіп қайталық,

Қолыңды созшы, жан құрбым.

20.05.1982 жыл.

Ұмыт мені
Бөлек кетіп, бөтенді іздеп, 

Араға көп жыл салып,

Кездесерміз екеуміз деп

Ойлаппыз ба мұншалық.
Еске салып бір кездегі

Албырт, алау шықтарды,

Маған таныс нұр көздерің

Көңіл сырын ақтарды...

Күйетінбіз, жанатынбыз, 
Шарлап сезім әлемін,
Келіспей де қалатынбыз,

Тым кінәмшіл жан едің.

Тапсаң енен шөкімдей мін,

Алатынсың қысымға.

Мен өткенге өкінбеймін 

Сен ше, бақыттысың ба?

Қиналамын жүрегімде

Үміт оты сәл сөнсе.

Мен ғашықпын бұл өмірге,

Мен ынтықпын. Ал сен ше?

Өткен күннен, кешегіңнен

Елес беріп бір мүсін,

Суынып жар төсегінен

Бармақ тістеп жүрмісің?

Бәрі өзіңнен, бекер еттің,

Білмей кім, не ұтарын.

Мен бардым дамекен еттім,

Бәйтеректің бұтағын.

Енді қазір өсіп-өнген

Бағбанымын гүл бақтың.

Тіршіліктің көшіне ергем...

Ұмыт мені, қымбаттым!

24.06.1997 жыл.
* * *
Көрікті көктем келді,

Көк-жасыл белдерді өтіп,

Кимеген көптен бергі,

Көйлегін көлбеңдетіп.

Күн-Ару көкжиектен

Күлімдеп қарайды бір,

Төгілген көп жібектен

Көңілге тарайды нұр.

Жылыстап қыр-белеңнен,

Кәрі қым қысталаңы.

Жерді әсем түрге енген,

Тербейді құстар әні.

Сен маған өкпелеме
Ренжіме,

Сен маған өкпелеме,

Жұмбақ

Сырлы сандыққа

Көп теңеме.

Түсіне алмай жүрмін мен

Өзімді-өзім,

Түсінбедім

Сенің бұл өкпеңе де.

Көңіл сырын мен саған жая алам ба?

Ұқсамайсың,-

Дейсің сен,-

Жай адамға.

Көңілге тым түрпідей тиеді екен

Жұбатқансып,

Жаны ашып

Аяған да...

1981 жыл.

Көктемнің сағындырған
Көктем келді кештеніп,

Көптен күткен.

Жаймашуақ төгілді көк кеңдіктен.

Қонып жатыр үйімнің шатырына

Қанаттарын қаққыштап кептер біткен.

Айлар бойғы

Дауылдан толас күткем.

Байқалмаған көзге еш оғаштықпен,

Жапырағын жоғалтқан былтыр күзде,

Бүр жарыпты қайтадан

Ағаш біткен.

Бұл кезеңді басынан сан кешіріп,

Қырды гүлдер жатқандай сәнге шығып.

Аққу да айдын көліне қайтып келді,

Жылдағыдан жетсе де сәл кешігіп.

Көктем келді

Кештеніп,

Сағындырып,

Жердің жасыл шапанын жамылдырып.

...Ауыр мұңнан мыс басқан арылар ма ем,

Кетсем егер қыр асып, сағым қуып.

30.03.1986жыл.

Ғашықпын саған
Сөзімді ұқсаң айқын,

Таппадым  теңеу саған.

Ешкімге ұқсамайтын

Жан ба едің мен аңсаған?!

Бұлбұлын бағындағы

Бар адам тыңдайды екен.

Мен сені жанымдағы

Басқаға – қимай кетем.

Бір сен деп құрақ ұшсам,

Жаным жай табар ма екен!

Жүрегім қуаныштан

Жалын боп жанар ма екен!...

Сен тұрасың қарсы алдымда,

Келеді қарай бергім.

Көзіңнен тайсалды да,

Шашымды тарай бердім.

Күнменен тең дидарың,

Самал боп өбейінші.

Бақыттың менде дәмін

Бір татып...көрейінші...

1981 жыл.

Бал өмірдің бір сәті
Жатақхана. Бесінші қабат. Шеткі бөлме тұрағым.

Жайраңдаған жарқын жүзді құрбылармен тұрамын.

Ортасында жастық оты жалын атқан достардың,

Жүрегімде тербеледі айтылмаған жыр – әнім.

Көп ортасы- тың баспалдық, бұл мен үшін баспаған,

Гитарамды баяу шертіп, сырлы бір ән бастағам.

Жаздың ұзақ кешеуілдеп атқан күнін жыр етіп,

Елсіз түнде айқын шығар шырқай салған асқақ ән.

Жиып алып жымыңдасқан жұлдыздарды арайлы,

Пердесі ашық терезеден Ай сығалап қарайды.

Сығылысап отырсақ та шағын ғана бөлмеде,

Жанға жайлы таза ауадан көңілге нұр тарайды.

Жастар жүрген, достар жүрген жер қашан да көңілді.

(Кешіріп пе ең өз басыңнан студенттік өмірді?)

Әрнені айтып, ән де айты, әзіліміз жарасып,

Бөлме іші сыңғырлаған күлкілерге көмілді.

Шіркін, уақыт жүйрік-ау тым, жете бермес ой да анық,

Сағат тілі зырылдайды өз осін сан айналып.

Таң да атты, көк жүзінде сынық жарты орнына,
Ауыстырып дөңгелектеу, жарық, үлкен айна алып...

1984 жыл.

Ізде мені
Бейуақытта саған кез болып,

Раушандай ерте гүлдеп ем.

Жалт етіп бейнем, жоқ болып,

Түсіңе еніп жүр ме екен.

Арманды қуып бір шырын,

Жүрсің бесен де мені іздеп,

Сездің бе жүрек дүрсілін,

Тек қана соққан өзің деп.

Айырылып төзім, сабырдан,

Сағынсаң мені шексіз сен,

Ұзамай сенім-бағыңнан

Іздеумен күндер өткіз сен.

Мен болам ұяң, жасықпын.

Тек менен көрме түңіле,!

Арманда болған ғашықтың,

Құлақ сал жүрек үніне.

1983 жыл.

Кейбіреулер
Қалжыратып, шаршатқанда көңілді нала-мұң,

Мынау әсем дүниеге келмейді екен қарағың.

Өзгелердің көңіліне қарап өмір сүргенше,

Кейде, жеке өз бақытың артық па деп қаламын.

Бірі келер ғашықтығын, мұңын шертіп, сыр айтып:

Жұбата алмай отырғаның кездерінде жылайтын.

Бірі келер: «жолы болмас сорлымын» деп егіліп,

Айта алмайсың қатты оған, жылы сөз ғой ұнайтын.

Бірі келер «неге олай», «неге бұлай емес»деп,

Жұмыс бабы, кішісің ғой, ұлықпен кім теңеспек.

Бірі келер «не істеймін» деп, ақыл сұрап, қиылып,

Жауап таппай жібересің «қабырғаңмен кеңес» деп.

Бірі келер «не білдің? – деп – жатыр сені өсектеп».

Күліп қоя саласың сен кім екенін есептеп.

Бірі келер мақтап сенің болмысыңды, барыңды,

Ал көзінен оқисың сен бек тұрғанын «Есек!» деп.

Бірі келер, әр нәрсені айтып түкке тұрмайтын,

Қынжылтады осындайлар уақытыңды ұрлайтын

(Сосын барып бұйымтайын сұрап келген білдірер,

«Аз сыр жетпей қалғандығын орындығын сырлайтын»)

Бірі-бірінен айнымайтын жылжып күндер өткенде,

Көңіл толмас жабырқаулы күй қалады тек менде.

Жаныңды ұғып, жүрегіңе үңілгісі келмейтін,

Түсінбейтін кейбіреуге болмайды екен өкпең де...

1989 жыл.

* * *
Жаным құрғыртым нәзік екен менің,

Тақпайды екен жұрт маған бекерге мін.

Күттіріп қойғаныңды көңілге алып,

Кешігіп келгеніңді көтермедім.

Көтермедім – көңілге алып қалдым,

(Ашу түбін асығыс байыптар кім).

Жан-дүнием «жолдастық сот» ашты да,

Кінәлі боп сен іштей айыпталдың.

Емін-еркін тіліме ерік беріп,

Жақсы еді ғой айтқаным төгіп-төгіп.

Бөгде жанның көзінше бата алмадым,

Халім сұрап тұрған соң еріп келіп.

Болсам – дағы ұстамды, бір ұғымды,

Жратпадым бүгінгі қылығыңды.

Ашу-өкпе бүгінгі көкейіме,

Тұншықтырды көз жасым, тығып үнді...

20.07.1989 жыл.

Сырыңды ақтарғын, қысылма
Жаным-ау мұңайдың неліктен?...

Түскенім жаңа еді көліктен;

Сағынып жеткенде,

Қамыққан 

Жүзіңді көруге келіп пе ем?

Айтшы сен, неліктен мұңайдың,

Ұнаймай тұр ма әлде мынау күн.

Түсінбей көңілсіз күйіңді,

Сырыңды ашшы деп сұраймын.

Дала-шық. Көктеммен таласып,

Жатыр ғой бүршігін тал ашып.

Жетті енді, жасырмай ап-ашық,

Жүрейік екеуміз жарасып.

1987 жыл.

Ой іздеп отырамын
Түсінбеймін;

Өзіме шәктерім көп.

Үміт-ойлар ұшады кептерім боп.

Көппен бірге қосылып күлгенімнен

Мұңға батқан

Оңаша сәттеріп көп.

Ми түбінде әлдене қраңдайды,

Елестетіп қара түн, қараңғы айды.

Жарқын даусы көңілді құрбылардың,

Жалғыздықтан құтқарып қала алмайды.

Тереңіне ойлар батырады,

Тіпті таңды-таңдарға атырамын

Түбі мөлдір көрінген шыңыраудан

Жырға азық-ой іздеп отырамын.

1984 жыл.

Қыз – сезім
Тасаланып жаңбырдан,

Тұр екенсің дал болып.

Кесіп өттім алдыңнан

Байқамаған жан болып.

Көрмегендей болсам да,

Қарағыштап келемін.

Су жиналып сортаңға

Сүрінгіштей беремін.

Тосын жайдан бір сәттік,

Діріл билеп бойымды,

Тағат тауып, мұрсат қып,

Жия алмадым ойымды.

Жылт етті ой сенімсіз,

Шақырардай болдың сен.

...Кете бардым мен үнсіз,

Қарап тұрып қалдың сен...

1984 жыл.

* * *

Маспын мен, басымда жоқ жөндем ерік,

Барады дүние біткен дөңгеленіп...

Маспын мен махабаттың бал буына,

Баққа да, бақытқа да тең келерлік!

О, ғажап!

Неткен қызық мына өмір,

Гүл жайнап тербеліп тұр

Бұла көңіл.

Жүрегім атой салып алып – ұшты,

Жарыса, қиялдарды қуа небір.

Қалайша

Бұрын – соңды кезімде мен,

Бақытта дәл осылай сезінбегем.

Мас етіп адам жанын шырмап алар не деген құдіретті

Сезім деген!...

1982 жыл.

* * *
Жалғызбын мен, - дейсің сен,  - жалғыз қалғам,

Бақытыңды болды ма жан қызғанған?

Жалғыз шауып озу жоқ, көргенім бар,

Құлағаның жұлдыздың жалғыз жанған.

Шын бақытың алдыңнан шықпады ма,

Адал досың сырыңды ұқпады ма.

Жараспайды деседі

Жалғыз гүлдің

Топырақтан қылтиып шыққаны да.

Жалғызбын мен, демеші,

Батпа мұңға.

Жұбата алар сені жан жоқ па мұңда.

Бәрі екеуден өмірде.

Бәрі кезек – 

Ай туады кешке

Күн батқанында.

1984 жыл.

Қыз сыры
Жігіттің көргеніндей боп арыстанын,

Сезімді саған деген пәк ұстадым.

Түсінбей түкпірдегі жүрек сырын.

Сен, бірақ, бірте-бірте алыстадың.

Өзіңді кінәліге санамаймын,-

Десем де, үнсіз қарап қала алмаймын.

Сен – бейне бастап кеткен архитектор,

Мен – өркен жая алмаған қаладаймын.

Жазығым – саған шексіз сенгенім бе?

Тазалық болса деуші ем сөздеріңде.

Сен – бейне геологсың, тауып тұрып,

Назарын айдармаған кенге мүлде.

Саяңда жүріп сғым бір сынбаған,

Өмірде таңсығым ең сыр сыйлаған.

Сен – бейне бағбаны балғын бақтың,

Мен – гүлмін өз қолыңнан сусыңдаған.

1983 жыл.

Күту
Балапан болып бұл уақыт

Көрініп сылбыр құр көзге,

Апыл да тапыл басып

Қоятын өтпей біз кезде.

Тынышсызданып, шамданып,

Шыдамым тозып жетуге,

Отырғам талай қамданып,

Уақыттан озып кетуге.

Өткінші, сөйтсем, екен ғой,

Олардың бәрі жай маған.

Жыстықтың буы екен ғой,

Қызулық екен  қайнаған!

Бөгде ой жоқ-тын түк менде,

Кезгенде арман аралын.

Сезбеппін сонда, күткенде,

Уақыттың тоқтап қаларын.

«Келмесе бүгін, кеп қалар,

Ертең де күн бар» дейменен,

Көңілді құс боп кеп қонар,

Төзіммен тербеп демдеген.

Шапақты шашын жиып  таң,

Атқанша, төніп тұратын

Қараңғы, қапас тұйықтан

Албырттық алып шығатын.

Үлгермесем да саралап,

«Керегің менен «бекерін»,

Түсіндім жанды жанды жаралап,

Күтумен ғұмыр өтерін.

Қас-қағым сәттік бақытпен

Десем де озам есе мың,
Ұқтырды өмір уақытпен

Жарысу қиын екенін.

1985 жыл.

Қыс
Таңғы қала қалың қарға оранып,

Қозғалысқа түскен жаң оянып.

Желдеткіштен соққан самал сергітті,

Айна алдында тұрған қызды таранып.

Қарықтырып аппақ қар көз шағады.

Машиналар даусы құлақ жарады.

Жарқыраған тайғақ көше бойымен,

Жүргіншілер жылдам басып барады.

19.01.1987 жыл.

Табыну
Мейлі, сен мені сүймесең сүйме,

Мен сені мәңгі жырлаумен өтем.

Таңдарды күтіп, ойланған күйде

Ұйқымды түннен ұрлаумен өтем!

Мейлі, сен мені сүймесең сүйме,

Мен сені мәңгі сыйлаумен өтем.

Ешкімге мойын бұрмаған күйде,

Өзімді-өзім қинаумен өтем!

Мейлі, сен мені сүймесең сүйме,

Дейсің ба «Маған жалынбақ екен.»

Азап отына күймеген күйде,

Өмірдей мына жалындап өтем!

Ауысса жазға байқалмай көктем,

Есіңе ала жүрерсің, жаным!

Сырымды саған айта алмай кеткен

Жырымнан оқып білерсің, жаным!

1985 жыл.

Кешіксең де...

Уақыт болды түнгі жарым.
Бүгін тағы ешіктің.

Тыпыршиды мұңды жаным

Қағылуын күтіп есіктің.

Дөңбекшимін төсегімде

Іліне алмай кірпім: 

Бүгін де,

Осы кешегің де-

Бір күніме ұқсас бір күнім.

Қаперіне түк кірмейді,

Тәтті ұйқыда ұлдардың.

Ойды оятып түкпірдегі

Тынышымды ұрладың.

Жатын бөлме тас қараңғы,

Қаумалайды мен үрей.

Шығарып түн масқарамды

Бас салардай – меңіреу.

Құтылар одан бір ғана амал –

Жарқ еткіздім жарықты.

Сағат тілі сырғанаған

Үшке барып қалыпты.

Кірпік қақпай күтерімді

Ылғи-ақ өзің білесің.

Тек ғана үзбей күдерімді

Төзімімді сынап жүресің.

Білемін мен де сенің осы

Әдетіңнің қалмасын.

Өшпеген соң сенім оты

Ашу табар арнасын.

Білемін, қанша кешіккеніңмен

Кіршіңсіз сендер ар, көңіл.

Көргенде сені есіктен енген-

Сабама түсем әйтеуір...

21.08.2001жыл

300сағ

Сезбейсің...
Терезеңе қараумен өтіп жатыр әр күнім.

Терезеңе қарап күнде сені ойлаймын, жарқыным.

Терезеңнің ар жағынан көрінгенмен қараңдап,

Сезбейсің – ау,

Жүрегімнің жалындаған жарқылын.

Сезбейсің  -ау,

Тілдесіге жургенімді зар болып,

Жүрек шіркін,

Тыпыршиды,

Тынши алмай дал болып.

Жаздарда да шың басында жататына сияқты,

Жатыр ма, әлде, көңіліңнің көктеміне қар қонып...

Қиын сұрақ
«Ғашық боп көрдің ба?» - дедің
Тосыннан асыл ағажан,

Бүр ашпай солар гүл ме едім,

Сезімсіз бе едім жаралған.

Армансыз ба едім,

Көр ме едім,

Айырмам жоқ па наданнан?...

Жан аға,

Неге тергедің,-

Сұраққа жауап таба алман.

Бәлкім,

Бұл 

Жанға ашпаған,

Жүрегімдегі сыр шығар.

Сезімсіз болу-жат

Маған,

Көктемей жатып,

Мың сынар.

Тұнығы қашты ойдың да,

Күтпеген жерде қозғадың.

Қиын сұрақты қойдың да,

Өкпелетіп ала жаздадың.

Ғашық боп көрдің бе дедің,

Тосыңнан,

Асыл, жан аға,

Көтерілмеген көк едім,

Шикіге бірақ санама...

16.09.1982 жыл.

Ұмытыңыз
Қандай жан деп ойламаңыз сіз мені,

Біраз болды байланысты үзгелі.

Ұмытыңыз бірге жүрген күндерді,

Қалсын өшіп қар астындаіздері.

Маған қойған сыныңызба бұл әлде,

Санамап ем сенімімді күмәнге.

Сізде деген енді жүрек түбінде,

Жылулықтан түк қалмаса, кінәм не.

Барлығының себепкері өщіңіз,

Қателікті мойындайтын кезіңіз.

Көліңізге қонып тұрған аққуды

Үокіттіңіз, қайғыға да төзіңіз.

Сезім – сәттік өткінші деп бір арсыз,

Ұнатсаңыз ұнатқанда шығарсыз.

Уақыт өтер. Сонда менің атымды,

Көңілдегі көлеңкемен сызарсыз.

Не айтайын, булығып түр көрмейім,

Бойды алған ашуды аздап жеңейін.

Сіз сыйлаған гитарама қосылып,

Сізге соңғы әнімді айтып берейін.

20.01.1985 жыл.

Шөлдедім 

Көктемгі күн жасырып,

Қою бұлт көшті асығып.

Дүлей жел тұрды батыстан,

Ысқырып, ашу шақырып.

Төңіректен әсем жыр тыңдап,

Қиялмен шарлап қырды астым.

Әйнекке тамған тырсылдап,

Тамшыларменен сырластым.

Көп күттім сені.келмедің

Бір күнім жылдай көрінді.

Үмітпен ғана демдедім,

Жабырқау тарқан көңілді.

Түрткі боп жырға қаламсап,

Жұбатпақ болды, көнбедім...

Өзгені емес сені аңсап,

Ардағым, қатты шөлдедім.

1983 жыл.

Сондықтан мені ұмытпа

Таусылған шақта шыдамың,

Тауқымет тартып қайғы, ойдан.

Алдыңнан сенің шығармын

Сағынышың болып сарғайған.

Жастықтың жалын жалдары,

Оралмайды екен, кім білген.

Сен өзің шыққан қырдағы

Үзілмей қалған гүлмін мен.

«Сен жүрген жерде жауармын

Ақ жауын болып себелеп»,-

дейуші едім саған аяулым,

Өтті де кетті, не керек.

Сезімді сақтап тұнықта,

Көңілді қалған суытпа,

Айналған жанмын елеске,

Сондықтан мені ұмытпа!

1985 жыл.

Күзгі бақ 

Сары алтын шашты күзгі бақ
Самалға жүзін тосады.

Аруын тұрған тұнжырап

Аймалағандай қосағы.

«Тәнімді нұрға бөлеп бір,-

дегендей,- малып сақтайын»,

Басқа ағаштан бөлек тұр,

Жабырқау жалғыз ақ қайың.

Жапырақтары сарғайып

Желменен ұшып құлайды.

Мезгілдің заңы, бар ма айып,

Ақ қайың неге мұңайды?

Аңсай ма жазын қалып қойған,

Күте ме алдан көктемін.

Серпілтпек болып қатты ойдан

Қайыңды құшты көкте күн....

Жабырқау қайың күздегі

Ұқсайды қызға кекілді.

Көңілдің кейбір кездері

Күзбенен егіз секілді.

1986 жыл.

* * *
Өмір мені оңашаға көп қалдыра береді.

Нәзік жаным жалғыздаққа бой алдыра береді.

Думандықтан дүйім жұрттың ду-дүрмегін көрмеймін,

Көлдей-көсір ортада-ақ көңілім кеуіп шөлдеймін.

Кім түсінер бұл жанымды елегізіп езілген,

Шатастырып жүрер қайта ессіз есер сезіммен.

Тынышымды қалай табам жүрегімді тулатқан,

Таянышым, тірегім-ау, ем болмаса өзіңнен...

5.03.2003 жыл.

сәрсенбі,1300сағ

Таныс дауыс
Телефоннан мен сенің

Тез таныдым дауысыңды.

Сағындым сен, еңселім,

Төзімім түгел таусылды.

Қарлығыңқы қоңыр үн,

Толастаған жоқ әлі...

Таси түсіп көңілім,

Өн бойым еріп барады.

23.07.1988 жыл.

Ұйқысыз түн
Мен болдым көңілі толмаған өзі үшін пақыр.

Құрғақ өңіме жасымның көлі сіңді ақыр...

Қиялмын жермен жексен боп,
Қараймын көкке-

Қаратау,

Сенің биігің көз ұшында тұр.

Досым да өлең,

Дертім де,

Дұшпаным да-

Өлең.

(Ақындық жолын адаспай ұстадым деп ем...)

Құнарсыз ,

Нәрсіз,

көктеймін,

бүршік атқан соң,

Балконда тұрып

Үсімей, қыста гүлдеген.

Ойдағы шексіз кеңістік әлемді сүзіп,

Батырдым күнді.

Түн...

Монщақ- өлеңді түзіп,

Сан емес сапа сарғайтқан, шыдамай маған,

Жұмылып таңға жарық – Ай көнерді-жүзік...

17.07.2003 жыл.

сәрсенбі, 500 сағ

Қор болды жаным ақымақтарға
«Қор болды жаным....»


Абай.
Қор болды жаным ақымақтарға...

Бостығым емес, бірақ, бұл.
Сорғалап тамып жапырақтарға

Мен үшін жаңбыр жылап тұр...

Жылауық КҮЗІМ! Жек көрем сені,

Ұлы ақын Пушкин сүйгенмен.

Тұлайып бүгін тепкен еңсені

Арыла алман бұл күйден мен.

Жұлқыған желге дала ластанып,

Қарсыласса да бұлқына,

Ағаштар жатыр жалаңаштанып,
Еріксіз көніп ырқына.

Сұп-сұлу бақтың сұрын кетірген

Алай да дүлей өжетсің.

Дем тартып, құлақ гуілге түргем:

«ЖайдардыЖАЗҒА не жетсін.»

Шын достар кетіп сиресе, мендей

Керек емессің ешкімге.

Кет, КҮЗІМ, сен де күйрете бермей

Керуен бұлтпен өш мүлде!...

Қар-бұршағымен, ақ үлпек кей түн,

Көңілдің кірін тазартып,

Кәрін төксе де зәрін төкпейтін

Одан да ҚЫСТЫҢ өзі артық.

Гүл сыйлашы маған
Гүл сыйлашы маған

Табиғаттың көркем

Сырға толы ерке нәзігін.

Гүл сыйлашы маған,

Гүлдеп өтсін өмір

Куәсі боп көңіл жазының.

Гүл сыйоашы маған,

Гүл сыйлашы тәуір,

Тіршіліктен ауыр қажыдым.

Гүл сыйлашы маған,

Сергіп қалсын жаным,

Бойға дарып әнім-азығым.

Гүл сыйлашы маған,

Табиғаттың көркем

Сырға толы ерке нәзігін.

Гүл сыйлашы маған,

Көзге тұнсын көл бір,

Жасыра алмай мөлдір сезімін.

2.10.1994 жыл.

Достық күнтізбесі
Қандай жақсы көп болғаны достардың,

Досы аздың кем пиғылын жақтар кім.

Қаз – қалпында сақтап санаң.

Айналар 

Шежіреге 

Достармен бас қосқан күн.

Бір – бірінің толтырып сән, сәулетін,

Бауыр санар туған – туыс, әулетін.

Сағынышпен парақтаймын кейде мен

Достар жазған күнтізбенің әр бетін.

Келеміз біз салтты жалғап сол ізбен,

Сол дәстүрден жоқпыз әлі қол үзген.

Әсіресе,

Шуға барған қыдырып

Күндерді айтсай,

РАФ – икпен...не пойызбен...

Көргің келсе мейман болып бар, көргің,

Қонақжайлық «сіз бен біз»-көркі елдің

Думандатып барып қайтар жыл сайын

Бізге ортақ қайынжұрты Шәмкеннің.

Ал Бақыттың ата – анасы, тақ тұрар,

Ондай жандар кездессе де аз сірә.

Дастарқаны кең, қолдары тым ашық,

Шапан жауып, ат мінгізер стына!

Тәтті ниет тілддден шыққан бұлқына,

Қабыл болып қалуы да мүмкін, ә.

Алла   берсе, үйленуі керек – ті

Көп күттірген кенже Дулат-Дуклә.

Қалған соң ба жиі барып дәнігіп,

Тағы Шудан қолын бұлғап ақ үміт,

Той болады деген хабар жеткенде

Қуандық – ай, жүрегіміз жарылып.

Бір жүрмесек келмес көңіл-хошымыз,

Төрт көзіміз түгелміз бе осы, біз.
Дайындалып жатқан жолға

Кенеттен 

Қалды ауырып Қобыланды досымыз.

Шығамыз деп Шуға жүр ек қиялдай,

Бір тарының қауызына сиярдай 

Жүдеп қалған жарын күтіп

Қасында 

Қала берді Сағым біді қия алмай.

Қуантса да көзге жасын шылатып,

Дегеніне көндіреді уақыт.

Тұнжыраған екеуіне Әбекең

Тілек айтты бәрімізді жұбатып:

- Көңіліміз неліктен тым босады,

Біздерді алда көп қуаныш тосады,

Тек болайық тірі!

Әттең, жоқ бірақ,

Ортамызда Ғалияның Досаны...

Қалғанымыз болайықшы енді аман,..

Ауру деген әлек екен ең жаман.

Тойда да бір, ойда да бір жүретін

Жұптарымыз жазылмасын,-деді Аман.

Жанға түскен бұл сөз жуып жараны,

Жадыратты. Кірбің көңіл тарады.

Күләтай да риза боп жар сөзіне

Тоханына Сәуле мәз боп қарады.

Асыл жардың қадірін білер кім қанш,

Жұп жақсы ғой жалғыз сауық құрғанша.

Тобымызға соңғы келіп қосылған

Құп жарасқн Мұрат пен Нұрғайша

Әр жанардан сыр оқитын қашан да,

Менің миымжырға мәрмәр қашауда.

Ал Ерболым бар шабытын шақырып

Келе жатыр асабалық жасауға.

Жолы үлкен, ешкімнің жоқ таласы,

Төлен аға Розаның бар панасы.

«Жұбайлардың жырын» шертіп гитармен

Әңге салдыМадинаның анасы.

Қиял құсым шарлап кеткен мың түрлі
Ой әлемін серпіп,

Бір сәт...іркілді.

Марқұм жарын еске алды ма, кім білсін,

Ғалияның көзінде үлкен мұң тұрды...

...Біз келеміз Дүкләнің тойына,

Билейік бір табанымыз ойыла!

Досан сені қызық көр деп қалдырған,

Күл,

Ғалия,

Жымый, кәне,

Мойыма!

1.03.2003жыл. 

сенбі, 1400 сағ

Іздеумен келем
Мен сені әлі іздеумен келем
Қиялдың жалғап қанатын.

Әлі үміт жібін үзбей мен келем, 

Қорқыныш, елес – қара түн

Іздеумен келем әлі мен сені,

Санамды жаулп елесің.

Жан болып кейде алып, еңселі,

Түсіме келіп енесің.

Іздеймін сені қуарып уйге

Жұмыстан шаршап қайтқанда,

Жаныма батар, жұқарып жүйке,

Қатты сөз бреу айтқанда.

Сарыуайым – мысық атылып, ыршып,

Жүректі тырнап жатқанда,
«Көз» атты көлден мөп-мөлдір бір шық

Кірпікке тұнып қатқанда,

Іздеймін сені.

1987 жыл.

Ойлап қалма
«Мен сені сүймейді деп ойлап қалма»

                                                 К.Ахметова

Қараңғыда, кеш көзді байлатқанда,
Ауысқанда түн қимай жайлап таңға,

Мен асықсаң қасыңнан тез кетуге,

Жақсы көрмейді екен деп ойлап қалма.

Қатқақ жолда, көк аяз тайғақтарда,

Сүрінбеймін деуге шын йғақ бар ма?

Қуқыл тартып, бозарып, қабақ шытсам,

Жақсы көрмейді екен деп ойлап қалма.

Ішкі түйсік түсініп дейді ақталма,

(Бірақ, ашу тереңге бойлатқан ба?)

Жақсы, жылы сөз айтсам басқа жайлы,

Жақсы көрмейді екен деп ойлап қалма.

Көп қазбалап, болмашы жайды ақтарма,

Сезімімді сынап көр тойға ап бар да,

Бірақ, бір рет біреумен билеп қойсам,

Жақсы көрмейді деп ойлап қалма!

2.07.1989жыл.

Екінші бөлім
«Жақын

                   да...

                               алыс»
       «Жамбыл облысының солтүстік шығысына таман Талас ауданы деп аталатын табиғаты қатал, қысы суық, жазы ыстық Мойынқұмның бел ортасына орналасқан, шеті  Бетпақдаламен шектесетін өңірде қазақтың дәл өзіндейеңбекті сүйген момын торы ел мекендейді. »
    Осы ауданның бел ортасында Талас өзенінің сағасында Үшарал деген ауыл бар... бүгінде сол Үшарал топырағынан өнер-өлең әлемінде Үміт Қыранқызы Битенова келеді...

      Үміттің мен бағалайтын ерекшелігі – оның білімділігі білініп тұратын, арзанға аяқ баспайтын өнері мен қарым – қабілеті, сондықтан да болар Үміттің үні құлаққа таныс, талай жүрекке жақын.»

Әбдіманап Бапанұлы Көпберген

ҚР Парламент Мәжілісінің депутаты

«Егемен Қазақстан», 28.11.1989жыл.

* * *
«...Үшаралды ақындар ауылы дегенді байқамай айтып қалған жоқпыз. Осы ауылда Үміт Битенова деген ақын қыз тұрады Үміт анасының, ақынжанды жарының ғана емес, Үшаралдың Үміті, бүгінгі Ұлбикесі! Қолда бар алтынның қадірі білмеуден ауызымыз аз күйген жоқ. Үміттің тағдырына құрметпен, қамқорлықпен қарау – Үшарал халқына ауыл ағаларына сын.»
Нарща Қашағанұлы, ақын

«Талас тыныс», 16.09.1989жыл.

Жаңа ғасыр жақсын үміт жарығын
Тарихтағы тоғыз жолдың торабы, 

Жабылуға жақын соңғы парағы,

Жаңа Жылға жеткен бізге қол бұлғап,

Жиырмасыншы ғасыр қалып барады.

Жиырмасыншы ғасыр қалды қол бұлғап,

Тарту етіп қазынасын мол, қымбат.

Ашты есігін жаңа ғасыр айқара,

Не күтеді бізді алдан?...

Сол- жұмбақ.

Жүректердің соққанындай дүрсілі

Не айтады сағаттардың тырсылы?

Жымыңдаған жұлдыздардың шоқ жүзін

Жасыра алмас қараңғылық тылсымы...

Таңды таңға, түнді ұластыр күндізге,

Бір жыл емес, жүз жыл емес бұл сізге.

Шежіремен өрген уақыт өрнегін

Мыңжылдықты тоғыстырды күнтізбе.

Өткен – өтті.

Бүгінгі шақ – бұ да сын.

Келер сырынан не ұғасың.

Тілеулерін тілеп жас пен кәрінің,

Күбірлейді қарт қайталап дұғасын...

Аспан ашық.

Сейіліп бұлт, түн – түнек,

Қуанғанда кім көңілін іркімек.

Жатқанда әлем жас ғасырды қарсы алып,
Мені де тек мазалайды бір тілек.

Жорамалдың жасап жүрген талайын,

Жұлдызшадай ортаға ой салайын;

Жаңа ғасыр жақсын үміт жарығын,

Жақсылықпен жүздесейік, Ағайын!

2000 жыл.

Жаңа жыл
Сескенбей қыстың кәрінен,

Қаңтардың ұлпа қарымен,

Жаңа жыл жетті сәнімен,

Ерекше болып бәрінен.

Арудай күлген еркелеп,

Ақшақар қызды жетелеп,

Ақ қырау қызыл шапаны,

Ертіп ап аяз Атаны,

Жұлдыздан моншақ тағынып, 

Ақ мамық түнді жамылып, 

Төңірекке беріп нұр,

Есік қағып келіп тұр,

Нәресте 

Жыл – Жаңа жыл.

Жақындап, кәне, барайық,

Жылды қарсы алайық.

Нәресте Жаңа жыл деген

Келсін бірге күнменен,

Айтылмаған жерменен,

Ашылмаған гүлменен,

Шығыстан атқат таң болып,

Шырқалып шығар ән болып,

Мұңдарға болып бөгесін,

Бақытқа бізді бөлесін.

Өмірдің тербеп бесігін,

Бақыттың ашсын есігін,

Жылдан – жылға көркейіп,

Тіршілік күйін шертейік,

Жарқырап келсін Жаңа жыл!

1985 жыл.

Төрлет, 1989!
Күн нұрымен шағылып қалың қары,

Қыс та келді аяз боп бар іңкәрі.

Жаңа жылды асыға күтіп жүрмін,

Қоңырауы соңғы йдың соғылғаны.

Өзгеше бір әуенмен, бөлек үнмен,

Өтті бір жыл – барлығын жеңе білген.

Өкпелеткен жоқ мені Сексен сегіз,

Сексен тоғыз, сағаг да сенемін мен.

Сенемін, сен көктем боп бүр жарасың,

Күнге ұмсынып, жаз бойы ырғаласың.

Қоңыр күзде кенелтіп молшыдыққа,

 Берекелі халқыма Жыл боласың.

Бейбіт жыл бұл! Алаңсыз көз ілінсін!

Таныла бер, тарих та сені білсін!
Терлете бер, Жаңа жыл- 89! 

Сен де менің сенімді серігімсің!

28.12.1988 жыл.

Алғашқы жаңа жылдың таңы атқан күн
Ешқашан өлмейтін адамша өмір сүр, ертең

Өлетін адамша ақиретті есіңе сақтап жүр.

(Құран сөзі)

Шексіз-ақ. Құдіретті Жаратқанның...

Алғашқы жаңа жылдың таңы атқан күн.

Жолдасым – рульде, қасына жайғасып-ап,

Тараздан тым асығыс келе жатқанмын.

«Асыққан – сайтан ісі», беске білем,

Басымнан көп нәрсені өткеріп ем.

Бір емес, бірнеше рет аварияға 

Ұшыраған сәттерім есте кілең...

Көретін пешенелік пенделік – ай,

Жаратқан неге ақылдан кенде құдай.

Ұстамды адамдағы адал-ойды

Сарыуайым – сабырсыздық жеңген ұдай...

Рахат қой өз көлігің.

Бақыттымыз.

Қар қалың, тайғақ.

Жолға қатыпты мұз.

Ертерек Қаратауға жету керек.

Жұмыстан кешікпейік.

Уақыт тығыз.

Қиын тек қардың жолда қалыңдығы.

(Түйілер шүберекке жаның, түге...)

Шопырлар жүр үстінде бауырмал жұрт,

Жатады біліп бірінің халін бірі.

«Джип» жатыр.

Жолдан шыққан.

Домаланып.

Адамы аман.

Көз жетті оған анық.

«Қам жемеңдер» деген соң, «құдайы» айтып,

Кете бардық аялдап, қарамадық.

Шыққан ба, бүгін жолға сорына кіл.

Кезікті ақ «Москвич» тағы да бір.

Әйтеуір аман.

Тілді каллимаға

Келтіріп,

Жаратқанға жалынамын...

Жолда, әне, Киелі тал,

Не көрмеген.

Бола ма бетті сипап бөгелмеген.
«Өткізген,- дейді аңыз,- тауға жаяу

Әкеп халық жауларын вагонменен...»

...Кетіппіз екеумізде шын ойланып.

Босаңсып қалдық өзі бұлай нағып?...

Ырыққа көнбей рулі,

Машинамыз 

Тоқтады...тайып барып, шыр айналып.

Жар болып бір құдайым төбемізде,

Келтірді бірден бізді тәубемізге.

Машина жүрсе – көлік, тұрса – өліе,

Қайтейік, аз болған жоқ әуреміз де.

Бар екен көрер жарық, кім ойлапты.

Ажалдың айтпай келер сыры айғақ – ты.

Алланы ауызға лып жол бойына

Келіп ем,

Мүмкін, сосын...

Құдай қақты!

Деп іштей амандықты сый көріппін.

Тағдырдың тылсын күшін игеріппін...

...Сұм ажал өз есебін түгелдепті

Жолдында – 

Түркістан мен Шымкенттің.

Шексіз – ау, құдіретті Жаратқанның...

Үйге кеп жеті шелпек таратқанмын...

...Айырылып Бекзатындай бір ұлынан

Қамығып қазағымның таңы атқан күн...

1.01.2001 жыл, дүйсенбі.

Аңсар
Ауады да тұрады аңсарым ауылға менің,

Ауылда – 

Ауылдасытарым,

Бауыр,

Бар елім,

Ауады да тұрады аңсарым.

Жете алмай,

Талай 

Ауылға деген сағыныштан ауырған едім.

Аууады да тұрады сенің аңсарың елге.

Аңсаумен қанша ай өткен,

Қанша күн өлген.

Ақкөлден ассаң,

Тиіп тұр –

Ауылға 

Бірақ,

Жете алмай қанша шаршадың.

Шаршадым мен де...

Не болды сонда,

Жаным-ау!

Не болды бізге.

Соңғы рет жазда барып па ек,

Қыр асып кетіп, төбеден қызықтап қарар,

Тас жолым қайда,

Жай табан жоғалды із де...

Өткізіп күннің ән мен жыр тыңдаумен көбін,

Көріппіз жастық- бұлықтың жылдармен көзін.

Ербол – ау,

Кімнен сұраймыз?-

Ауылда қап ед...

Жидемен бірге бүр ашқан гүлдәурен сезім,

Жан сырын жазып жат көзден тізген ұрлана,

Айлы түн қайда?-

Жұлдыздар жүзген нұрлана.

Мектепке қарай бара жатқан екі аяқ жолмен,

Бізге ұқсайды екен,

Әне бір қыз бен ұл бала...

«Оралың бар да ойна, күл»,

Жүргесін тойда.

«Ереке, еске алайық бірге осындайды».

Ауылға бармай бәрібір басылмас мауқым.

Құлын мен тайдай тебіскен құрдасым қайда?

Қырыққа келмей жатып-ақ қартайып кеттік...

Ортамыз сиреп, оған да ортайып жеттік...

Көңілін сұрап Сембектің,

Гүлсімнің шайын

Ішейік,

Ербол,

Ауылға тартайық!...

Кеттік!

22.07.2001 жыл,

жексенбі,500сағ

Қаратауға көшерде
Аялдап, менің еркелігімді көтерген талай- Үшарал

Топырағыңды қиналмай қиып кетем мен қалай – Үшарал
Қоштасар кезде арнадым саған арынды өлең – үшарал

Өйткені менде қимастық толы жанымды жеген құса бар.

Белгілі, маған туған жер басқа, кіндік қан тамған жер алыс.

Әкеліп сенің баурыңа салған замана дейтін жел – алғыс.

Нәр алып сенен, көркейіп сана, толықты бойда бұла күш,

Өзіңнен таптым бақытымды да, қайғысыз келген қуаныш.

Сағымды белес, ой-қырың ыстық, қимаймын жерің-суыңды,

Шаттыққа толды мерейім өсіп, қастыққа көңіл суынды

Ақ боранды ауылым, Үшаралым менің, өзіңе жайдым сырымды

Тыңдаушым болдың, балауса, балғын жырларым сенде туылды.

Алыстап сенен кететін кезең келді де, дәм-тұз бұйырып,
Брамын ұшып, өзіңе Ауылым, Аллаға және сыйынып.

Аңсарым кезді самалға тұрар күн қаққан өңді сүйгізіп,

Шіркін-ай, бірге кетер ме алып, құшққа бәрін сыйғызып...

Барады қалып ет-жақындарым, жүрегім шаншып жүдейді.

Жаншылып жаным, кеудеме келіп жылауық сезім түнейді.

Қимаймын сені, көрмегеніммен бір елден артық бір елді,

Өлеңмен өрдім өзіңе деген, Өрнекті Өлкем, тілеуді.

Бәріңнің адал, ақ пейіліңді арқалап кете барайын,

Қайда қалған, атамекеннің қадірін білші АҒАЙЫН,
...Қаланы беткен ап, Қаратау асқан соңғы көш мен – ақ болайын.

1993 жыл 26 тамыз.

Үшаралым менің!
Үшаралым менің, Үшаралым!

Ұлы ұям, самғап ұшар әнім.

Әлемді шарлап кетсем де

Сендей жер қайдан табамын.

Үшаралым менің, Үшаралым!

Жерұйық, жанға жалауым!

Аңсаған шақта өзіңді

Жабырқап тіпті қаламын.

Тәрі етіп заңын даланың

Қинай ма сені заманың,

Кейпіңді көріп жүдеген

Көзімді жасқа аламын.

Жоқ бірақ амалым,

Қауқарсыз қолда қаламым.

Қорғансыз сәби баладай

Қалдың ба, қамсыз қамалым!

Сергітер қайда самалың

Қысты ма қатал қоғамың

Төскейден төлін іздей ме

Қаусаған орны қораның?...

Тоғыз жол тоқтап торабың,

Еңседен басып қара мұң,

Есепсіз елің көшті ме

Тұрғыны болып қаланың.

Ойға алып обал-сауабын

Тарқамас үшін базарың

Қуарған қуаң жеріңе

Жан бар ма салған назарын?

Түіннің табар жауабын, туар деп алдан жаңа күн,

Жұртына сеніп жатсың ба,

Момақан ауыл-аралым!?...

Үшаралым, жаны жаралым,

Дертіңді қайтсем жазамын! 

Күні-түні ойдың үстінде

Шырымын көздің аламын.

Алапат сезім мендегі

Серпілтер сені ең кемі,

Мұңымды жырға шғамын,

Қолымнан осы – келгені...

22.04.1997 жыл.

Үшарал – Ақкөл – Үшарал
Жол жүруден азар болдым жалғанда

Көлік күтіп тұру қиын жолдарда,

Амал қайсы, жол жүрмесе іс бітпес,

Бару керек болды тағы ауданғы.

Лық толады қысы-жазы, көктемде,

(Көлік санын көбейтетін жоқ пенде).

Алыс жатқан біздің осы ауылдан

Бір автобус жүреді тек Ақкөлге.

Үлгере алмай қалдым екен, қап, қалай,

Қап, құдайдың алдап мені соққаны ай!

Жұмыс жаққа щаққанымшы бір соғып,

Сары автобус өтіп кетті тоқтамай.

Далбасалап жанұшыра жүгірдім,

Бірақ қуып жетпесімді ұғындым

Сосын қанша көлік өтті тоқтамай,

Жолым болмай қойды менің бүгін дым.

Мүсәпірлік жол үстінде есті алып,

Күй кешпеген шығар мендей еш ғаріп,

Уақыт – жүйрік, ұтылайын ұтылсам 

Тек жүрмейін өмірден де кеш қалып.

Оң жағымнан тумаса да өз Айым,

Пешенемнен өзім қалай озайын,

Біреу – міреу ала кетер мінгізіп,

Қыр басына шығып тағы тосайын...

Шықтым қарға ентіксем де тырмысып,

Қақ шекемнен өтіп барады күн да ысып.

Кезікпей-ақ қойды-ау көлік, алдымнан?!

Кесіп өтті ме екен әлде, бір мысық?!..

Тағат таппай жан-жағыма қараймын,

Мен тұрған жер – тұрған жері талайдың.

Қол бұлғайды көк сағым, ал төменде
Ауыл жатыр – алақандай ақ айдын...

25.03.19993 жыл.

* * *

Кіндік қаным басқа жерде тамыпты,
Құжатымда содан белгі қалыпты...

Өсіп – өндім

Бірақ,

Талас жерінде,

Талас мені жалпақ жұртқа танытты.

Киелі елім,

Сүйенерім – таласым.

Таласыма жетпес байлық бар асыл;

Руымда айтпан:

Қыпшық,

Сиқым,

Шымыр мен

Жалғап жүрмін

Ошақты

Ойық арасын.

Жақынға да,

Жатқа да аты жайылған,

Мен – 

Таластың туған қызы байырдан.

Бөле жарып бөтенсірдей

Басқадан 

Бар ма менің, өзің айтшы, айырмам...

Жасығанда жігерімді жаныған,

Абыройын артық көрген жанынан,

Мендегі бар абзал адал қасиет

Таласымның топырағынан дарыған.

Бәз біреудей бөлектеме мені оғаш,

Мейірімге, содан бәлкім, келем аш.

Қара суға-ақ семіре алам қайғысыз,

Туған елде

Жалаң аяқ,

Жалаңаш.

Тексіздерден

Теперішті көп көрген,

Бойым аулақ.

Бастан жай көп өткерген...

Кетпей асау дариясына өмірдің,

Жүрмін жетіп жағаға

Жыр – өткелмен.

Ерден еркек ойлаймын деп жұрт қамын,

Еркектерше ел намысын жыртқанмын.

Майшелпекше көріп момын халықты,

Майламасын деп масылдар мұрттарын.

Қиянатым жоқ ешкімге түйір, шын.

(Қайта сенің өзің сөзге үйірсің)

Жер жетеді,

Екеуміз де сиямыз,

«Қызғанамын – қызыл итке бұйырсын.»

Арадағы әңгімені ал, ашып,

Құшағы кең,

Жомарт дала –  

Талас,

Ұқ!

Туған жердің төсін жүрміз төл еміп,

Не көрінді екеумізге таласып...

10.07.2001жыл, сейсенбі.400сағ.

Дұшпаныма достық тілек
«Деген бар – әр Мұсаға бір перғауын;

  Менің де өзімше бар досым, жауым»

С.Мұқанов

«Ношу я на сердце достойные шрамы»

Р.Гамзатов
Бөле алмай мені сүйген жұртымнан,

Сене алмай сөздеріме сыр тұнған.

Қайтсем шалып құлатам деп құрдымға,

Сыпсың-сыпсың сөз айтасың сыртымнан.

Екі жүзді урт астында тығулы,

Тілің жылан тілдеріндей тым улы.

Оң қолыңмен сәлем беріп тұрғанмен,

Сол қолыңнан жұдырығы жұмулы.

Бүр ашса отырғызған бір шыбық,

Әрең тыныс аласың сен тұншығып.

Түнде де көз ілмейсің-ау, шамасы,

Қайтсем соны солдыртам деп күрсініп.

Білем, қиын ойды тежеп тұсаған,

Ауырмай ма баспаса оңға ісі адам,

Кінәлімін, құртқа алмай көзімді

Айықпас дерт жабыстырсаң құсадан.

Көлбеңдейсің көлденең кеп жолыма,

Дұшпан еттің бағыңа, әлде сорыңа.

Менен сұрап жүрмегейсің қол ұшын,

Өзің түссең, өзің қазған орныңа.

Дос – жарым көп, көп түкірсе көл дейді,

Олар мені жалғызжауға бермейді.

Мұқатам деп мзаланба сондықтан,

«Сырдың суы сирағымнан келмейді».

Сен жүргенде іштей мені көре алмай,

Жаңа ғасыр есік қақты,

Ой, Алла – ай...

Кіжінумен өтер болды-ау өмірің,

Қалып жүрме жаңа жылда оянбай!

1999 жыл.

Ар алдында ақталу

Артыңдағы ініңнің бетін қақпа, белін бу,
Алдыңдағы ағаңның етегін баспа, жол қу.

Халық даналығы
Уақыт қой емші өткенге,

Орынды маған өкпең де.

Сызат бар Сізге сыздаған, 

Жоқ бірақ, Аға, кек менде.

Түсінгендерге о бастан,

Жен едің жасқа жол ашқан.

Бірі ем бауыр басқанның,

Сіз-бізім Сізбен жарасқан.

Сол үшін кеп тұр жайды ашқым,

Намысын көптің ойласқын,

Бөркіңді баса кигенмен,

Еркімді тұсай қоймассың.

Айтам деп ауыр бетке мін,

Ренжітем Сізді деп пе едім.

Ағымнан тұрмын ақтарып – 

Өзекке қатты теппегін.

Айтқан сөз – атқан оқпенен,

Шашқам жоқ құмды көпке мен.

Пышағымда – шық тұнғанмен,

Құшағымды ашып кеткен ем.

Сіз емес – өсек өлшемі,

Күйе – шын басар еңсені.

Иесін тапсын адаспай,

Сілтенген сөздің семсері.

Менің де келмес ойыным,

Талша да қылша мойыным,

Тіреу ғып қанша тұрса да,

Біреудің соқпан сойылын.

Мен үнсіз жүрген күндер кем:

Бір Алла жақ пен тіл берген.

Алысып қанша айтыссам,

Табысып қайта үлгергем.

Сырыңды ашсаң бөтенген

Көңілдің кірі кетер ме.

Келіссең, барым – осы, Аға,

Керіссең – бәрі бекер де.

Бұрын күн созды төзім құр,

Бүгінгім – аппақ сезім бұл.

Бұрылдым оң жақ қырыммен,

Айналсаң теріс – өзің біл.

Ойым рас. Тілмен өткірмін.

Жойылмас жырмен жеткіздім.

Кішілік жолмен кеп тұрмын.

Кісілік көрсем деп тұрмын.

Ақын қыз едім қайырымды,

Ақылдан міне, айырылдым.

Азамат едің айбынды...

Азайтармысың...қайғымды.

22.04.2001 жыл, жексенбі.

Меркі шипажайына
Қымызын таудың алдырып,

Жұпарын жұтып көгалдың.

Тірлікті ұмыт қалдырып,

Баурыңда тынық дем алдым.

Қабылдап емің-домыңды,

Шипалы родон суларын.

Ел құсап күтіп жанымды,

Ел құсап аунап-қунадым.

Қош, енді, қымбат, «Мерекелім»,

Қош, Қырғыз Алатауды керім.

Көргем жоқ сенен көркемін,

Қия алмай барам, қайтейін.

Сендірем бұған мен кімді,

Өтті ағып уақыт жасындай.

Сағалап кеп ем төркінді,

Сағынған мауқым басылмай.

«Төркін» деуімнің мәні бар,

Сыр бүкпе менен, бөктерлім.

Топырағыңнан табылар,

Әкемнің ізі деп келдім.

Жұбатып терең мұңымен,

Өтті қыс, қанша көктемдер.

...Мына жер ме екен шынымен,

Әкешім жүріп өткенжер.

Жартас па, әкем отырған,

Жоқ, щыққан құзар шың ба еді.

Жоғалтып жолын, опыған.

Сен қалай ұғарсың мені.

Жазулар тасқа қашалған,

Көзіңе оттай басылар.

Әкемнің әлде қашаннан,

Қалдырған қолтаңбасы ма.

Жүзімді жуып жібермек, 

Сылдырап сұлу бұлағың.

Жоғымды бер деп түгендеп,

Сыбырлап судан сұрадым.

Сыбдырлап жасыл желегің,

Тұнжыр бақ, толқып тербедің.

Қобалжып келген жан едім,

Қағажу сенен көрмедім.

Көңілдің айтып бар әнін,

Соңғы рет қарап бұрылып,

Қия алмай қайтып барамын.

...Жүрегім қалды жұлынып.

13.08.200. жыл, сейсенбі.

Массаж
Жұмсақ, жылы қос алақан керілді

Жон арқамда ары-берлі сырғанап,

Сылып тастап жіберердей терімді,

Сілікпемді шығарады жұлмалап.

Омыртқа мен қабырғаны түгелдеп

Елестеткен таспа тілер қайысты,

«Май жинамай тұз жинапсыз кілең» деп,

Майда үнді массажист қыз майысты.

Майысты қыз он саусақты ойнатып,

(Жоғалғандай сергіп қалдым жел-құзым)

Тұз дегенің жоқ еді, рас, ойда түк,

Тері астынан тауып бердің енді ізін.

Кесел түбін жылдар жиған байқамай

Қазып бердің. Жазып бергін біржола.

Жүдеу жанға жиналушы еді май қалай,

Менің денем – ЖЕР-дей көрген зілзала.

Денем осы – ЖЕР-АНАНЫҢ бөлшегі,

Өз әлінше көтере алған ел жүгін.

Елдің жүгін кім қаншалық өлшеді,

Елдің мұңын арқалаймын мен бүгін.

ЖЕР-АНАМНЫҢ баяғы жоқ күйі анық.
(Балғын денем босап қалған менің де...)

Мендегі қантамырлардай суалып,

Тұзға айналған Ащыкөл көп ЖЕРІМДЕ.

Отқа салдым. Суға салдым. Қопарттым.

Сақтай алмай барды БАЛҚАШ, АРАЛДАЙ.

Адам өзі қолмен қылған апаттың

Күрсінемін енді емін таба алмай.

Тұзды ерітсең болды. Барға қанағат.

Ет алмай-ақ бақытты өмір кешем мен.

...Дәл өзіңдей бір массажист керек-ақ,

ЖЕР-АНАНЫ құтқаратын кеселден...

«Меркі» демалыс үйі.

9.08.2002 жыл, жұма.1840сағ.

Дерті егіз ақын менен ауылдан
(Күләш Ахметоваға)
Сағындым дейсіз ауылды – Үшаралыңды , Әкпе

Жамандап мен мін қалайша  тағамын көпке.

Түсінем, туған топырақ тартады Сізді,

Білер ме ең, келсең көңіліңнің қаларын...текке.

Балап ек шыңға, ал қазір шұқанақ-Арман.

Мыңғыраған, малды халқыңнан жұқана қалған.

Жұтынып жұтап отырған жұпыны жұртың

Құшағын жайып бұрынғыдай шыға ма алдан.

Заманым кешкен басынан зілзала көп-ті.

Қаратау өтіп, ауылдар кіл қала көшті.

Жетпіс жыл бойы жинаған нәсібін жұрттың

Құлаған Кеңес өзімен бірге ала кетті.

Жатады жетіп жолдаған мөлдір елеңнің,

Жыр оқып, көрдім, талайдың елжірегенін...

Ақтақыр басқан жайлауда алаңдап отыр.

Шашындай таздың сиреген селдіреп елің.

Сағынып жатсыз ауылды ауырып жатып.

Сүмбіле піскен көрсем деп қауынын татып,

Жаныңа батқан дертіңнің дауасы, бәлкім,

Түған жеріңнің шығар-ау тамырында түп.

Жауыны аз жазда, болатын қысы қатты, Әкпе,

Үшаралдың да өзіндей ұшырап дертке,

Қиналуда елің, қайтейін жасырып сенен,

Оған да өткір өмірдің тісі батты, Әкпе.

Елдегі дертті,

Сендегі жараны ұқпақ кім.

Еліңмен егіз екенсің: (жаңалық таптым)

Елдегі дертке ел қонар жақын тұр күндер,

Сауыға көр тез Өзің де, сол – анық бақытың.

Көркейіп едің еліңмен жарасымды, Әкпе,

Ұзатпай кеткен уақыттың арасын көпке,

Сауығып, елің – сыңарын сағынды сені,

Мауқыңды басып, көріп қайт Таласыңды, Әкпе!

20.10.2000 жыл, сенбі 500сағ.

Әке, сені жоқтаймын
Сен кеткелі фәни жалағаннан

Әкетайым, талай жыл өтті.

Тау тұрғыздым қиял-арманнан,
Көңілімді ән мен жыр өпті.

Тек сен жайлы мұңлы сағыныш

Мазалап жүр жиі жүректі.

Жоқтығыңды сенің білдірмей

Бақты-қақты асыл анашым,

Өте шықты болмай бір күндей

Уақыт шіркін үзіп қарасын.

Бүркеп жауып қойып жүрмін мен

Сені аңсаған жанның жарасын.

Істейді екен өмір дегенің.

Жыла, мейлі, іздеп алас ұр,

Жоқтап сені әлі келемін

Мен мұндалап алдан дара шың.

Әке, бірақ, саған ешқашан

Жетпейді екен жақын жанашыр.

Еңірегенде толып етегім,

Тұманданар көздің жанары,

Сені әркез керек етемін,

Болсам да өзімде балалы.

Саған деген, әке сағыныш

Жүрегімде мәңгі қалады...

Анаммен сырласу
Өз жүзіңе шарайнадан көрінген,

Ұзақ қарап ойланумен боласың.

Ұзын бұрым шашың әсем өрілген,

Самайыңа ақ түсіпті-ау анашым.

Уақыт өтіп, ескіргенмен жаңа жыл,

Ақ шалдырып көрсеткенмен мна айна,-

Жаймен ғана күбірлеймін: - Мама, бұл

Кәріліктің белгісі емес мұңайма.

Мені тыңдап, көптен тұрған жаныңда,

Меіріммен жеңіл ғана жымидың.

Үлкен нұрлы көздеріңнің маңында,

Тарамдалып майда әжімдер жүгірді.

Тек жабырқап мұңаймашы, жан ана,
Елеме сен жүзіңдегі бар ізді,

Кәріліктің белгісі деп санама

Әжім қайта өң беретін тәрізді.

Күрсінумен өткен соқпақ жолдардың

Ойға шомба, қалай тапсам деп емін.

Үлкен көріп орын берген жандардың,

Ауыр алма көңілге «апа» дегенін.

Балалықтан алыстармыз болмашы,

Мәңгі алдында сәбиміз біз десек те.

Кәрілікті бірақ ойға алмашы,

Тек біздерді есейді деп есепте.

1985 жыл.

Жақын да алыс
Ана – жүрек!

Көптен бері

Бүгін сенің өңіңе

Қан жүгірді қуаныштан,

Шырайландың,

Көрдің бе?!.

Алам деген

Бақытты сөзін сезі үшін

Көп нәрсе емес

Керек емес деуші еді,

Түсінбеппін мен мүлде.

Бір-ақ сәтте

Бойыңдағы барлық мұңын жоғалды.

(Мұңмен

Қанша күнің өтті.

Қанша жылың тоналды.)

Сәби дауыс

Телефонның құлағынан естілген

Сенің нұрсыз жанарыңа

Өмір отын жаға алды.

Осы сәтті күткен едің

Қанша төзім тауыса.

Немереңнің сиқырлы унді

«Апа» деген дауысы – ай!..

Сағыныштың

Сазын төктің,

Сан айналып, толғанып,

Жүре берді

Түгелденіп 

Төрт құбылаң – бәрі сай.

Жап-жақыннан естіліп тұр.

Ортақ Жұлдыз.

Таныс Ай.

...Екі қала бөліп тұрған

Екі араның 

...алысы ай.

10.07.2001 жыл, сейсенбі,510 сағ.

Асыл анам

Асыл анам,

Асыл анам, анашым!

Мың айланып,

Мың толғанған баласың.

Алыс жолдан жетсем саған сағынып,
Шырайланып,

Бір жасарып қаласың.

Айыра алар болсам да өз жолымды,

Бір мен үшін

Жарық болып жағылдың

Менің 

Бұлдыр болашағым,

Жан Ана,

Толғандырып жүр-ау жиі жаныңды.

Ойлайсың-ау,

Шалғай кетсем аз уақыт,

Сағыныштың сары ошағын маздатып.

Мәңгі жаз ғой – жан сарайын,

Далаға 

Жатса-дағы 

Қырау түсіп,

Мұз қатып.

Санамдағы 

Саған деген – 

Әнді ұғын,

Туған жердің шарлап жүріп әр қырын,

Қызығыңа қанбасам да

Таппаспын ,

Сенің ыстық құшағыңнан артығын.

1985 жыл.

Жол үстіндегі ой
 Жолға шықтым тағы да мен

Бетке алып қаланы.

Қия алмаймын,

Туған жерім

Артта қалып барады.

Қимаймын туған даламды,

Төсінде жатқан малын да.

Бәрі де- 

Қалып барады – 

Айналып мөлдір сағымға.

Көңілімнің айырғысыз

Өңі,

Түсі,

Елесі:

Көз алдымда – қол бұлғаған

Анашымның бейнесі.

Жабырқама,

Анажаным,

Жадырашы көктемдей!

Оралармын

Жыл құстары

Қайта айналып өткенде...

1982 жыл.

Әкпеме 
Қай жерде облмасын,
Жұп жазбай,

Бір жүрдік,

Тете боп,

Бірге өстік.

Сырласып 

Құрбы, дос қыздардай,

Қиялмен тәтті бір күй кештік.

Қол созған

Көктегі жұлдызға,

Аяулы еді . ау арманың.

Есімде, 

Дәл мендей,

Жеңге боп,
Сен кете барғаның.

Жат жұртқа кім қияр әкпесін;

Айырбасталмайды ол – 

Алтынға.

«Бақытың ашылсын,

Әкпешім», -

Мен артында.

Түспесін басыңа ауырлық,

Әкпетай,

Үй бол – көпке сын.

Басқа отты жақсаң да,

Бауырлық сезімің суынып кетпесін!

Бауырлық сезім
(Әкпем Лораханға арнаймын)

«Босады қолым, бір – екі айдай демалыстамын» дегелі,

Таяу күндерде алдымда тұрған атқарар ісім көп еді...

Басыма сыймай бұлқынған ойдың жоспары болды күл – талқан.

(Білмейді болжап ертеңін адам, тағдырға салған көнеді.)

Ақ сары өңді мұң шалып лезде, сұлқ түсіп Әкпе, өзгердің,

Ауырып қалдың күтпеген жерден жаныңа батып өз дертің.

«Емделу керек қалаға барып» дегенге әзер келістің,
Дауысын қимай «мамалап» тұрған төрт бірдей жәудір көздердің.

Балаларды алып, ішінен тынып, анам да қалды уайымдап,

Ақкөңіл жарың ертіп әкелді өзіңді жолға дайындап.

«Жақсылап емдел, - деп қала берді ол, - дертіне дауа табылса»,

Жасармын мен де өзіңе арнап барымды салып, тойымды ақ.»

Сарп етіп, Әкпе, жолыңа бәрін, жұмысты жинап тастадым.

Жұмысты қойшы, бітпейтін тірлік, дәл қазірменде басқа мұң.

Араша сұрап Құдайдан күнде, өзіңе, бірақ, білдіртпей,

Тілеймін сенің амандығын, көзімді шылап жасқа мың.

Тағдырда кеткен кегім бар менің, қанша рет мені жылатты.

Қиялдан ұшқыр армандарымның сенімін қанша құлатты.

Әкеммен қоса қос бірдей қыршын ағамды алған ажалға,

Лағнет айттым қанша рет. Одан бері де қанша жыл ақты.

Біз төртеу едік артында қалған, әкесіз өсіп өрбіген,

Өркенін жайып, өз дәнін сеуіп, құлпырған алғаш сен гүл ен.

Үйленіп інім, үй болып мен де, немере сүйіп анамыз

Келмеске кеткір қайғы мен ойдан енді-енді ғана сергіген.

Жабырқау тартып, көрініп жүдеу, берілсем – дағы сан ойға,

Бойкүйез, күйрек, жасыққа мені болмайды қазір санауға,

Желкілдеп өскен төрт жеткіншегің жетімдікті енді білмесін,

Сол үшін, Әкпе, жаныңды сенің қорғауым керек қалайда!

Аға
Ағажан, мені ойлама

Сезімге тұрақсыз деп.

Жанма терең бойлама,

Ағылар бұлақты іздеп.

Тауып бер одан-дағы сен

Жүрекке жаңа сыр – жол,

Бағым боп қона алмадың сен,

Жақын бол, жанашыр бол.

Ағажан!

Мен қайда да

Жаныңнан шығармашы.

Әнге қос, тіпті,

Тойда да

Маған деп жыр арнашы.

Дәл сендей менің жанымды

Өзгелер ұқсын қайдан.

Қияда самғар арынды 

Аумайсың ақ сұңқардан.

Солмасын гүлің таңдаған,

Бақыттың бақшасынан.

Өзіңнен,

Аға,

Тыңдап ән,

Жақұтың боп шашылған...

Тауып бер содан дағы сен

Жүрекке жаңа сыр – жол.

Бағым боп қона алмадың сен,

Жақын бол,

Жанашыр бол...

1983 жыл.

Қатая берсін қанатың
(Арманға)
Көзедеріңнен есейгендік байқадым,

Бойшаң тартып, әжептәуір толыпсың.

Күнде қайта майланады байпағың,

Оң қайырып шаш қоятын болыпсың.

Балалықтың бұл уызын сіңірген,

Көзге түсіп, көрмеген ең көптен сын,
Кеше ғана доп соңында жүгірген

Бала едің, қалай өсіе кеткенсің?!

Ерте сөнген әке отын өшірмей,
Енді сенсің жалын болып жанатын.

Ол кешірген қиындықты кешірмей,

Еркін өсіп қатайса екен қанатың.

Тағдыр алда тосса сынын көп егер,
Көтере біл жеңілін де, ауырын.

Биіктерге апарады төбелер,

Өмір көріп есейе бер, бауырым! 

Сен екеуміз
От болып жүрек, жанар леп,

Кездессек те біз күнде мың,

Күтемін келіп қалар деп

Сағаттың санап тілдерін.
Бақытты едік біз неткен,

Өмірді бірге өреміз.

Қайтамыз бірге қызметтен,

Қиындықты бір көреміз.

Жаным – ау, саған не дейін,

Демерсің жатсам мен құлап.

Махаббатыммен жебейін,

Сүріне көрме сен бірақ!

Мәңгілік бірге екенбіз,

Түсіндің сен де, мен ұқтым.

Оқимыз сүйіп екеуміз,
Өлеңін Аяпбергеновтің.

Мен осы жанға жақынмын,

Құмарсың с ен де, себебі,

Біздерді қосқан ақыннаң

«Мені ойла» атты өлеңі.

Жүректен гүл бүр жарғандай,

«Лаванда» әнін аты ару,

Тек бізге арнап салғандай

Яак Йоала мен Ротару.

Жоласын бізге қалай мұң?

Күлімдеп талай атар таң.

Басқаны армандамайын,

«Джакондаң» сенің атансам.

1988 жыл.

Бүгін мейрам

Бүгін – мейрам көктеммен ере келген,

Құттықтадың сен мені мерекеммен.

Көктемменен бүр жарған қуанышым

Мәңгілікке айналсын деп өтем мен.

Жүрек өтіп, елжіреп қоңыр үнге

Бақ орнады менің де көңілімде.

Өмір бұлтын ойдағы ыдыратып,

Жылу төккен теңедім сені Күнге.

Бүгін – мейрам мен үшін, сен үшін де,

(Несі мейрам, болмасаң сен ішінде?!.)

Өзіңмен бір көтерем өмір жүгін,

Өзіңменен...жеңіліс, жеңісім де.

8.03.1999 жыл.

Зияратқа
                                   «Адамның бір қызығы – бала деген»

Абай.

Ботақаным!

Айналдым былдырыңнан!

Жаратқан ба сені Алла күн нұрынан!

Көшірмесі көкеңнің

Секілдісің 

Қарағанда 

Аумайтын,

Бір қырыңнан...

Көрмегін деп өмірден қиянат көп,

Бойында өскен ізгілік ұялап тек,

Иман жүзді,

Ұл бол деп ұлтын сүйген,

Өзім қойдым атыңды «Зиярат» деп.

Жармасасың жарғызбай қаламыма,

Бола ма екен осындай бала,

Жүда?!

Төрт бөлмені төбеңе көтересің

Айналдырып аяқдоп алаңына.

Қадам бассаң далаға құлшынып кең,

Тәуба етем

(ішімнен ұмсынып)

Мен.

Ойыңдағын орындай алмай жатса,

Екі ағаңды айдайсың бір шыбықпен.

Қарайтұғын өзіңе,

Үмітпенен,

Екі ағаңды кәдімгі ЖІГІТ дер ем.

Болмаса да жазығы,

Ол екеуін

Кінәлі ғып алдыңа жығып берем.

Мәз боласың оларды жеңгеніңе,

(Біз қуанып мәмілеге келгеніңе)

Кіп-кішкентай түріне қарамастан,

Үстемсің сен де, міне.

Жеңімпаздар қашан да қанағатсыз.

Жігерсіз жан жалындап жана ма отсыз?!

Жайғастырып жеңілген екі ағаңды,

Мені 

«Жаулап алуға келе жатсыз».

Жаңа-жаңа...

Түсіп ем қалыпты ойға.

Тыныш жер жоқ.

Тығылам барып қайда...

ОТЫРАРДАЙ

Күйреген күйді кешініп,

Отыра алмай опынам.

Шабыт қайда?...

Сәби салар түрі аз ба қиғылықтың,

Кетері бар тым асып кей қылықтың.

Қанша өктем боп,

Бұзықтық жасағанмен,

Пейіліңнен  ПЕРІШТЕ – ПИҒЫЛ ұқтым.

«Арғымақпын» -

Жүген сап,

Жетелей бер!

...Шыдайды оған қашанғ (пәкене) бел.
Жүйкелеп-ақ қалар ем,

Жетпегенде

АБЫЛАЙДАЙ

Арқырап әкең егер...

2.07.2001 жыл.сенбі 2320 сағ.

Білім күні
(ақ өлең)

ҚЫРКҮЙЕКТІҢ БІРІ – мейрам,  БІЛІМ КҮНІ

Жаңа оқу жылының ашылар шымылдығы.

Ала жаздай асыр сап, демін алған дамылдап,

Оқудан ми тынығып, қуат жинап, сауыққан,

Ұстаздарың, достарын сағынысып, зарыққан,

Балалардың мектепке асығар бүгін КҮНІ.

Қыркүйектің бүгін БІРІНШІ ЖҰЛДЫЗЫ.

Күз басталғанмен, шуақты КҮН жүзі.

Мәз-мейрам, шат-шадыман, қолдарына шоқ гүл алған.

Бәрін де көкейінде әлдилеген бір арман,

ЕРТЕҢДЕРІН елімнің қалмай үлкен – кішісі де,

(Оларға сөз емес, тіпті, жақын, алыс, қиясы да)

Алтын ОҚУ ҰЯСЫНА

Баспалдақ – білім сүрлеуінің жаңартып жылда ізін,

Ағылар ұл – қызым.

БІЛІМ КҮНІМ,

ҰЛЫМ,

ҚАСИЕТТІ КҮНІМ!

Арман – тілек, ойды ұластырған бүгін.

АТА – ЗАҢЫМ қорған!

Тау да, тасым, орман, табиғатым – туған,

Елім – жұртым – думан, белді бекем бұған,

Болашаққа құрған мақсат үшін құрбан.
Сондықтан да шығар,

ҰРПАҒЫМ, сендер деп, сендер деп арналып бар жырым,

АНАЛЫҚ  ақ жүрек ақтарды жан сырын...

«Баланың аты бала». Сендер әлі күнге

ОТАН – АНА құшағына СӘБИСІҢ ойнп, күлген

«болар бала он бесінде өзін санар баспасын деп»,

БАЛАҚАЙЫМ, бала болма,

Қадірін біл уақыттың.
«ТӘУЕЛСІЗДІК» -  ұлы ұғым, ол келген күн – бақыт күн!

АБАЙ АТАҢ айтқан БЕС АСЫЛМЕН бірге,

Қаруланып БІЛІММЕН жетші келер күнге!

Білем...осы өлеңім – мұңым кеше менің...

(Өткенімді ойға алып, қайғымды еселедім...)

Мұғаліммін ғой өзім, ұғам бәрі- бәрін,

Мүмкіндігімше, бәлкі, ШЫРАҚ боп жағылармын.

Айналайын БАЛАМ!

Ардақты ҰЛ – ҚЫЗЫМ!

Құлағың сал маған! Тыңда ҰСТАЗ сөзін!

Шексіз бақыттысың СЕН.  Тек соны дұрыс ұғын

Сен!

Қамсыз, мұңсыз күй кешер ЕРКІН ҚҰССЫҢ бүгін Сен!

...Кеш болса да бұл күнге жетпесем, шын, өшер ме едім,

Іштегіні саған айтпай кетсем, егер, кешер ме едің?!.

Ақ өлеңмен жаздым ХАТТЫ БІЛІМ КҮНІ,

Ата – анаңа НАРЫҚ батты бүгін күні...

Мойыған жоқ олар!

Енді тізгін Сенде!

Келешекке көз салып, терең ұғын мұны!
23.07.2002жыл, дүйсенбі.

Алғашқы ұстазға
Алғашқы ұстаз,

Сен бізді кінәлама.

Ақталғалы тұрғам жоқ бұл арада.

Бір кездегі жаутаң көз шәкірттерің,

Сені әсте есінен шығара ма?

Кеудемізге қондрып гүл – арманды,

Саған да ән,

Қанша рет жыр арналды.

Алдымыздан жағылған шамшырақтай

Асыл бейнең жол сілтеп тұрар мәңгі.

Алғашқы ұстаз,

Алғашқы әнім де – сен!

Көңіл бөлдің біз басқан әр ізге сен.

Ақ ниетпен айтқаным, еңбегіңді

Ақтап шығу – біз үшін парыз десем!

25 мамыр 1991 жыл.

Ақылшым – мұғалім

Сарқылмас теңіздей көремін,

Бір содан табылған керегім.

Мен үшін сақтаған шыдамын,

Қамқоршым бар менің – мұғалім.

Жанымды біліммен суғарып,

Суреттей мүсіндеп шығарып,

Шыңдаған құрышпен қиялын

Ол менің ақылшым – мұғалім.

Табиғат. Құбылыс. Дүние.

Кеңістік. – бәріне кім ие?!

Оқимын, білемін ұғамын.

Өйткені, ақылшым – мұғалім.

Ауырсам, жабықсам мен мүлде,
Серпіліп, жадырап, сергуге,

Келмес еді, білемін, түк әлем,

Болмаса қасымда – мұғалім.

Сағынтар жол шеккен шақтарда,

Бір ыстық адам бар оттан да,

Жеткенше асығып тұрамын,

Ол – менің ақылшым – мұғалім.

Дарытар молшылық,  ырыс- құт,

Әлемге тілеймін тыныштық.

Білекті біліммен жығамын,

Өйткені ақылшым – мұғалім.

1981 жыл.

Соңғы қоңырау
Сыңғырлайды қоңырау соңғы рет маған,

«Үлкен енді азамат болдың, - деп - адам»

Белгісіндей балдәурен балалық шақтың

Қызыл гүлді кеудеме соңғы рет тағам.

Сыңғырлайды қоңырау күмбір үнменен,
Қоштасуда құрбылар бір – біріменен.

Сезімімнің куәсі сен едің, досым,

Естелікке алып қал қыр гүлін менен.

Қанат қағып қияға ұшып барамыз,

Сан жолына өмірдің түсіп барамыз.

Біздер үшін болашақ – ертегі еліндей,

Біздер үшін ертеңгікүннің бәрі – аңыз.

Қоңыраудың күтуші ек сыңғыр еткенін.

Сағынармын дауысын бүгін деп пе едім,

Алда менің қыс – жазым, алда көктемім,

Қошғ аяулы ұстазым, қош бол мектебім.

24.05.1981 жыл.

Аяулы ұстаз
(Орыс тілі пәнінің маманы Г.Исімбаеваға)

Оянған соң санасында таң күліп,

Әрбір адам жүрегінде бар ізгі от,

Дүниеде екі жанға мәңгілік,

Өтелместей қалады екен қарыз боп.

Бірі – ана,  бірі – ұстаз, ұлылық,

Екеуін де өтеді екен құрметтеп.

Ана деген – қазыналы құрылық,

Білім – мұхит, ұстаз жолы бір мектеп.

Кітіп, ақыл – ажырамас достарым,

Жолым – даңғыл, ашық менің ертеңім.

Ана жайлы айтылар жыр, басқа әнім,

Бүгін, ұстаз, сен жайлы сыр шертемін.

Шырақ іздеп, күн асырып, түн түрдің,

Кезің болды қалжыраған кейде тым.
Сонда да сен болашаққа ұмтылдың,

Көремін деп зіл еңбектің зейнетін.

Нәтижесі ұзақ жыл мен айлардың,

Өз жемісін, өзің соққан белгің ба?

Шәкірттердің сүйіктісіне айналдың,

Болдың ұлық, мақтанышы елдің де.

Аяулы ұстаз, бойың тұнған қайрат кіл,

Сезіледі даныңды әсем нұр бары.

Көкірегімде әлі күнге сайрап тұр,

Сен оқытқан Маяковский жырлары.

Маржандайын теріп сөздің дерегін,

Баулап едің шын сүюге қос тілді.

Бір ағаштың бұтағындай көремін,

Содан бері Абай менен Пушкинді.

Аяулы ұстаз, даналықтың тереңі,

Қарсы алдыңнан тұрсын дәйім күтіп бақ.

Еңбектерің жеңіс беріп келеді,
Жыр сыйлаймын, құшырлана құттықтап!

1991 жыл.

Балалықпен қоштасу
Ұшуға алтын ұядан

Санаулы күндер қалғанда,

Қоштасып қалай қия алам,

Қол созбай биік арманға.

Анашым, маған ренжіме,

Көп кезіп кетсем даланы.

Балалық шағым мәңгіге 

Мектепте қалып барады.

Есімде сәби күндерім,

Есімде балғын балдәурен:

Өткізген айлы түндерім.

Қиялым көкке самғаумен.

Асудың алып барлығын,

Алдымда жеңіп шығар күн.

Балалық шақтың бал күнін,

Аңсайтын әлі шығарамын.

Өмірдің тауып дерт, емін

Жүрсің бе егіп санама,

Толғантып менің ертеңім,

Күрсінбе ойлап, жан ана!

Қимастық толы жанарды,
Шық басып мөлдір жатыр мұң,

Сеніммен қарап мен алға,

Нық басып бара жатырмын.

12 маусым 1981 жыл.

Алғашқы шәкірттер
Екі адамның, бірі – оқушы кезімдегі сынып жетекшісі Құттыгүл жанәбілева, екіншісі – мұғалім кезімдегі әріптесім, мектеп директоры Ділдәкүл Қабылбекованың жұмыс стильдері мені бала тәрбиелеу ісіне үйретті. Әлі күнге дейін соларға ұқсауға тырысамын...
Көңілдерді шалындырмай кірбіңге,

Достарың боп үлгердім бе бұл күнде.

Жастай өзім жасықтау боп өскен соң,

Сендерге де жайлы болып тидім бе...

Барлығыңды да ұға алмадым ба, білмеймін

Ойларыңнан шыға алмадым ба, білмеймін.

Әйтеуір, бір себебінің бары анық,

Сендерменен шуағы мол күндеймін.

Балалық шақ еске түсіп қинайды,

Сағынышым тар кеудеге сыймайды.

Әрқайсысыңның жәудіреген көздерін,

Оралмайтын өткенімді сыйлайды.

Ұлдарыңмен ұл да болып ойнадым,

Қыздармен қыр гүлін теріп, тоймадым.

Би де билеп, бірге әнге қосылып,

Қайта келген көктемімді тойладым.

Қуаныштан самал болып есемін,

Қиялыммен көкке самғап кетемін.

Шәкірттерім, ұқтырдыңдар өздерің,

Ұстаз болу қандай бақын екенін.

1986 жыл.

Мектептің мейірімділік акциясына
Мектептің мейірімділік айы да, күні да алаң

Бірі – Сізге түсіп тұр, бірі – маған

Қалай шыдап тұрасыз, көп қиындық

Көріп жатса «өмірдің нұры - балаң».

Ұлы Мектеп анадай аялаған,

Ұл – қызыңның ұясы саялаған.

Жомарт жандар қашан да ұрпағының

Ертеңі үшін ештеңе аямаған.

Түсіп жатқан тұрмыстың сынағына

Желкілдеген пана боп құрағына.

Қолдау жасап, білімнің шаңырағын

Бөлеңізші бақыттың шуағына!

Ержетіп – ұл, бойжетіп өскенше – қыз,

Қас қағым сәт.

Қыс шығар, жеткенше күз...

Қайтармаңыз жайылған алақанды,

Егер ізгі ниетті хош көрсеңіз!

24.02.2003жыл, дүйсенбі.

«Ұлдың аты – ұл...»
Ұлдарына көңілі толмайды(ы)  енемнің,

Келіндері қалай шықсын ойынан.

«Артық екен одан да қыз дегенін»

Деп налиды кездерінде мойыған.

Анамның да маңдайдағы екі ұлы

Көресісін көрсетті ғой не түрлі.

Соған шыдап әлі күнге өзінің 

Жерді басып жүргеніне өкінді...

Өткен өмір тек өкініш ғана ма,

Қайта біраз сабақ болар санаға,
Деп уәж тауып, басу айтқан боламын,

Жылы сөзбен енеме де, анама.

«Ұлдың аты ұл ғой, шіркін» дегенмен,

Ата – ана көп қыз мейіріне бөленген,

Еркек емес ез боп туған баласы

Жайлы айтуға тілі бармай бөгелген.

«Келін ене топырағынан...» Рас па өзі.

Оны терең бойламаппын. Жас кезім.

Менің де үш ұлым өсіп келед,

...Тәрбиелеу үшін керек тас – төзім.

Үш ұлым бар әкесінен аумаған,

Үшеуіне сүйсінуден тоймағам.

Бір қыз жетпей тұр екен – ау Сізге енді,-

Деп біреулер салып кояд(ы) ой маған.

Әзір бала. Тәтті қылықтары да.

Болашақтан сенем үміт барына.

Күдерімді үзер ұлдан сақтай көр,

Бер, Жаратқан, таупиық, бұзықтарыма!

Жібермейді жаман ойға намыс кей.

...Жүрсе болды жетесіз боп қан ішпей,

Құдай берген ұлдарыма қанағат!

(Қыз құрғырды қиялдаймын, ал, іштей...)

18.05.2003жыл, жексенбі, 300 сағ.

Дәрігерге наз
(Серік Майысұлына)

Жазылған шығар маңдайға...

Кездейсоқтыққа не шара,

Тағы да тиіп таңдайға,

Түстім бұл күйге бишара.

Әйтеуір үлкен ажалдан

Сақтапты құдай – тағала.

Омыртқадан кеп қадалған 

келтірді ауру тобама.

Дәрігер деген есімге

Сенемін, жиі табынам.

Душар боп қалсам кеселге,

Ауруханадан табылам.

Сіз болмасаңыз, Серік – ай,

Қисайып қалып қоймасын.

Өзім де оңған емес ем,

Арық ет қандай, бой қандай.

Атжақты, иекті демесең,

Пышақпен жонып қойғандай.

Асығып жүріп ауылға,

Балалар жылап қалғалы

Табылып дәру мойынға,

Айығы кетсем болғаны.

Жеткіздім – жетсе жақсылап,

Қара өлең мен үшін.

Өтінем, Секе, бақ сынап,

Бере көр жылдам қол ұшын!

1992 жыл, шілде.

Жігерлі жігіт
 Аурухананың мен жатқан бөлімінде оң қолы иығынан жоқреңді жігітке сүйкімді балаларын ертіп сүйікті жары Гүлбаршын күн құрғатпай келетін...
Көремін күнде көзіңді

Түбінде жатқан терең мұң

Сендей жігітті төзімді

ҚАЙРАТТАЙ ЕРГЕ теңермін.

Жүзінде қалай қар тұнбақ,

Сеніммен келер әр күнің.

Жүретін ылғи жарқылдап,

Жігер күшіңе тәнтімін.

Ұшқыны бар дарынның,

Жан емессің тегін сен.

ГУЛБАРШЫНДАЙ жарыңның

АЛПАМЫСЫ ма едің сен?!

Аумай қалған түр-түсің,
Балаларың – көркі үйдің.

Жүрегін жаққан жұрт үшін

ДАНКОСЫ ма ең ГОРЬКИЙДІҢ?

Алыстаса азап күн,

Жоғалады қайғы шын.

ТОҚТАРЫНДАЙ қазақтың

Арманыңды Айға ұшыр.

Миға қонып ой – легің,

Әуелеп көкке өрлесін.

Өмірді сүйген кеуденің 

Сезімі суи көрмесін!

1992 жыл.

Шипаргер
Біздің ауылдың тұрғындары үшін жер жүзінде «Біздің Күлмаханнан артық білімді дәрігер жоқ». Тәжірибелі Есенов Құлмаханбет ағайдың қолынан мен де талай ем қабылдадым...

Палатаға келіп кірді мені емдейтін дәрігер,

Жан жүрегім еріп тұрды ғайып болып әбігер.

Алғысымды айта алмай қарай бердім жүзіне,

Тұрды алдымда өз ісіне берік, мығым, кәнігі-Ер.

Ауру меңдеп, маза бермей қанша күн көз ілмедім,

Түнді сүзіп, телмірумен өтті қанша күндерім.

Жас өмірге сенімімді жаздадым – ау жоғалтып,

Шыдай алмай өзімді-өзім іштей қанша тілдедім.

Қиналып ем жатқандай бір таспа тіліп жонымнан,

Көрер жарық, бақытым мол екен сөйтсем сорымнан,

Көп ұзамай қуат жидым, арылдым да дертімнен,

Айналайын шипагерім, айналайын қолыңнан!

Тұла бойым толқынысты баса алмай, егіліп

Кірпігімнен құлап жатты моншақ – жасым төгіліп.
Тұрды алдымда атқан тңдай ақ желеңді әзіз жан,

Менің сағым тағдырыма жағып сәуле, көп үміт.
Жаны жарқын, көзі нұрлы, жылылық бар үнінде,
«Құлан-таза айықтың» деп қолымды алды күлімдеп.

...Қарай беріп мейірімді осынау бір адамға

Өлеңіммен ұсындым мен бір шоқ көктем гүлін тек...

1986 жыл, қыркүйек айы

Кемеңгер
(А.Құнанбайұлының 150 жылдық мерейтойына)

1994 жылдың көктемінде Жамбыл облысы ақындарының мүшәйрасында оқылып, көрермен көзайымы сыйлығын иеленген жыр.

Әуелден бастар ел көшін ерек,

Кеудені тербеп жыр-өлең,

Өнердің өршіл өлкесіне кеп

Ат басын аздап тіреп ем.

Қажытты, бірақ, түбі жоқ терең,

Қасаңдау қысқа сезімім.

Жақсы жыр туар түрі жоқ менен,

Тасада қалды өз үнім.

Теңіздей жырдың тұншыға бердім,

Таба алмай жасыл жағасын.

Жігерсіз ойдың ырқына көндім,

Көтере алмай бағасын.

Ұқтырған оның мұратын маған,
Айырып дәннен кебегін,

О, мені кешір,

Ұлы ақын бабам,

Поэзия пірі сен едің!

Жаралған нұрлы сәулеңнен сенің

Сүйсінсем сөзге, несі айып?

Мендегі асқақ бейнеңмен сенің
Теңесе алмас еш Алып!

Тамырын жайған бәйтерек едің,
Саяңда өскен көй қайың.

Жыр – дерттің тапқан ертерек емін

Шәкәрім, Мағаш, Көпбайың.

Жетелеп, жебеп, сүйрелеп өттің

Ардақтап елдің бірлігін,

Жиреніп, жеріп, түйрелеп өттің

Күлембайлардың тірлігін.

Еске алсаң жүрек еріп сыздар-ай,

Кезінде оны кім ұқты?

Бұрмалап, бүркеп келіппіз талай,

Лайсаңға балап тұнықты.

Көз тігіп, құзар шың басын аңсар,

Баулығын сені қырандай,

Танылған теріс тұлғасы, нансаң,

Киелі екен Құнанбай.

Дарытпай бойға қасыңдай еттің

Мінездің жасық, жаманын

Жар салып жұртқа жасырмай өттің,

«Жүректің қырық жамауын».

Жеткіздің бізге орамды тілде

Лермантов, Гете жырларын.

«Қалғытып тауды қараңғы түнде»,

«Теректің сыйын» сыйладың.

Заманға сен боп айтады зарын,

Арманда кеткен кіл ғашық.

Әніне қосып ойдағы жарын

Татьянаң жүр қырды асып.

Бұлақтан нәрін алып жыр – өлең,

Жұбатқан жадау жаныңды.

Сахналарында салып жүр әлем,

Нотасыз жазған әніңді.

Қанағат, рақым бар елде мынау,

Қуаныш бар да, мұң бар да,

Жырларыңмен, Кемеңгерім-ау,

Жасай бер жылдан жылдарға!

1994 жыл.

Димаш ата рухына
(Д.А. Қонаев атындағы білім ордасында ақтарылған ой).
Ашаң жүзін торласа да жиі мұң,

Еңсе түсіп, еңкейтпестен иығын,

Мәңгі қалған сақтап кесек тұлғасын,

Алатаудың ақ шыңындай биігім!

Еңбегің зор төккен жылдап, айлап тер,

Жұрттың сыйлап орын берген сайлап төр.

Аттамаған ақиқаттың ақ жібін – 

Қоғамдағы қайталанбас қайраткер!

Ел даланы ел байлығын, асылы,

Өзің барда өзендейін тасыды.

Бұлақ басы береке мен бірліктің,

Нар бейнелі нән халқының хас ұлы!

Елдің ерек, дара туған қимасы,

Белгілі ғой кең маңдайға сыймасы,

Үлендердің ұлы атасы үлгі еткен,

Қазағымның қарапайым Димашы!

Бір бойында тұнған шексіз даналық,

Қадірінен дамыл тапқан дала ұйып,

Марқа елдің мақтанышы, маңғазы,

Әлем танып мойындағын – Қонаев!

Жоймау үшін жарық жұлдыз – нәсібін,
Ардегерін ардақтаса, несі мін?!

Талайларға тағдыр тартқан тартудай,

Тұр, мінекей, тәбәрік боп есімің.

Күн туғанда заман бетін бұрарға,

Өзің боп ең өрге аққан ұлы арна.

Тағзым еткен әрағыңа ба иіп,

Ұрпақ үнін тыңдап бүгін бір ауна!

Наз
Ә.-ге.

Өкпелетіп жүрсіз, Аға, сіз мені,

Жылдан – жылға хабар – ошар үзгелі.

Қатал қыстың қары басып қалғандай,

Қалды өшіп өткен күннің өткен күннің іздері.

Жасырынып жадымдағы жарқылдан,

Кездерім көп іздеп сіздң, шарқ ұрған.

Түсіме де жиі сеніп жүресіз,

Даусың келіп құлағыма шақырған.

Қыспаққа алып жүйрік уақыт шыдамсыз,

Бәлкім мені ұмытқан да шығарсыз.

Арамызды сан қалалар тұр бөліп,

Алыстасыз.

Қалай мені ұғарсыз...

Қыс та өтер.

Шығып көктем,

Жүрер сең.

Қайралмаған

Жес едім мен жігершең.

Жетер ме екен Сізге менің сәлемім,

Қанатына құстың жазып жіберсем...

1985 жыл, қаңтар.

Манаткүлге 
Медеу тұтып жас жаныма,

Шұғыласын шырай таңның,

Ауылд өзің жқта мына,

 Кімге барып сын айтармын.

Кімге барып өткен күнді

Сағынышпен еске алармын,

 Көрсем бұлтсыз көктен күнді,

Жүрегіме кеп қалар мұң.

...Екеу бопты бір бас мынау,
Құтты болсын орамалын!

...Енді сенсіз, сырласым-ау,

Белгісіздеу...не боларым...

1985 жыл.

Соғыс жылдарындағы уылжыған келіншіктер – 
бүгінгі әжелер
Күн күліп көктен  көрінген,

Шапағын шашып төгілген.

Асыр сап ойнап сәбилер,

Күлкіге аула көмілген.

Күндерді қалған жырақта,

Еске алып...кейде жылап та,

Маужырай күннің көзіне,

Әжелер отыр шуақта.

Еске алып жастық көктемін,

Түскенін алғаш боп келін.

Еске алып одан бері де

Қанша жыл уақыт өткенін

...О, біздің ғазиз әжелер!

Сендер деп әнім әуелер.

Тек сендер жайлы сойлер ем,

Сөйлетсе, беріп сөз егер,

 Жан емен тоқтап бөгелер.

Тағдырдың тосын ызғары

Қалдырып суық сыздарын,

Сендердің жастық шағыңа

Дөп келді соғыс жылдары.

Қаймықпай қаңды кезеңнен,

Қару ап жауға кезенген.

Ерлерің-сүйген жарларың

Аттанып кетті тез елден.

Қайғыға толып әр күндер,

Естіліп үйден шерлі үндер,

Жиырмаңда жесір атанып,

Жәудіреп қала бердіңдер.

Қуышып қайта қол алмай,

Жеңістің гүлін тере алмай,

Бірі боп жиырма миллионның,

Қалды олар мәңгі оралмай.

Кеуденің жамап, кетігін

Көрмедің дамыл, не тыным.

Әлпештеп тағы өсірдің

Артында қалған жетімін

...Бүгінде бәрі ертеңі

Өмірдің айқын ертеңі

Немерелерін алдына ап,

Әжелер сыр шертеді.

Алматыға
Алатаудың  баурайында тербелген,

Ар ма, Астанам,

Пейішпенен тең келген!

Әсем қала деп атыңа қанық ем,

Алақандай 

Бір ауылдан көру үшін мен келгем.

Тап болғандай қзынасы қойманың,
Апортының жесем қанша тоймадым.

Көктебеңнің жерін басып тұрып та,

Ақ – таң блып:

Өңім бе, әлде түсім бе деп ойладым.

Майса шөбің жерді жапқан төгіле

Ұқсайды екен жасыл кілем түгіне.

Медеуінде мұз үстіне өрнек сап,

Саяладым

Қалың өскен шыршалардың түбіне.

Шаттаныстан

Жырға толды көкейім.

Қия алмадым,

Сені 

Қалам,

Не етейін.

Ақ тауыңды ала алмаспын көтеріп,

Ақ бұлтыңнан бір шөкімдей бер көрік,

Арман қуған көңілді асау жел керіп,

Бұйра – бұйра ой – қатпармен көмкеріп

Кеңезі кеуіп қатпармен көмкеріп

Кеңезі кеуіп жатқан

Жаңбырсыз

Шөліркеген шөлді далам – 

Ауылыма ала кетейін

1980 жыл.

Қазақ тілі мен қазақ қыздары
(Оспанхан аға ізімен)
Кешкі шамада,

Аялдама 

Екі жолдас құрбы,

Әңгіме айтып тұрды:

                                     -Ой, подружка!

                          Зря сен киноға бармадың.
Сол «Тонцор дисконы»

Бір көру емес пе еді арманың?

-Да, да, мен қатты өкіндім,

Но я за уроком отырдым.

Әйтпесе лектор «2» қояды,

Ал сосын пахан көзімді ояды.

-Митхун Чакраборти ше, баяғы,

-Иә, иә?

-Сол Джиммидің ролін «во!» сояды.

Сүйген қызы жылап,

Көз жасын бұлап,

«Джимми пой- пой!» - дегенде,

Джимми поймай қояды!..

* * *

Екі жолдас құрбы,

Осылай сөйлеп тұрды,

Шұбырланған тілді,

Мен ғана естп білдім.

* * *

Есімді ауыр жиғызбай ойдан,
Жүрегім қатты сыздады-ау!

«Пой, пой» дегенде «пойғызбай қойған»,

Қызықтың қайран қыздары – ай!

1983 жыл.

Тағдыр тәлкегіне ұшыраған қызға
Тағдыр сенің тартты алдыңа бөгесің,

Енді өзіңе өзің ғана егесің.
Көз жасыңды төгіп ал да жасырсын,

Жүре бергін, жұрт не десе, о десін!

Саған қарап қрап атса әркім жебесін,

Іштен тынып, амалсыздан төзесің,

Ел алдында ұнжырғаңды түсірмей,
Ашық жүргін, жұрт не десе, о десін!

«Мына сорлы жүнжіп кетті» демесін

Жадырап жүр, таңдырардай ел есін.

Оңашада ойға ал да өткенді,

Жүре бергін, жұрт не десе, о десін!

Шын пейілді сөз деп түсін мұңы бар.

Жан жоқ сені дәл өзіңдей ұғынар.

Сенің мұның кімге керек, әркімнің

Өзді-өзіңе жетерліктей мұңы бар.

Үзілмеген жауқазын ең әлі гүл,

Құйын қуған қаңбақтардан ары жүр.

Көп талқысын көрмесең де бетпе-бет,

Ел сөзінен қаша алмайсың бәрібір.

Сол қалпыңда жайдарлы бол, паң да адал,

Өмірден өз орныңды дәл таңдап ал,

Тұрмысқа тез шығуға сен асықпа

Тек өзіңді түсінетін жанға бар!

1.07.1989 жыл.

Ай көрікті Айша апке
(Ақын А.Көпжасарованың 60 жылдық мерейтойына)

Өлең жазу мойындасаң азап-ақ.

Жан дүниең маздап жанар мазаны ап,

Ақындықты жүргенде әзер көтеріп

Әйел түгіл арқасы бар азамат.

Өлең оты өрт боп шарпып денені,

Сарсылғанда сөз таба алмай келеді,

«ӘЙЕЛ ЖАНЫҢ АРДЫҚТЫ МА БІЗДЕН» деп,

Көз алдыма қыз – ақындар келеді.

Болғанменен саны сирек қанша олар,

Менен бұрын салып кеткен жол солар.

Жамбыл жерін жыр-желекпен көмкерген

КҮЛӘН, ШЫРЫН, КҮЛӘШ, ГАУҺАР, АЙШАЛАР.
Рухани күш алып КҮЛӘН, ГАУҺАРДАН,

Мейірленіп ШЫРЫН тілінен бал тамған,

Жырларына қанып өссем КҮЛӘШТІҢ,

АЙША ӘКПЕМНІҢ Ай көркіне арбалғам.

Ай көрікті АЙША десе дегендей,

Сыртыңыздан жүрем ылғи елеңдей.

Алпысыңыз қалай алдап кеп қалған.

Албырт қызға ақсақал қарт келгендей!..

Шынымды айтсам, Сізді алпысқа қимаймын.

Төрт «он бесің қой деп өзімді қинаймын».

Төртінші – ақ рет толып тұрған «15-ке»,

Сіздің сырлы қасиетіңізді сыйлаймын.

Сыр бермеген сырлы аяқтай өңінде

Шуақ төгер шапағат бар көңілге.

Өң бермеген өмірде де ӨЗІҢСІҢ,

Өзгермеген өлеңнің де төрінде.

Ез ниетке айта алған батыл сын,

Ең алдымен ел таныған АҚЫНСЫҢ.

АНАСЫҢ сен, ұрпағыңның алдында

Күндей сәуле шашып келе жатырсың.

ӘЙЕЛ, АНА, АҚЫНҒА  етіп құлшылық,

Өзіңізден көктеген мен бір шыбық.

Мен секілді қайлап өссін гүлдерін,

Өзің соққан жыр – күмбезге ұмсынып.

4.10.2001 жыл, бейсенбі, 16 10 сағ

Тау ұлы
(Шәріп Омаровқа)
Меже етіп мақсатты анықталған

Жігер оты жаққанда жарықты алдан,

«Бота тірсек, бос болбеу» бозбаланы

Алатаудың бауырына салыпты арман.

Адал сүрлеу алдамай алып барған,

Тілін тауып шықпай – ақ бар ықпалдан.

Көңіл құрғыр құлази берер аңсап,

Қаратауын қырқада қалып қойған.

Арбаса да ақ таудың бөктерлері,

Өрлетсе де өмірдің өткелдері,

Елегізіп жүрегі жүдеу тартар

Елін аңсап көрмеген көптен бері.

Сағынышпен батырып сонша мұңға,

Ауыл – жұртқа ауғанда аңсарың да,
Құзыретті құлдырап қызметінің

Мансұқ болады екен – ау мансабың да.

Қойсада да өмір – емтихан, қалай сұрақ,

Бастан өткен түк емес талай сынақ.

Қиын екен сағынбау туған жерді

Ал сағынсаң тұрарсың қалай шыдап.

Бағалаған болмысын халық, ғалам,
Аты аспан төрінде шарықтаған,

Келді балаң Қаратау, құшағыңды аш,

Келді мақтан тұратын Шәріп балаң!

14.09.1998 жыл.

Әйелге ода
«Байтал шауып бәйге алмайды» деген бар...

Онда, Халқым, бәйге алмай жүр неге Ұлдар?..

Нән Ұлдардың қамыт түсіп басына,

Нарық – нардың құлы болып жегілді Ар.

Бір үйлі жан – есті болса Еркегі,

Берекемен бақыт күйін шертеді.

Жары отырар еді туып баласын,

Ері асырап, алаң қылмай ертеңі...
Арман етер ертегі ме қазір бұл,

Арулардың кім бар тыңдар назын бір.

Аяламақ тұрсын, қайта өз жүгін

Арқалатып жіберуге әзер жүр...

Рас, бізде де бар жігіттер масғасқа!

Ал, Ездерді сынға алсақ болмас па.

Жұмыссыздың желеу етіп жай күйін,

Тік қасықтай болар дайын енді асқа.

Мойып қалып, мойныңа асылған
Қоғам жеріп болған жоқ па масылдан.

Нағыз Әйел Ердің жанып намысын,

Асылдықпен абыройын асырған.

Қажығандар ауыр тірлік – күйбеңнен,
Ішімдіктен өшін алып үйренген.

Бірақ Әйел, іштей ғана күрсіне,

Құрақ ұшып қарсы алды Ерін үйге енген.

Нарық қой бұл. Уақыт дерсіз өтпелі.

Қайран Әйел көрер құқай көп пе еді.

Көтерер Ол қабырғасы қайыспай,

Қасында Ер – Азаматы, өйткені!

Әйел жолы, жасырмаймыз, жіңішке.

«Қатысың жоқ жерге киіп кіріспе»

Нәзіктердің неге тауын шағамыз,

Тәуекелдік жасап жатса ірі іске.

Шұғыл тауып екі қолға бір күрек,

Шұғылданып жатса іспен дүркіреп,

Ағайын – жұрт «ақ жол» тілеп жатса егер,

Әйел жолын кесіп кімдер іркімек.

Атын қорлап, сөзі құрысын демеңдер,

Дені – нәзік, дәті мықты – Әйелдер.

Сол Әйелден шықпап па еді даналық,

Сол Әйелден туды Алып та, Кемеңгер.

Еркекпенен алмайсың деп теңдесе,

Бетін қақпа, Бәйбішеңнің, ендеше.

Қақпан  құрып қойма қасқыр – қызына,

Қасқыр болу Ұл қолынан келмесе!

Тянақты, нақты ісі – үлгі елер,

Сәтін күтіп жүреді олар бір келер,

Ошағының түзу жағып түтінін,

Бал – бесігін тербетіп те үлгерер.

Шапағат та таралады Әйелден,

Махаббат т нр аладаы Әйелден,

Ғаламдықтың, адамдықтың негізі-

Әйел аты кем түседі қай Ерден?!!

Қажет емес шекпен де оған, шен де оған,

Ол шындаса шынға айналар шөл далаң.

Жарты Әлемді жүрегімен жылытар,

Сеніп, Халқым, сенім артсаң болды, Оған!

12.08.2000жыл, сейсені таңғы сағат 330

Сұңқар қияға самғайды
Өзіңдей мені кім бағалар,

Қайырымды мол Ағам, қндасым,

Атақ-даңқтан қымбат саған-ар,

Көңілің – күн, пейілің – жаз болғасын.

Қарсы алдың Ақ үйде қабылдап,

Келгенім бір ғана бұл емес, -

Сұхбаттасқан сайын жалында,

Жаулайтын жадымды жыр – елес.

Жүргенім сол шөліркеп мейірге,

Жүрегім жылуға іңкәр-ді.

Таныған жерім бұл менің де,

Қияға самғаған Сұңқарды.

Алдында отырып енді еркін,

Ойымды ашыла ақтардым.

Сөйлескенімді айтып елдердің

Бәріне кеп тұрды мақтанғым.

Жаныма жақын боп кеттіңіз,

Түсінем, әлдекім емеспін.

Кетереде жүзімнен өптіңіз,

Көрмеді-ау, әттең, соны ешкім...

17 мамыр, сейсенбі, 2005 жыл.

Жаңа жылдық құттықтау
(Б.Құлекеевке)
Көркем ойды көмкеріп көңілдегі.

Келер күннен соғады өмір лебі.

Құттықтауға өлеңмен құштар етті,

Сізге деген кіршіксіз сенім мені.

Тау тұлғалы жан едің Сен еңселі,

Ерлігімен  өлшенер ер өлшемі.

Нағыз бақыт басшыға сол емес пе,

Береке мен бірлікке кенелсе елі.

Кемелденіп келедеі Таласың да,

Тәуеп етіп Өзіңдей жанашырға.

Қайнар бұлақ суындай тасты бұзып,

Шыға бергін шаршамай жаңа шыңға.

Халқың үшін қадірлі, қалайда, шын,

Тәуекелген тігілген талай басың.

Елді ерткен ертеңге үміт оты

Амангелді газындай алауласын!

28.12.2003 жыл, жексенбі сағ 2345

Жаңа жыл. Дала – жыр. Ана – жыр.
Қалың қар. Ақ ұлпа мамыққа малынып,

Қалама қыс келді, қарашы.

Ауырып жатсаң сен, кеттім – ау сағынып,

Айыға көрші тез,АНАШЫМ.

Қараша қалды артта .

Желтоқсан айы да

Тақау тұр жыл соңын жапқалы.

Әпкем де, анашым, дертіңді уайымдап
Алаңдап жүр ауыл жақтағы.

Қосылып, міне, іске, әледі тың қыла,

Амангелдінің газ алауы,

Өз қолы, шүкір деп, жетті деп өз аузына,

Өзгере бастады ҚАЛА, АУЫЛ.

Жұмысқа үш жылды АУЫЛДЫҢ ЖЫЛЫ деп,

Кірісті үкімет жұмылып,

Ертеңгі күндерден соғуда жылы леп,

Әлдилеп кеудені бір үміт.

Егемен еліміз іргесін нығайтып,

Еңсесін келеді көтеріп.

...Тек сенің жағдайың жанымды мұңайтып,

Жабырқау тартып сәл, кетем, ұқ...

Басыңды тауқымет тартқызған тағдырға

Имеп ең бұдан да қиында.

Келешек күтеді, әлі өмір алдында,

Бір жейік бар дәмін бұйырған.

Отан деп оянып, Отан деп құрғақ ұш,

Болсыншы жұрт тыныш, ел аман,

Өзіңсің ортайып қалмай ма қуаныш,

Айығып, үйге тез кел, АНАМ!

Көппен бір көргенің ұлы той емес пе,

«Екі мың төрт» есік қағып тұр!

Шықтық деп аман – сау жаңа бір белеске,

Толайық қазанға ет салып бір.

Табиғи заңдылық: жыл мен жыл жалғасып,
Тарихтың жолдарын жаңалар

...Бақытты балалар аяғын тең басып,

Ауырмаса екен АНАЛАР!

25.12.2003 жыл.

Шақырамын бітімге
Дүние дүрлігіп тұр...,

Дүрлігіп тұр...

Адамзат абыржулы, алаңдаулы...

Көбейі Лаңкес салған қиғылық, кіл,

Шешуге тырысуда Ғалам дауды.

У-шу

Бұл 

Ушығудың айғағы (тек,

Кіршіксіз сақталса екен діни – наным),

АҚШ тұр ақ аузын Айға білеп,

Ирактың үйірсем деп бір иманын.

Табысып үшмыңжылдық тоғысында,

Қуана қарсы алып ем ғасырымды.

Құштар боп қырғи қабқ соғысуға

Қасниет көлеңкеме жасырынды.

Бөлшегі Бейбіт елдің саналсам да,

Төрт бөлер шққа жеттім түн ұйқымды.

Шашылып ойым – оңға, снам санға,

Шығарды миды мұң -ит ұлитынды.
Мазасыз осылайша жанға айналдым,

Жаулап ап жан – жағымды қауіп-қатер.
Барында жиһатқұмар даңғойлардың,

Ойналған ортада ойын-сауық – бекер.

Солтүстік Кавказ қату қарайды әлі...,

Тағдырды Таяу Шығыс шиеленген...

Ашылар Азияның қалай бағы?..

Рухымды қалай жуам кұйеленген?!
Себеп көп санай берсем сыналаған.

Сезеді сорлы жүрек үрейді анық.

Күндеймін Бұлт астынан сығалаған,

Бұрқанған басылса тұлайланып.

Дүние...

Дүрлігіп тұр, дүрлігіп тұр...

Адамзт абыржулы, алаңдаулы...

Көбейіп Лаңкес салған қиғылық кіл,

Шешуге тырысуда Ғалам дауды...

Дүние-ай!..

Дүрлігіп тұр Ғалам-шрм.

Бұл қайғы-саған қайғы, маған қайғы.

Фәнидің мәнін ұқса адамша кім,
Тек соны жау алмайды, дау алмайды.

Бірлікке аудыра алсақ ел аңсарын – 

Әлемді қара түнек жба алмайды.

Тұрғнда жауым дайын орға атуға

Жата алман кезегімді тыныш күтіп,

Жұмыр жер!

Сенде 

Бітім орнатуға,

Шақырам 

Өшкенше үнім,

Тыныс бітіп..!

17.02.2003жыл,  дүйсенбі, 1645 сағ.

*2003 жылдың 20-наурызынын-АҚШ әуе күштері трапынан Ирак мемлекетіне басталған шабуыл туралы суыт хабар тараған күнді БҰҰ Бас хатшысы Кофи Аннан мырза «қаралы бейсенбі» деп атады
Үшінші бөлім
   «ӨМІР

САБАҒЫ »
* * *
«Шымкент педагогика институтының түлегі Үміт Битенова әлеуметтік әуенге бейім, өлең тілін құрайтын сыршыл нәзік сезімін оқиғалы өлеңіне дарыта біледі. Брша адамбаласылық байыпты ойға брмайынша, өнер иесінің көсегесі көгермейтініне көңілді ұйытып, көзді жеткізеді.»

Әсілхан Оспанұлы
Әдебиетші-ғалым

«Оңтүстік Қазақстан», 1985 жыл.

Алтын жаға сөгілгенде
«Әлбетте, мұның бәрі тегіннен тегін емес еді.

«Үнсіз іштен шалуда» үлкен мән жатқан.
Алтын жағаның сөгілгенін айтпай-ақ түсінгенмін.

(Қонаев Д.А. Ақиқаттн аттауға

Болмайды. 1994 жыл, 424 бет)

Досың емес тойдағы табақтасың,

Бас бүтінде отырар мадақтасып.

Досың сол, кім қол берсе, қамыңды ойлап,

Басыңа күн туғанда сорың қайнап.

(бұл да содан)

Жаңалығын үлгеретін бұрын айтып басқадан,

Өз жұмысын таңғы алтыда әнұранмен бастаған,

Әншейінде таң қалдырмас ешкімді,

Радиодн диктор үні естілді:

«Кеше, яғни, он алтыншы желтоқсанда желекті,

Компартияның кезектен тыс Пленумы боп өтті

Колбин жолдас бекітілді хатшы болып бірінші

Қонаевтан демалысқа шыққандағы себепті... »

Тосын хабар жай оғындай кенет тиді санаға

Тұз сепкендей щы тиді жазылмаған жараға.

Асқаралы астананы дүр сілкінтіп дүйім ел,
Күңіреніп кетті қала, тау да, тас та, дала да.

Бірінші рет.

Болды өзгеріс. Уақыт өтпей жатып –ақ

Абыр-сабыр шуға лезде кетті ұласып атырап.

Наразылық сөзін айтып шықты жастар алаңға

Өр кеудемен кең адымдап, қадамдарын батыл ап.

Иілмеген емендей ел майыспайды, сынады.

Қапылыста құлады да сенген арман-шынары

Мазаққа да, запқа да мойымаған қазақтың

Шегіне жетіп шырт үзілді шыдамы.

Тіпті сонау Солженицын тусе қоймай сабға
Қызғанышпен көз тіккенде көсілген ен далаға,

Көнетерілі, кеңқолтықты, ер мінезді қазақ-ай,

Пысқырмап еді ата-қоныс жайлы жапқан жалаға.

Асын ішіп Солженицын, ал аяғын тептіріп

Кеткенде де, құдайдан тапсын деп ішінен тек тынып,

Қайран қазақ, қонақжайлық әдеппен сай салтына

Сабырлықпен танытқан-лы тектілік...

Қалыптасқан Орталықтан айдап бәрін бір шыбық,

Бұл жолы да өзгеріссіз қалар ма еді тіршілік,

Ұлы елдің ұлылығына келтірместен еш күмән

Сан мың сауал қалар ма еді көкіректе тұншығып.

Үн шығарып бас көтеру –оңай емес ол да аса,

Нәрестедей тыншыр м елі тағы бір рет алдаса,

Жураса да жауқазындай қар астынан қылтиған

Жастар шеру тартып шыққан сол оқиға болмаса.

Алатаудың ақ бұлақты төсін басқан мұз, қары,

Желтоқсанның аязынан кем соқпайтын ызғары,

Сол оқиға болған күні сан мың жүрек сыздды,

Сол оқиға ару қылды қызды отырған сыздағы...

Сақта құдай, кеспаттан кезіктірген табанда.

Ісің түсіп бас иердей қор қылдырма жаманға!

Дәл осылай ...ер нмысы ауыр сынға түсіпті
Елді, Абылай,

Жауды Қалден билеп тұрған заманда.

Бұйым көрмей қырып салып жер қайысқан колды да,

Әскербасы жорықтағы жеңісіне той қыла,

Абылайды жүз сарбазбен қолға тірі түсіріп,

Дедектетіп лып келіпті хонтайшының алдына.

Мейманасы асып-тасқан хонтайшы мәз балаша,

 Хан Абылай кө тоқтатып жан-жағына қараса,

Сұм хонтайшы сынамақ боп жинатқан-ау әдейі,

Жамбас басып отырарлық жоқ екен бір алаша.

Отыр жауы тақ үстінде төрден қарап, бақ дарып,

Хан аты бар, бұл отырмақ қалай қара жерге анық?!

Не істеу керек қалмас үшін табысына дұшпанның?

Абылай хан тісін қайрап қалды бір сәт дағдарып...
Осы мезет..,қайыспаған қан майданда кешегі

Ембет батыр шалт қимылдап, тауып бір жол көшелі,

Үстіндегі жібек зерлі өз шапанын шешті де

Абылайдай әз ханының стына әкеп төседі.

«Ханның сақтап қалу үшін қасиетін жол қайсы

Жау алдында жер қылғнша жаның құрбан болсайшы!»-

Деп ханының жат жердегі абройын асырған,

Тапқыр тұтқын батыр ісін көзбен көрді хонтайшы.

Қысылғанда демеу болған тұтқын батыр Ембет-ті,

Дәлелденді  Абылайдың хан екені ен текті.

Аман-есен қайтарыпты Абылайды хонтайшы,

Ханның қанын мойнына жүктегісі келмепті...

Міне, нағыз ақиқаттан артық әділ бұл аңыз,

Бізде ылғи екі ұғымның айырымнан тұрамыз,

Өшсек-адал қасиеттен қиын емес құлдырау,

Өссек-асыл армндардың ең шыңына шығамыз.

Қатыгездік бойында бар қаһарлыны жеңбек кім?
Кәрге ұшырап ол да кетті...

Сен де кеттің.

Мен кеттім.

Желтоқсанның дауылына қарсы тұрып қасқая
Қазақ біткен қайталады ісін батыр Ембеттің.

Күйдірмейді күйе, бірақ күйелейді қ тәнді,

Желтоқсанның мұз сүңгісі қанша жайды ақтарды.

Мұқалмады ел жігері

Соның бәрі-бәрінде

Дінмұхамед Қонаевқа деген құрмет жатқан-ды.

Қсқалдағы кері қайтар алдан күтіп ақ таңды,

Қзақ біткен сүйіп айтты жаңа шыққан жатқа әнді.

Қазақ біткен сүйіп айтқан жаңа шыққан сол нде

Қонаевқа деген елдің махаббаты жатқан-ды.

Бірлік жоқта, елдік жоқта алтын жаға сөгілмек!

Ұлт намысы, ер намысын қиын қиын шақта көрінбек.

Халқын сүйген, елі үшін туған ерді қашн да

Туған ел де қадірлемек, қастерлемек «Ерім» деп.

От баспа жұртым
(Анам Тұрсын Дурен қызына арнаймын)
О, менің нәзік жүрегім,

Өзің ең сенген тірегім,

Сезімтал жанның бірі едім,

Солғындау тартып іреңім,

Айтшы, мен неге жүдедім?!

Көрмеген сағым морт сынып

Тарықтырса да тапщшылық,

Қысса да қанша жоқшылық

Сеніммен алға қараушы ем

Жетелеп ылғи жақсы үміт.

Жақсылық тербеп сол шақта,

Жүгіртіп ойды он саққа,

Арманның шыңын алсақ та,

Ұмытылмай биік билікке,

Қызықпап едім мансапқа.

Сезімнен терең күй аңғар,

Ілуде біреу қиялдар

Отбасым-алтын ұям бар,

Енді не маған жетпейді,

Не керек маған, сұраңдар.

Нәп-нәзік менің жүрегім

Сезімтал жанның бірі едім,

Тып-тыныш қана жүр едім

Солғындау тартып іреңім

Сұраңдар, неге жүдедім...

Сұраңдар сырды ақтарып,

Көңілде жатқан тапталып,

Барады мені от қарып,

Шыдамның шегін үзуге

Өзім де тұрмын шақ қалып.

Ей, адал жандар, адамдар!

Бәріңнің қызың, балаң бар,

Құлақ сап маған қараңдар.

Жанымды жеген жегідей

Жаңадан түскен жарам бар.

Жаңадан түскен деппін-ау,

Оған да өтті көп кү-ау.

Өтсе де оған көп күн ау

Шипасы шыңдап табылмай

Жазылар емес дерт мынау.

Тек мені дұрыс ұғыңдар,

Біріңнің кәусар қызың бар,

Біріңнің қайсар ұлың бар,

Бақытын ойлап солардың

Ақылмен кеңес құрыңдар.

Құлақ сал сөзге аз ғана,

Бір сондай әсем бозбала,

Бір сондай әсел қыз бала

Үйленді. Ел-жұрт қарады

Қызыға әрі қызғана.

Екі жас үй боп бас құрды,

Жаңа бір отау аштырда.
Екі от жағып екі жақ,

Ортада екі жас тұрды.

«Кедейсің»деді бір бір құда,

«Не дейсің?» деді бір құда,

Құдағи ыршып тұрды да

Жетектей қызын жөнелді

Өксіген даусын жым қыла.

Әкетті қызды, бәрін ап,

Бозбала қалды аңырап,

Жас отау қалды қаңырап,

Буыны бекіп үлгермей,

Буыны бекіп үлгермей

Құлады жап-жас шаңырақ.

Атаның алдын кесе алмай,

Анасын аттап кете алмай,

Жағалау жардан өте алмай,

Сүйіскен екі ғашық жүр

Біріне-бірі жете алмай.

Не істейсің, олар не істесін,

Қайғының күйін кешкесін,

Үміттің оты өшкесін,

Өнеге болар үлкендер

Құйрығын аттың кескесін,

Не істесін, олар не істесін.

Беу, үлкендер-ай, үлкендер!

Жақсы да қылар бір сендер,

Жаман да қылар бір сендер,

Жүрекке әмір жүрмесін

Білсеңдер етті, білсеңдер,

Білсеңдер етті, үлкендер!

Бардыңдар неге егеске,

Өткеннің бәрі елес пе?

Сақтайды әлі ел есте,
Сол екі жасың бүгінгі

Қозы мен Баян емес пе!

Керуге лайық қай төсің,

Алшысың, қайсың тәйкесің,-

Айыру қиын сәйкесін.

Екеуі Қозы, Баяндай,

Өлеміз десе қайтесің?..

Бәріңе болсын бұл бір сын.

Кешегі сәби бүлдіршін

Сезімін қалай білдірсін,

Әлгі қыз, бәлкім, бүгінгі

Қыз Жібек шығар, кім білсін.

Жаншыса – дғы дөй күшің,

Басса да зілдей кей мысың,
Жанымды жегі жейді шын.

Екеуін Төлеш, Жібектей,

Арманда кетсін деймісің.

Көрікті ой ғой керегі.

Алдында екен көрері,

Көрері неткен көп еді,

Сол екі жасың емес пе

Бүгіннің Еңлік-Кебегі.

Жұртым-ау, мұның не еткенің?

Осы ма көптен күткенің,

Өзекке қатты тепкенің.

Екеуі Еңлік-Кебектей

Каңғысын тауда деп пе едің.

Не шара демеске,

Кеңескін, мейлі кеңеспе,

Екеуін тіктің егеске,

Обалы кімге, артында,

Шырылдап қлса нәресте.

Құда боп жермен қалаған

Табылар келін балаға,

Қызың да қалмас далада,

Ұмыту үшін көнер-ау,

Бақытты бірақ бола ма...

Шерменде болған құрысын да,

Ойыңды тартар тылсымға,

Шыдамдай ауыр бұл сынға

Қаракөз-қайран сұлудай

Жынданып қызың тынсын ба...

Не керек шыбын жаныңа?

Риза бол қолда барына.

Соры ма әлде, бағы ма,
Жастардың бұзба арасын

От баспа, жұртым, тағы да!

Көтеріп тұрмыс салмағын,

Жиған да терген бар малың,

Кім үшін, айтшы, арнадың,

Перзенттің көрмей қызығын

Бармағың тістеп қалмағын!

Мендегі осы өтініш,

Өмірде мәнсіз не тыныш,

Бірлік қой мықты бекініс!

Аз емес, халқым онсыз да

Өткеннен қалған өкініш....

Қыз бен балалар
(Баллада)
Қала іші. Гүлге оранған көше бойы, айнала.

Студент қыз кітабы бар, келе жатты ойлана.

-Қалқам, маған жол көрсетіп, жөн сілтеші, бас қатты,

Бір дүкенді таба алмай,-деп бір әйел тоқтатты.

Бұл бойжеткен ауылда өскен, тәрбиелі қыз еді,

Өтініш қып қартаң әйел тұрған соң бой түзеді:

-Осы жерден оң бұрылып тура жүріп барсаңыз

Дәл табасыз,-деді оған бұрын таныс жанша қыз.

Жолаушы әйел ұлты бөтен-сыған ба екен, грек пе,

Бір сөз айтты қызға қарап, әсер етер жүрекке.

-Қалқам, саған рахметімді айтармын-ау, айтармын,

Бірақ сенің көздеріңнен әлдебір мұң байқадым.
Жан екенсің жасамаған ешбір жанға қиянат,

Сонда да бір сыр қалыпты жанарында ұялап.

Қарғам, маған сенем десең десең, айтам саған жекелеп,

Әйел қызды тасалау бір жерге әкелді жетелеп,-

Аө көңіл сен қыз екенсің, бірақ өмір сахна,

Әртіс болып ойнау қиын сендей әйел затына

Шыныңды айтшы, бұл өмірде неден жолын болмады?-
Бойжеткеннің қам көңілін асау сұрақ толғады...

«Жайы мұның белгілі ғой, кетсем ба екен тыңдамай?!

Әлде сынап көрсем бе екен шешер екен бұл қалай?»

Қыз сезімі буырқанып, жан жүрегі бұлқынды,

«Жолаушы» әйел тағат таппай бір отырып, бір тұрды.

-Мен сен қызды сондайдан көргеннен-ақ сезгенмін,

Жол сұрайтын ретімде жоқ, шартарапты кезгенмін.

Оңан-дағы қолыма сал аз пұлынды, мен саған

Оралатындай етейін арманыңды аңсаған.

Сүйгеніңді сендік етем, ол қолымнан келеді,

Жігіт бәрін ұмытады, сен боласың керегі.-
Әйел күліп, жымыңдады алдамақ боп көзімен,

Қыз шошыды жиренішті оның мына көзінен.

-Ақша беріп, махаббатты сізден сатып алғанша

Мың есе артық күрескенім халқадарымқалғанша!

Әттеген-ай, сізді өзімдей көріп көмек етіп ем,

Уақытымның бос сөзбенен өткеніне өкінем.

Алдап арбап түсірудің тілін әбден меңгеріп,

Табыс көзі деп ұғатын, шіркін, неткен пенделік.-

Жанарынан ызғар шашып, қатулана деді қыз:

Жолың әне, өтінемін, тура жүре беріңіз!..

* * *
Арада көп күндер өтті. Көше бойы, айнала

Гүлге оранған, келе жатты баяғы қыз ойлана

Қолында дәу сөмкесі бар бір қарт әйел жол сұрап,

Қыздан жауап күтіп еді, өті шықты томсырап.

Жол көрсетіп, жөнін сілтеп жібермеді несіне,

Әлде сол бір «көріпкелді» алды ма екен есіне?!

Өте шықты, жылы қабақ танытпады неліктен?

Бұл жолғы шын жолаушыны санады ма еріккен?

* * *

Өмір терең оқиғалы, қиыны, көп шатағы,

Әр тағдырлар әр алуан ақталып жатады.

«Бір құмалақ ірітеді қарын майды» деген бар,

Жұртқа деген сеніміңнен айырылмаңдар, Адамдар!

1983 ж.

Сабақ

«Ежелгі Шығыста әр жас талап өзіне дейінгі ақындардың он мың жол өлеңін жатқа білуге міндетті болған. Осында үлкен тәрбиелік мән жатыр»
М.Шаханов

Мектеп үйі.

Соғылды ішке қоңырау.

Мұғалима келіп кірді класқа.

Бір қасиет бар бөлмеде,

О, мынау,

Шабыт берер кең жазылар құлашқа!

Шежіресін  шертіп кеше, бүгіннің

Таныстырып есімдермен жаңа , тың,

Шәкірттерге құяр нәрін білімнің – 

Әдебиет бөлмесі бұл болатын.

Не туралы талданып көп, оқылып,

Кім туралы айтылмады дәл мұнда

Санаң болса зейін қойып отыр, ұқ,

Айдай әлем ақтарылар алдында.

Ой тереңі сені шым –шым батырып,

Қиялменен күй кешесің ғажап тым.

Сырласады өз рухымен шақырып

Бәйтерегі,

Алыптарды қазақтың.

«Ер Төстік» пен «Керқұла атты Кендебай»,

Қамбар батыр,

Қобыланды,

Алпамыс-

Халық ауыз мұрасында тілге бай

Халқымызды тарихынан қалған із.

Шешендігі Жиреншенің әлгі үлгі,

Жырмен жеткен Махамбеттің жебесі,

Еуропаға ел Шоқанмен танылды,

Ыбырайдың ұлы болмас неге ісі?!.

Бәрі айтылған бұл бөлмеде,

Не керек,

Сарп етіліп талай уақыт,

Талай күн,

Әсем ойдан әсер алып керемет

Жатқа оқылған жыры ұлы Абайдың!

...Ақындықтың жаққан өшпес шырағын

Өлеңдері,

Толғай,

Айтыс,

Дастаны;

Бір ғасырға шолу жасап мұғалім,

Жамбыл жайлы сабақ сұрай бастады.

Байқап көрсе,

Оқушылар сұлық тым.

Осы күйден ойлы ұстаз нені ұқты?-

Үйге берген тапсырмаға сыныптың
Бірде-бірі дайындалмай келіпті.

Ұстаз бояу күрсінді де, тіл қатты...

Кең бөлмені баурап алды үнсіздік.

Балалардың жүректерін сыздатты

Ұстаз айтқан

Жамбыл жайлы

Бір шындық.
I I

Бұл оқиғға болған екен көктемде,

Құстар жылы жаққа ұшып жеткенде,

Нулы өлке сұлу Испан жеріне

Бір топ ақын достық сапар шеккенде.

Терден орын алып жүрген өлеңі,

Мойындаған поэзия әлемі,

Алуан ұлтты делегация ішінде

Ақын Мұхтар Шаханов та бар еді.

Шын дарынның таныта алған таза үнін,

Табиғаттың көрмейсіз бе, ғажабын,-

Басқаларға ұқсамаған Шаханов

Испандықтың аударыпты назарын.

Өзіңді  мақтан етер еліңіз,..

Қандай ұлттың сіз өкілі едіңіз?-

Деп сұраған испандыққа,

Алайда,

Белгісіз боп шықты біздің тегіміз.

Жердің бетін ап жатса да көлемді

Естімепті Қазақ елі дегенді.

Сонда да Мұхтар

Атын атап Жамбылдың,

Жатқа айтыпты

«Ленинградтық өренді».

Лезде жүзі жылы тартып,

Жайраңдап,

Испан қарты қалды таныс жайды аңдап:

-Білем,

Білем,

Жүзге келген ақын ғой!

Жамбыл қазақ па еді?-

Деді қайран қап.

Тұнып тұрған төкпе жырдың төресі

Болды солай таныстыққа төреші...

«Жамбылым!»-деп,

«Жан бабам!»-деп,

Мұхтардың сәл-ақ жетпей тұрды көкке төбесі.

I I I

Поэзия –

Сөз сиқыры,

Сөз шыны.

Оның болмақ өз биігі,

Өз шыңы!

Дәл мәреге жете алмайды

ақынның 

Ақиқаттан аса алмайөшсе үні.

Ата салтын жазылмаған заң қылып,

Үлгі еткен ұлдан ұлға міңгілік,
Сол меженің

Сырлы өрінде тұрады

Жыр алыбы

Жамбыл аты

Жаңғырып.

Белін бүгіп, басынан сөз асырмай,

Жырлап өткен жаба тоқып, жасырмай,

Өткел бермес өжет,

Өткір тілімен

Тіліп түскен найзағайдай,

Жасындай;

Жұрты үшін өз өмірін арнаған,

Шығармасы шартарапты шарлаған,

Құланаяқ Құлмамбетпен қағысын,

Айтыста да алдына жан салмаған.

Отқа оранып Ленинград даласы,

Бұлт төнгенде жақындап жау қарасы,

Жамбыл жыры қуат қосып қанына,

Халқы сақтап қалған қалған туған қаласын!

Жалындаған «жыр үшін,-деп,- жан құрбан»,

Сұлу сөздің сарайында сән құрған,

Әруағынан айналсаңшы алыптың,

Өшпейтұғын

Артына

Із қалдырған!

«Жастарсыңдар жалын жүрек,

Өр кеуде,

Кебетіңе қызығамын мен кейде.

Әттең, бүгін..,-деді ұстаз мұңайып,-

Өзегімді бір өкініш өртеуде.

Жатқа оқып айтпай жырын шетінен,

Дайындықсыз келіп, түртті не түлен,

Жалқаулаққа жеп боп,

Рухын бабаның

Өкпелетіп алдық-ау деп өкінем...»

* * *

Қатты ұялтты ұстаз бәрін,

Масқара-ай,

...Содан бері сол балалар

Жамбылдың 

Жыр кітабын

Жүр қолынан тастамай.

1993ж.

Жауынгер туралы баллада
1989 жылы «Ауғанстан әндері» облыстық фестивалінде орындалған бұл жыр 1 жүлдені иеленді

Ауылдастың әскердегі оралыпты баласы...

Тез жеткізді бұл хабарды үйді-үйге хабаршы.

Амандасып кіріп-шығып ауыл-аймақ, көршілер

Көзайым боп бар ағайын, қуанды бар жанашыр.

«алыс жерден алты жасар бала келсе, бас иіп,

Алпыстағы сәлем берер»-қанға сіңген қасиет.

Үйге кірді бір қария бүкіл ауыл сыйлайтын,

«Кәне, қайда солдат бала, көрсетіңдер, қайсы» деп.

Әншейінде бұл қария жайпап жүрер оң-солын,

Көңіліне жақпай қалсаң, онда сенің өз сорың.

«Ассалаумағалейкүм!»-деп, арсалаңдап күліп кеп,

Ұшып тұрып солдат жігіт ұсынды оған сол қолын.

Бұл ақсақал –көнекөз қарт, еді асылдың сынығы,

Ұнамады бозбаланың әдепсіздеу қылығы.

«Тәйт, әрі»- депп ашуланып айқай салды ақсақал,

Қолын қағып жіберді де, түсі кетті бұзылып.

Айқай салды ашуланып, қолын қағып жіберді.

Сарбаз жігіт бір қызарып, бір сұрланып, түнерді.

Елге деген сағынышы су сепкендей басылды,

Қыңыр қарттың қатал сөзі құм қылғандай жігерді.

Үнсіз қалды сарбаз жігіт...Жерге шырт-шырт түкірді.

Айта алмады маңдайдағы тағдыр жазған үкімді.

Айта алмады оң қолының бар екенін, бірақ та,

Айта алмады алақанның орнындағы тұқылды.

Айта алмады талай-талай бас тіккенін өлімге,

Қартайғанын соғыс көріп жиырма жасқа кемінде.

Айта алмады жұдырыққа айырбастап мәңгілік,

Алақанды қалдырғанын Ауғанстан жерінде...

...Ауылдастың әскердегі оралыпты баласы

Тез жеткізді бұл хабарды үйді-үйге хабаршы.

Амандасып кіріп-шығып ауыл-аймақ, көршілер,

Көзайым боп бар ағайын, қуанды бар жанашыр.

1987ж.

Басыңа қойып құлпытас

Өлеңмен күмбез орнаттым
Анам о дүниелік болғанда қайғыма ортақтасқан қалың көпшілік қауымға шын,

Ізгілік пен ілтипатымды білдіремін.
Автор 

· Халің қалай?

· Жаман емес.., жақсымын.

· Жарың қалай?

· Жасырар одан жоқ сырым.

· Балаларың жүрген шығар шапқылап?

· Жігіт болып қалды, шүкір!

· Жақсы ырым!...

Жай-жапсарын жағдайымның сұрама,
Саған ашып айтпаспын мен сірә да.

Ойнамайды тоқ бала мен аш бала,

Біреу мұңын біреу терең ұға ма...

Өмір мені жоқ еді аз сынаған,

Кездерімде сүрініп не құлаған,

Жанға жылы сөздерімен деп беріп

Буынымды бекітушы еді бір Адам.

Сынықтардай әшекейлеп құраған

Сұлу өмір сүруге әзер шыдаған

Жырым-жырым көңілімнің жыртығын

Жамап-жасқап беруші еді бір Адам.

Төзімге де үйреніп ем бір Одан,

Жоқ пен барға қанағат та қыла алам.

Рухқа айналып кете барды, қайтейін,

Жебеушім де, демеушім де бер – Анам!..

Кө жасымды көл қылсам да жоқ енді Ол.

Көлді сарқып, шөл қылсам да жоқ енді Ол.

Өзін жоқтап жылап жатып жазылған

Енді, Есіл, естімейді өлеңді – Ол...

Құтылғың кеп қу дерттің қапасынан
Артыңа ұайрылмадың.

...Ұқты ұлдарым нағашы апасынан

Мәңгіге айырылғанын.

Сен бардағы енді жоқ, арман-күнім,

Қосылда уайымға – мұң.

Бес-ақ күндік фәнидің жалғандығын

Бүгін-ақ мойындадым.

Еңкеймеп ем – бүктірді қос тіземді,

Тұтқиыл, тосын өлім.

(Төркініне телмірген хош, Қыз, енді)

Дүние-ай, осы ма едің...

27.01.2004ж.,сейсенбі

Кем-кетікпен келмеді ме егескің,

Жадымдағы жарық сәулем, неге өштің.

Менен биік, менен де зоры көп шығар, 
Менен мұңдық бүгін енді жоқ ешкім.

Кедір-бұдыр белін қуып елестің,

Тағдырменен таразыда теңестім,

Жарығым жоқ, жаңылыссам жолымнан,

Кешір, анам,

Енді

Мен-мен емеспін.

Қасқыр қылық көрсетем деп көгңмде

Замана тұр дауысын қосып бөрі – үнге.

Жарық сәулем, неге сөндің тым ерте,

Қараңғыға көзі үйренсін дедің бе.

Жә, жә, жарар...

Жаратқанмен керіспен...

Басу айтып барады жұрт көріскен.

Ғапыл қалдым.

Бақилыққа аттанған,

Бақыл болғын ақ қанатты періштем!..

Иғдиһатын махкамлеумен иманның

Мәужітіне бар діліммен иландым;

Қидым сені қара жердің қойнына,

Қарғыс атсын жүзімді жас жуған күн...

29.01.2004ж.,бейсенбі

Құлпыстағы жазу
Хош, ардақты, аяулы Ана,

Алла жар боп,

Жарылқасын алдыңнан!..

Ұмытылады қалай ғана 

Үлгі-өнегең ұрпағыңа қалдырған.

Жүзің қалды жадымызда өшпейтін,

Ізің қалды өркен жайып көктейтін.

01.02.2004ж.,жексенбі

Қарсы алдым Сенсіз төртінші ақпанды.

Туған күн қалды еленбей.

Тұсаулап тағдыр еркін шақтарды

Тастады «ес жи» дегендей.

Үйіңнің төрін жұртқа жая

Шырағың жағам қырық күн.

Есейтіп кеттің.

Қырыққа жаңа толғанымды да ұмыттым...

Қайғырудамын

(Туған күнің не...)

Үңірейіп қалды орының.

Қайғының дәмін туған інім мен

Татуда әкпем- момының.

Берген ғой, шүкір, жарыма Құдайым ес,

Көңілім тоқ, үй-жай – анау.

...Бәрібір өзің бардағыдай емес,

Анам-оу,

Ісім шалалау.

04.02.2004ж.,сәрсенбі

«Сездірместен сыңарыңның жоқтығын

Ұясының биік салып шоқтығын,

Өне бойы өнегелі күй кешкен,

Ортамызда жан Анамыз жоқ бүгін.

Біз ғана емес тұрғандай ма үй налып.

Сағат тілі сырғанайды қиналып.

Әншейін де аз едік қой бауырлар,

Бүгін неге үйге осы сыймадық.

-Тамақ ішсін, қайда әлгі,-деп,-жүгермек?!

Бағзы күндей бәріңді іздеп жүрер ме ед,

Отыратын анамыз жоқ ортада

Дүниенің төрт бұрышын түгелдеп.

Қасаң тартқан қатал күнге қарыштап,
Балалықтан кетіппіз көп алыстап.

Қала берген қараша үйде жан Ана

Бәрімізді Аллаға табыстан.

Қала берген қараша үйде бір өзі

Анамыздың тілініпті-ау жүрегі...

Біді қойшы, қызды қойшы,

Жігіт боп

Анасына қарамаған кім өзі.

Жалын жұтып, өртенсең де отты асап,
Енді өткен оралмайды, тоқта, сап.

Тірісінде білмеген соң қадірін,

Жау кеткен соң қылышыңды б...-қа шап!

Қос құлының Мұратың мен Арманың

Кеш түсінді, қарсы келер бар ма әлім.

Кешір, Анам, қолдан келер қайран жоқ,

Балаларың тістеп отыр бармағын.

Қыздарыңның тілі шықты сүйреңдей:

-Баяғыдан неге жүрсің үйленбей?!»

...Түсім екен...

Көзім ісіп ояндым

Көкірегіме көп нәрсені түйгендей...

14.02.2004ж., сенбі

-6-

Әкпешім қайтты ауылына жасып,

Айналам – тастай қараңғы...

Жұбатты енем бауырына басып

Жоқтатпаймын деп анаңдай.

Аңырап қалған қос жетімегің

Бейнеңді қалай ұмытар.

Қаңырап қалды – ау,

Өшсе тілегің,

Бұл үйді қалай жылытам.

Кептеліп өксік тамағыма кеп,

Запыран тұрды бір ащы.

Ажалдың салған қармағын әкеп

Қарғасам ба екен врачты.

Дәрігер – надан, УЗИ – де – соқыр,

Диагнозды дұрыс қоймаған.

Пышағын қайрап жалаңдап отыр,

Ақ желеңділер – оңбаған.

Кек толып көзге күш алам жаспен

Осылай, Анам, мен кейде.

...Дәл бұлай, бәлкім құсаланбас па ем

Өз ажалыңнан өлгенде...

6.03.2004ж.,сенбі.

-7-

Расы ма, тағдырың ойыны ма,

Боркемік менен бір күйді іздеп,

Қасірет қамытын мойыныма
Тізесін батырып кигізбек.

Жегіліп қалар ма ем, шынында,

Бойға күш қонғандай серпілдім:

Сарғайған санамның шыңында

Анашым, қол бұлғап сен тұрдың!

Мүсәпір кейіпімен пенденің

Көндігіп бәріне бас ұрған,

Көрмейсің жасымды енді, Енді,

Кірбіңді қабаққа жасырғам.

Жастыққа жұтылмай көз жасым,

Жырымнан жауын боп шашылған,

Желегің қуарып солмасын,

Шөліңді бас, оқып, Асыл жан!

Қой деймін, кеуілім, босама!

Жаныма мен дәру таба алдым.

Келінді болды да босаға,

Ақ сүті ақталды анамның.

Шырай мен шуақтай таралдың,

Аймарал десе – Ай, Маралым!

Арманын әлдилеп Анамның

Бірге айт бақытты жар әнін.

Көз көрген қарттар кеп дұға қып,

Күрсініп еске алар Енеңді...

Оянам таңертең қуанып,

Түнімен жыламайм...Мен енд.

Әумин!

22.03.2004ж.,дүйсенбі

Төртінші бөлім
АУДАРМАЛАР 

(ОРЫС ТІЛІНДЕ)

                       * * *

            «... Үмит Қыранқызы Битенова работает директором школы – лицея города Каратау. Она Филолог по образованию, стихи пишет с детского возраста.

          Ее стихи публикуются в газетах «Жас Алаш», «Егемен Қазақстан», «Қазақстан мұғалімі».
         В прошлом году подборка ее стихов увидела свет в антологии молодых поэтов Казахстана. Стихи Умит Битеновой на русский язык перевела ее коллега, поэтесса Флюра Малыхина.»

Амантай Айзахметов, писатель-журналист 

«Знамя труда», 9.05.2002г.
Одиночество на острове раздумий
Как ширь океана раскинулись

МЫСЛИ мои,

И парус НАДЕЖДЫ, блуждая в нем

День и ночь,

Мчится на остров РАЗДУМИЙ.

Белой МЕЧТОЙ,

Стремится свое одиночество

Там превозмочь.

Вот так же на остров волна принесла

Робинзона,

Лишений и бед была его жизнь полна,

Но  уверена я, что все же сильней

Испытанье:

Жить в окружении людей, а в мыслях одна.

Как удивительно создан был человек,

Голодной смерти боясь, отыскал он орех.

Я сытость ДУШИ в себе не признаю

И голодом переживаний себя морю.

Нет предела голодным РАЗДУМЬЯМ моим,

Мечусь я на острове МЫСЛЕЙ в тоске и беде,

Когда пустота окружает меня,

Я вижу, что навредила себе.

С лицом истощенным, глазами, полными слез,

В зеркальной воде вижу свое отраженья

Но знаю, прекрасней нет меня не земле,

Поскольку я поняла, что такое ТЕРПЕНЬЯ.

Но острове МЫСЛЕЙ я поселилась навек,

Нет, казалось, сил у меня возвратиться,

Не знаю, сколько пройдет, сколько лет,
Но помню, что нельзя остановиться.

Когда же меня одиночество захлестнет

Холодной волной и перо писать перестанет,

Как тот Робинзон призову: «Где же, Пятница мой?!»

И МУЗА верной подругой предстанет.

Перевод Ф.А. Малыхиной

Забудь меня
Расстались на развилке двух дорог,

И между нами реки пролегли,

И кто б подумать только смог,

Что годы вновь к развилке привели.

Смотрю в до боли мне знакомые глаза.

В них, как в зеркале души,

Вдруг отразились те года,

Которые мы вместе провели.

С тобой соприкоснувшись взглядом,

Мы очутились вместе там,

Где был построен наш воздушный замок,

Но где не сбыться всем мечтам.

А ты все прежний: строгий и ревнивый,

И не умеющий свои ошибки признавать.

Скажи, сегодня ты счастливый,

Нашел, которая тебя умеет понимать?

Да, душу трудно успокоить,

И было очень больно мне, поверь.

Но справилась я со своей судьбою,

А ты, не каешься теперь?

Душа...она еще болит,

Когда надежды гаснет свет,

Но жар любви во мне горит,

Я ожила, а ты еще все нет?

И не жалеешь ты о том,

Что не горит, а тлеет твой очаг,

Что он живет вчерашним лишь теплом,

И самому себе ты теперь враг.

Сумей в себе признать вину,

Сады добра в себе взрастить,

Чтоб от тебя никто и никогда

Не стал под сень чужого сада уходить.

А я пристанище нашла

Под добрыми ветвями.

Забудь меня, как я это смогла,

И жизнь теперь цветет прекрасными цветами!

Перевод В.А. Малыхиной

Ищи меня
Белой розой я расцвела,
Лишь однажды увидев тебя.

Может и ты, потеряв покой,

Сны свои проводишь со мной.

Можешь чувствуешь сердце мое,

Страстью бьющееся в груди

И, стремясь к заветной мечте,

Хочешь крикнуть ей «Подожди!»

Пусть томится твоя душа, 

Пусть лишится покоя и сна...
Вот тогда в саду любви

Ты меня среди всех отыщи.

Нерешительность мне виной,

Что к тебе не найду пути,

Пусть поможет эхо любви

Счастья нам с тобой обрести.

Перевод Ф.А. Малыхиной.

23 января 2001г.

Не забывай меня никогда
Когда иссякнут твои силы

И тяжесть горя осознаешь,

Я помогу тебе, мой милый,

И может ты меня узнаешь.

А молодость сыграла с нами шутку,

Угодно было видно так судьбе,

Что я лишь скромной незабудкой

Останусь на твоей тропе.

Мне от тебя не нужно было много:

Быть облаком или дождем,

Чтобы свежа была твоя дорога.

Но все ушло и поросло быльем.

Теперь цветком, дождем и чистой тенью

Я о себе напомню иногда,

И пусть всего лишь только я виденье,

Не забывай меня никогда.

Перевод Ф.А. Малыхиной.

27-30 июля 2001 года.

Жажда
Весна так капризна бывает:

Как только теплом поманит

И радостною капелью – 

Мы настежь все окна и двери,

Но вдруг налетит ураганом

И облачко станет тучей – 

Становится все нежеланным,

Тоска начинает нас мучить.

Окно закрывается глухо,

Дорожки дождя не стекле,

И пусть на глазах моих сухо,

Но сердце в тоске по тебе.

Не знаю поймешь ли, сумеешь
Измерить ты миг ожиданья:

Минуты считаю до встречи,

 Время мне в наказанье.

Ни муза меня не утешит,
Ничто не заменит свиданья,
Я жаждой встречи томила

С тобой лишь одним, любимый.

Перевод Ф.А. Малыхиной.

25 января 2001 года.

Не подумай
Не подумай, что я не люблю тебя,

Когда, наскоро вечер скомкав,

Я бегу от тебя людей, от себя,

Становясь для всех Незнакомкой.

Если в сердце зима, если холод и боль,

Если всех я обижаю и бью я,

Ты один лишь сумей меня понять,

Ни в чем плохом не подумай.

Если теплый весенний взгляд

Я с улыбкой другому дарю,

Пусть не станут холодными чувства твои,

Не подумай, что не люблю.

Если вдруг потанцую с другим,

Не спеши ревновать, судьбу кляня,

Загляни в омут глаз моих и прошу:

Не подумай, что я не люблю тебя.

Перевод Ф.А. Малыхиной.

252.03. 2003 г.вторник.

Чувство
Ты за стеной дождя стоял,

Отгородившись ею от любви,

Теченье жизни не желая замечать,

Как будто чувства были все мертвы.

И витражи дождя пытались

Пробить несмелым взглядом я,

Но лишь на лужи натыкалась,

На иглы – капли равнодушного дождя.

Как грозовой раскат, во мне проснулась чувство

И захлестнуло, как огромная волна,

Но взгляд был твой такой пустой и грустный,

Что мысли – ручейки собрать я не смогла.

Казалось, молнией сверкнула вдруг надежда,

Что все же позовешь меня,

Но удалялась я, и дождь смывал следы,
А за витриной дождевой остался одинокий ты.

Перевод Ф.А. Малыхиной.

26.03.2003 г.среда
Подари мне цветы
Подари мне цветы...

Не «дежурный» букет,

Запакованный в ленты пышные

А такие, чтоб нежные чувства твои

В аромате цветочном услышана

Прикоснувшись щекой к первоцвету,

Я почувствую жизни течение,

Пусть в душе просыпается лето...

Подари мне такое спасание.

Светлым чистым простым подснежником,

Появившимся на окне,

От бесчувственный серых будней

Помоги оторваться мне.

Подари мне цветы, сделай милость,

Подари от всей души,

Чтоб слеза на глазах появилась

От того, что рядом вновь ты.

Перевод Ф.А. Малыхиной.

20.03. 2003 г. Четверг

Преклоненье
Ладно не любишь меня, не люби,

Не может никто запретить 

В ожидании утра, в ночи
О тебе мне слагать стихи.

Пусть не любишь меня, не люби,

Я не буду просить ни о чем.

Обожгу лишь крылья свои,

Словно бабочка над костром.

Что ж раз не любишь меня, не люби,

Ведь насильно не будешь мил.

Только знай что всегда и везде

Для меня самым лучшым ты был.

И весна, повстречавшись с летом

Пусть напомнить обо мне,

Пусть нашепчет чувство эти

В майской, полуночной тишине.

Перевод Ф.А. Малыхиной.

Девушка и гадалка
Весенним днем сияло в небе солнце,

Зеленою листовой оделся городок,

Весна в витринах отражалась и в оконцах,

На улицах играл веселый ветерок.

И только девушка была грустна,

Лицо ее печально, но так мило.

-Послушай, доченька, не скажешь, как пройти?-

К ней с просьбой незнакомка обратилась.

-Конечно, помогу, чуть дальше и направо,-

Ей девушка ответила с почтеньем

(С пеленок помнила она, что к старшим

Нужно относться с уважением).

-Спасибо, милая, но что ты так грустная?-

Тут женщина-гадалка говорит

И предлагает ей в сторону отойти,

Чтоб не мешать прохожим на пути.

-Я вижу как душа твоя чиста,

Но грусть в глазах так трудно скрыть,

Быть может от того, что ты наивна и проста,

А жизнь-театр, в нем актрисой нужно быть.

Знать где смеяться, где всплакнуть,

Пред кем открыться иль обиду затаить,

А может даже деньги заплатить,

Чтоб любовь свою вернуть...

«Как страшно женщина все это говорит,

Как тонко чувствует мою беду.

Быть может сердцеей открою,

А может лучше стороною пройду.»

Так девушка подумала, а женщина ждала:

-Твоей беде помочь смогу,

Ты руку мне позолоти чуть-чуть,

И я тебе любовь твою верну.

-Так вот на что потратила я время,

Мне предлагают здесь любовь купить.

Так знайте, не продажное племя

Сумею я сама счастливой быть!-

Сказала резко, повернулась и ушла,

На женщину обиду затаив,

Себя ругая: «Как же я могда

Поверить ей, чуть сердце не раскрыв!»

* * *

Осений лист на лужицу упал,

И солнце устало любовалась

Тем городкам, где в ранней тишине

Шла девушка и улыбалась...

-Послушай, доченька, ты не подскажешь...

Но равнодушная красавица прошла,

После одной нелепой встречи

Теперь всем любям не верила она.

* * *

Вся жизнь, как бурная река,

В ней есть водопады и пороги.

В большом водовороте встреч

Сумейте, люди, веру уберечь,

И пусть ненастье одного денька

Не делает всей жизненной погоды.

Перевод Ф.А. Малыхиной

Бесінші бөлім
«ҰРПАҒЫ ЕМ

                                 Ұлбикенің

                                             үміт еткен...»

* * * 

       «Қасиетті Ежелгі Тараз, Әулиеата, жаңарған Жамбыл еліне ғана емес, бүкіл Қазақстанға танымал талант иесі, сазгер, әншің ақын Үмітті мен 80-жылдардан бері білемін. Облыстың мәдениетін басқарып жүрген жылдары оның талантының қыр-сырына әбден қаныққанмын.

        Үміттің суырып салма ақындығы Ұлбике Жанкелқызы атындағы облыстық ақындар айтысында өзгелерден оқ бойы озық болғандығымен дараланған еді».

Жандар Кәрібаев

ҚР Парламент Сенатының депутаты.

«Егемен Қазақстан»,1998 жыл.

Қаратаулық Үміт Битенова мен Сарыкемерлік Ертай Тазабековтің айтысы
Үміт: Алауын жағып адам санасында,

Қалауын тауып көңіл жарасуда,

Топ жарып түсу үшін жаңа сынға,

Тоғысты тарланбоздар Таласымда.

Жүзімді жауламасын деп тосын мұң,

Тіреліп тығырыққа көп тосылдым.

О халқым, қарсы ал мені, шыдай алмай,

Көшіне ақындардың кеп қосылдым.

Аялап мәпелеген дарындарын,

Мын жаса Қаратаулық қауымдарым!

Алдыңа шықтым аудан намысы үшін

Ақ ниет пейілімді қабылдағын.

Көгін бұлт шалмасын деп, көздерің мұң,

Талайдың сөйлеп жүрген сөздерін мың.

Шеңгелдей өз жерінде дүрілдеген

Үмітің едім ғой мен өздеріңнің.

Шын дарын төтеп берер нөпір сынға,

Айтыстың жағып жалау отын шыңға.

Бәйгеге қосып мені тұлпардайдын

Тақымды қысып, халқым, отырсың ба?

Бұл тойға болып жатқан ауылымда,

Хош келдің, Ертай, өлең-қаруыңды ап.

Ендеше, шыдар болсаң, шамға тимей,

Шығамын саған қарай шабуылдап.

Көп сұрақ өрілді ғой көкейімде,

Ереке, сөзбен түйреп өтейін бе?

Кетірген отставкаға министрді

Түбіңе шегірткедей жетейін бе? 

Ертай: Ассалаумағалейкум, жайсаңдарым,

              Жай тапқандай болды ғой жатсаң жаным.
              Бауырға басшы бүгін балаңдай бір

              Байзақтың бал татығын байсал жанын.

              Өлмейтін өнерің бар, өлеңің бар,

              Халқым-ау, еш нәрседен тайсалмағын.

              Қасқайып қара жерде тұрмысыңдар

              Қаратаудай қайратты қайсарларым.

              Үмітжан, мен қанықпын өрісіңе,

              Талай нәрсе боп жатыр еш ішінде.

              Шегіртке боп шырылдап сен қайтесің,

             Одан да біз келейік келісімге.

Үміт:  Ереке, сөздің соңын дұрыстадың.
Жөн шықпас менің саған ұрысқаным.

Ағайын, шешіліп бір сөйлейінші,

Ертайдың жазу үшін құрыстарын. 

Абайсыз сарқып алсам азығымды,

Айналып келіп табам қазығымды.

Сөйлесем серігіме мен қаттырақ

Ағайын, айып етпе әзілімді.

Дегенде Ертай ақын, Ертай ақын,

Айтыста шығып еді ерте-ақ атың.

Қосатын Сарыкемерді ән-жырыңа,

Өлеңін қайда кеткен ел тоятын?

Сіңіп жүр қай еңбегің өкіметке,

Жоқ әлде бұл жұмысың «секрет»пе?

Айтыста алты жылдай көрінбедің,

Мен құсап отырдың ба декретте?

Ертай: Еліңнің  еркелеген жұлдызысың
Ерболдың жағадағы құндызысың.
Ақкөлдің ақ періште аққуы едің,

Бұл күнде Қаратаудың бұлбұлысың.

Қонақ деп сыйлағаның осы ма, Үміт,

Жөн болмады Ертайға бұл ұрысың.

Ол рас та талай жерді шарлағанмын

Айтысқа есімде ғой бармағаным.

Үмітжан, қай-қайдағын айтып кеттің,

Жөн болар бұндай іске бармағаның.
Жүрегімді, Үміттей бөліп берер,

Қыз емеспін, қатты айтса арланамын.

Құдайым қуат берер қандайыңа,

Алтын мен жез құйғаныңды таңдайыңа.

Ерболдай ер тұлғалы құрдасымды,

Жазыпты жарқыратып маңдайыңа.

Айтарыңды, Үмітжан, айтып қалғын,

Білемін қандай нәрсе бар ойыңда.

Сендей болып, Үмітжан, соғыласың,

Соғыласың әлі де қоғынасың.

Бұйыртса үш баланы бесеу қылып

Жәрдемақы ап үйіңде отырасың.

Көп болды заманымның бұрылысы.

Тілеймін болғаныңды ұлық ісі

Ал енді шырқап жібер әрмен қарай 

Ұлы ақын Ұлбикенің сіңілісі.

Үміт: Үмітжан, сен болмасаң болдырар ма ем,
Халқыма таныла бер, мол мұрамен

Үмітжан, жалғыз шығыпсың, қорықпаймысың,

Ерболың қорғаушы еді домбырамен

Қарашы бұл Үміттің сабалауын,

Өрт болып өн-бойымды аралауын.

Лапылдап от боп жансаң, Үмітжаным,

Жөн болмас менің саған қарамауым,
Құшақтап құшағыммен өшірер ем,

Қарап тұр ана жақта қара дәуің.

Ақтарып жатыр бүгін бал тойында

Айтатын талай нәрсе бар ойымда

Ақындық, сазгерлік пен жазбашылық

Сыйыпты қылдай болдай тал бойына.

Үмітжан, әзіліме хабар бердің

Бітпейтін сүрлеу, соқпақ болар ма едің

«Қыздар-айың» құбылып мың шырқалғанда

Өн-бойым от-жалындай жанар менің.

Бір қыздан соң бір қызды алар ма едің

Көп қызға жүрегіңді бөліп беріп,

Бір жерде ескерткіш боп қалар ма едің.

Үміт: өнерім біраз жерге айдан анық,

Отырған шығар жұрт та жайға қанып.

Айтысқа қатысушы ем Ерболменен,

Домбыра тартпайтынымды пайдаланып.

Ерболды өзім жүрген едім тұсап,

Бұзбайын деп отырмын көңілді шат.

Ерболдан егемендік алып шықтым,

Тәуелсіз Қазақстан елім құсап.

Ерболсыз жүрген күнім осы ма екен,

Қашан да оны жырға қосып өтем.

Ал сенің әйеліңнің іші қалай

Жарылып кетпей үйде отыр екен?

Қалды ма сәлем жолдап бізге алыстан,

Алыстан жағдайлар көп ызғар ұшқан.

Менімен айтысты деп сені естіп,

Тұз жалап жүрмей ме ол қызғаныштан?

Ертай: Өлеңді майда айтпайын десем де мен

Ал сенді сыр толғайын сөздердей.
Сұрадың ауылдағы құрбы жайын.

Соғысып жатыр олар шешендердей.

Үмітжан, жырлап тұрсың, жырлап тұрсың,

Дегенмен осы жерде қырлап тұрсың.
Ерболдан егемендік алып шығып 

Шетелмен байланысты құрмақпысың?

Қамшылап бұл Ертайды бұрымдай бер,

Сұрағың болса егер бұрылмай бер.

Ресейге кешегі өткен шегірткедей,

Ал Үміт, шырылдай бер, шырылдай бер.

Үміт: айтылды қырындаумен сырың неше,

Қайтесің ол сырың да білінбесе.

«Дәметкен алтын балық қармағыңа

Не істейсің итбалық та ілінбесе?»

Қалжыңнан мен қашпаймын ұтылардай

Отырған сен емес пе құты қалмай.

Ірімшік құсап неге үрпиесің,

Қарғасы Крыловтың шұқығандай.

Ертай: Күмісжан, өзің болсаң алтын балық,

Көрермін мен де іштен балығымды алып?

Қармаққа ілінбесе мен қайтейін,

Көкпардай сүйреп кетем тақымға алып.

Көңілді бірін айтса, бірін шектер

Айналғандай болмайын сүріншекке

Қатты кетсем, Үмітжан, айып етпе,

Кім жағады бұл күнде көңілшекке.

Ауылдағы айдадым аман болсын.

Қайтеміз ілінбесе ірімшік те.

Үміт: Бұл Ертай, айтып отыр біліп нені,
Түспейді ат аузына Үміт тегі.

Атымды шатастырдың Күміспенен,

Түсіңе Күміс ақын кіріп пе еді?

Нақ сөзге қойдың жауап жарытпай-ақ,

Судағы ұстатпаймын балықтай-ақ

Осымен біз айтысты доғарайық

Отырмын шаршап кеткен халықты аяп.

Көз түссе көлдің көркі тоналады.

Сұлулық жер бетінен жоғалады.

Сен мені сыйлап жүргін, қимай жүргін,

Бұл Үміт саған шын дос бола алады.

Ертай: Дегенмен, Үмітжаным, естілеусің,

Қадірін бұл Ертайдың кеш білесің.

Таң азаннан Күмісін күтіп жүрген,

Бұл сөзіңді Шорабек естімесін.

Жаны жайсаң, жазды едің

Жаны нәзік сазды едің

Қош аман бол осымен,

Ақын Үміт, сал-серім!

Ал Үміт, Үмітім,

Үзілмейді үмітім.

Болайықшы сонда да,

Екі жарты бір бүтін.

Талай нәрсе айтар ем,

Келіп қалды жігітің...

5 тамыз, 1999 жыл.

Қаратау қаласы

Ақкөлдік Әскербек Құйқабайұлы мен қаратаулық Үміт Битенованың айтысы
Әскербек: Келінім едің қарағым,

Ақмаралдай керілген.

Жан емес едің, жарқыным

Еңбек десе ерінген,

Айтысам деп өзіңді,

Әдейі іздеп келіп ем

Айтысқа түсіп сан рет,

Сендей қыз туып өсірген,

Айналайын туған еліңнен.

Ағарды, міне самайым,

(есіңе мұны салайын)

Ұшырдым мен де білесің,

Талапты жастың талайын

Халқыңның ақын қызы едің,

Көтеріп аттан алайын...

Үміт: Әскербек аға, құп алам,

Қадамыңды бүгінгі,

Жан едім өз күшіммен.

Көріп жүрген күнімді,

Қамшылап, қайрап түсірдің,

Есіме ақындығымды

Елжіреп жылы сөзіңе,

Көңілім сәл-пәл жығылды.

Әуре болма әспеттеп,

Оу, Әсеке, мендейді.

Құр қошеметтеуіңді
Көңілім хош көрмейді

Жақсы да бар, жаман бар

Деп екіге бөл мейлі

«Аузы қисық болса да

Бай баласы сөйлейді».

Қозғап жүрген ойымның

Бір-сын да, бірі-мін,

Аузы батыр сіз айтқан

Ақынның рас бірімін

Салтымыз ғой сғыну-

Қысқа болса жүрімің,

Көзім кетсе көрерсіз...

Ал, әзірге тірімін.

Аузы батыр ақынның

Бірі еді Нарша да,

Қызметке тұрды да

Қалып қойды қалқада,

Түсінеміз бәрінің

Қарайтынын қалтаға,

Қалай көніп жүр екен

Нар ақын сол ортаға.

Ерболды ерім деп санап,

Наршаны дос тұтып ем,

Батылдықты ақын деп

Мен Нәкеңнен күтіп ем.

Тұншықтырып тасада

Екеуін өлең-құтымен,

Қалтыратқан қоғамда

Әйел – мен не бітірем...

Болашаққа десем де

Сеніммен көп қараймын,

Тәуелденбей ешкімге

Жүргенді жөн санаймын

Кебін кимей тағдырын

Ақша шешкен талайдың

Тіл мен жаққа сүйенген

Ақындықты қалаймын.

Көксемеймін өткенді

Бірақ қандай әдемі ед,

Ауыл көркі клуб ед,

Бар еді жұртта және ниет

Кітапхана ашқаннан

Оңалса жақсы мәдениет.

Ауылда адам қалды ма,

Оқитын кітап, әдебиет?

Сыйламаған өнерді,

Ел түбінде оңбаған,

Қолдайын деп әйтеуір

Істің бетін оңдаған,

Мәдениет жылында

Амалсыздан қолдаған,

Жыл өткен соң қайтадан

Қорлай ма деп қорғанам...

Әскербек: Мәдениетті айтсаңыз,
Ауырады жүрегім.

Мұның таппай бір емін,

Мен де қатты жүдедім

Кездессем деп өзіңмен,

Тісімді қайрап жүр едім,

Сорлының соғар сойылын,

Сен де ақынның бірі едің

Нарша менен Ерболды

Таниды ғой бұл елің

Кітапхананың жағдайын,

Айтпасаң да білемін,

Шындық үшін шырылдап,

Жүрген жанның бірі едім.

Келгенінше шамамның,

Жеткізем елдің тілегін

Сенесің бе қарағым,

Заңды заңгер бұзады.

Осыған қаным қызады.

Құқықтық негіз құра алмай,

Жатырмыз ба біз әлі?

Үміт: Өткен күндер елес қой,

Бүгінде болды о да аңыз.

Төлі емген төсін баяғы

Жоқ жайлау-жасыл жағамыз.

Үзілуге шақ тұрған

Шыдамның шегін созмыз,

Өтпелі мынау кезеңнен

Қашан өтіп боламыз?

Ел тілегін,Әсеке

Жеткізем деп жырлайсың,

Аудан түгіл астанаға

Тосын емес мұндай сын.

Бізсіз де көп жанашыр

Шырылдайтын, мұңдайтын,

Тек осыны шіркін-ай

Құлақ болса тыңдайтын.

Адал адам аз әлі

Шыңға біткен шынарға,

Пәре-мықты «адвокат»,

Мойнындағы тұмарша.

Заңды заңгер, әрине,

Бұза алады шын «алса»,

«Қазаншының еркі бар

Қайдан құлақ шығарса».

Әскербек: Құр сөзден қажып жалықтым,

Қабағына қарайтын

Кім бар дейсің халықтың

Ел өмірін біле ме
Күпінген көп белсенді

(Белсендіге қашан ел сенді)

Жарар еді-ау, әрине,

Көтерсе бұлар еңсемді,

Толып кетті басқарма,

(Бұл не деген масқара)

Бас-басымызға би болып,

Шаңғытып жатқан батырмыз,

Бір де біріс тындырмай,

Әйтеуір жүріп жатырмыз.

Осындай оралымсыздықты,

Ашып айтар ақынбыз.

Жұмфсшфлар азайып,

Атқа мінген көбейді.

Мұнымыз ұят демейді.

Үміт: Айтайын, айтсам жасырмай,

Халық бұған не десін,

Жүрген жоқ па таба алмай

Арқа сүйер егесін.

Өмірден өшін алып жүр

Сілтеп сөздің жебесін,

«Тартылып қалған теңізге

Түсіре алмай кемесін».

Әсеке, сенің қолыңнан

Түзету мұны келер ме.

Менен де қайран жоғы рас,

Арқау етем өлеңге.

Көппен бірге жазмыштың

Жазғанын мен де көрем де,

Бур Алла ғана жар болсын

Шуағын шашқан төбемде.

Әскербек: желпініп мен де көсілдім,

 Енді ғана шешілдім.

Мұқағали айтқандай,

Кей-кейде менде кесірмін.

Кеткенін білмей есімнің.

Артық кетсем лапылдап.

Айналайын, кешіргін.

Былтырғы жылы көшеге,

Қанша тал тігіп өсірдің?..

Үміт: Біреулердей мен сізді

Дей алмаймын кесірлі,

Былтырғы жылы талдардың

Тең жартысы кесілді,

Жауап алып отырсыз

Сұрақ қойып не түрлі,

Әсеке, мен-қылмыскер,

Сен-тергеуші секілді.

Сүрінерсің мен емес,

Не түрлі әдіс қолданба,
Жыл сайын көшет егеді,

Лицейім менің сол маңға,

Жаңбырға аспан тарылмай

Айналар еді ендігі

Еккенім менің орманға.

Бас ие болмай кө уақыт

Қалаға оның үстіне

Қанша әкім келіп-кепеді,

Қаншасы тақтан түсті де

Батекең

Алла қаласа

Түзетер енді істі де,

Рахаң бар қала әкімі,

Бірігер білек күш, міне!

Әскербек:

Сү ағады тас қалар,

Түсінсе бұны басқалар.

Айтпасаң де сеземін,

Ісіміз енді жақсарар

Құлақ қойсаң сөзіме,

Айтатын сөз көп өзіңе,

Бүтін үйді бүлдіріп,

Не көрінді көзіңе.

Үміт:

Бұл сөзіңді, Әсеке,

Мен де теріс демеспін,

Ел қиналып жатқанда

Қажеті не егестің.

Тиісіп шыға келдіңіз,

Сонда мен кімге теңестім?

Сенсеңіз, үй түгілі

Күрке бұзған емеспін.

Әскербек:

Әкімдерім апырмай,

Қаһарына мінбей ме.

Үйлердің қирап жатқанын,

Мен айтпасам білмей ме.

Айтайын, елдің арызын.

Айту менің парызым.

Электр, суға, жылуға,

Көп көрінед қарызың.

Электриктердің өздері,

Жасырып тоқты ұрлайды.

(Есітіп жүрміз мұндайды)

Бұларды жөнге келтірмей,

Ақының енді тынбайды.

Шенеуніктер шіреніп,

Сөзімді жүре тыңдайды.

Үміт:

Үй орнындағы үймекті
Көрген адам күле алмас, 

Қаратауды қазіргі

Ешкім танып біле алмас.

Жұқа өңін жұртымның

Қалың қайғы қаптаған-

Қалың маска секілді,

Оған ешкім ұялмас.

Электр, су мен жылудың

Төлейтін не бір түрі көп.

Квартплата дегеннің,

Білесіз сіз де, жыры көп.

Бураханға сан бардым,

Шешетін шығар мұны деп,

Аударып ақша сандалдым,

Бітер бірақ түрі жоқ.

Құлазыған қираған

Қаратауым ғана ма,

Биыл қыста үздіксіз

Берілді жылу қалама,

Жылынғанбыз далада,

Биыл шүкір, әкімге

Риза қарт та, бала да.

Қаратауым осылай

Паналауға жарап тұр,

Таластағы бар жұрттың

Бар жыртығын жамап тұр.

Ал, Әсеке өзіңнің

Ақкөл аулың қарап тұр.

Айтайын ба аямай,

Кемшілігін санап бір...

Әскербек:

Шағала көңлі шарықтап,

Шабытын ақын шақырсын.

Бетке айтатын, білемін

От  ауызды ақынсың.

Үмітжан, сен де байқағын

Көңілімнің тұнығын

Неге ғана шайқадың.

Мен де өзіңдей ақынмын

Талайдың қаққан шайтанын

Жұртымыз жұтап жатқанда

Шықпасын неге айқайым,

Ел үшін жүрген шырылдап

Әкімге алғыс айтамын.

Үміт:

Байқадым мен де, Әсеке

Айтарыңның бәрі мұң,

Қалғансыз ба қамығып,

Қайда қалам-қаруың?

Қаламгерсіз тәп-тәуір

Көтерген жүктің ауырын,
Ашынғаннан айтып ем

Кеткен соң тозып ауылың

Айтып жүрген жан едім

Баспасөзде айтарын,

Оқымайтын газетті

Көп жанның барын байқадым.

Рухани тозып жүдеген

Жандардан жаман қорқамын.

Бұдан кейін сен кімнің

Қақ дейсің маған шайтанын.

Әскербек:

Кей-кейде қатты күйініп

Қаламғ мен де жүгінем,

Мақала жазып шығамын

Кірпік ілмей түнімен.

Кей қулардың ісіне

Қапаланып күйінем

Шындықты айтар шырылдап

Мамадияров Қамбардың

Ісіне шын сүйінем.

Осындай адал жандардың

Алдында мен де иілем

Ардагерлерді басқарып

Тұрғанда Жапар ағамыз,

Бірлігіміз бұзылып

Сөгіле ме жағамыз.

Барады бірақ кей қулар

Қу құлқынның құлы боп.

Сенейін қалай сақшыма

Ұсталып жатса ұры боп.

Халқыңа бол десем

Сөзіме менің көне ме,

Ұрлық түбі-қорлық,

Тыныш жүрсе өле ме?

Шіреніп кейбір шенеуніктер

Барады шығып төбеме,

Мұні көзің көре ме?..

Үміт:

Тықшыңдаған ол қулар

Шықпақ болса төбеңе,

Шығып көрсін, Әсеке,

Жолын әсте бөгеме.

Биіксің сен ойыңмен

Аласың шыңдай төбеңнен

Құлап о неме өле ме.

Кім көрінген биікке

Шыққысы кеп шығады,

Енді бірде шығады,

Енді бірде біреулер

Аяқтан шалып шығады.

Анықталар түбінде

Шыны менен күмәні,

Адал жанның жүрегін,

Халық өзі-ақ ұғады.

Әскербек:

Жарлының жанын түсінер,

Жан екенсің саналы,

Жылы сөзің, жарқыным,

Жаныма жағып барады.

Сезесің бе, Үмітжан,

Көптің көңлі жаралы.

Тырнамаймын деп едім

Көңілдегні жараны.

Доғдырға барсаң ауырып,

Көргенге ақы алады,

Қарағым, білсең жауап бер,

Бұ заман не боп барады?

Анықтама алсаң да

Оған ақша төлейсің.

Қалтасын қаққан халықтың

Қуларға енді не дейсің.

Шаршап жүрсем, қарағым,

Не болды сізге дегейсің,

Тек тәңірден тілерім,

«Қарадомалақ» көбейсін...

Үміт:

Қалжыратып шаршатқан

Сізді осы ой нағып,

Кетіпсіз-ау өзіңіз

Асан Қайғыға айналып.

Кетем мен де ойланып,

Жағдайы еске түскенде

Қалар тілім байланып.

Малға салар кебекке

Су шылап жүрек жалғаған,

«Қаралар» ғой қазақтың
Санын жоқтап зарлаған,

Туғызып ап «жүз мыңмен»

Жаңа жылда алдаған

Басқа күнде туғанның

Халін сұрап бармаған.

Бетке айтпаса батырып

Қадірленер сын несін,

Газетіңізде, Әсеке,

Жазылып жүр ғой күнде сын.

«Сөз-тәуелсіз» деп жүрміз,

Айтысымыз бірақ та,

Қысқартуға ұшырап,

Күзеліп кетіп жүрмесін.

«Талас тынысы»

2000жыл, мамыр.

Үміт Битенова мен Айтмұхамбет Исақовтың айтысы
Үміт:

Ақкөңіл Таласымның адамдары,

Жаныма жалау болдың жаралғалы.

Ой – қырлы көзге ыстық басылатын

Ыстық қой-жер суынның маған бәрі.

Жөн болмас бұл Үміттің тасынғаны,

Аханай құрдасым ед қасымдағы.

Азуы алты қарыс Аханайдан

Кетпей ме бағым ұшып басымдағы?

Айтмұхамбет:

Оу, Үміт-ау, қарап қойып қиығыңмен,

Қарайсың биіктерге биігіңнен

Ерболдан егемендік алып кеше,

Қашып шыққан жайын бар үйіріңнен

Аузы алтын қарыс қасқа айғыр

Бүлкілдеп келіп тұр ғой бүйіріңнен.

Баянды болсын бағың басыңдағы,

Құрдасың тілек айтар қасыңдағы.

Үміттейін құрдасты көрген кезде

Желігім ұстап кетед жасымдағы.

Келгенім жоқ бағыңды ұшырғалы,

Келіп тұрмын бағыңды асырғалы.

Ел-жұттың, кемпір менен шал аман ба?

Кемпір-шал бағып отқан бала аман ба?

Кенін қазып, отырған белін жазып,

Қатпарлы Қаратаудай кала аман ба?

Төрт көзі түгел халқым, ұлысыңдар,

Жеті ақының айтысты кіл ұтыңдар.

Алты малды аңсаған бұл заманда

Алтын, күміс гауһарды ұмытыңдар

Жеті жігіт жер тарпып шыққанменен

Ішінде менің құрдас Үмітім бар.

Қаратау қабылдады жылы бізді

Арнайық, Үміт жұртқа жырымызды

Ұрыста тұрыс жоқ деп айтқанменен,

Біріміз демесейік бірімізді.

Тура сөйлеп бағайық туғандарға,

Тасқа жанып алғандай тілімізді.

Құрдастың қу әзілін табамыз ғой

Бұрыннан білгеннен соң сырымызды.

Мұң-мұқтажын ел-жұрттың ойласайық,

Халайық жөн көрсе егер мұнымызды.

Әйтпесе, түлкі бұлаң бұл заманда

Көруге шақырған жоқ түрімізді.

Ой, халқымыздың жағдайы қиын боп тұр,

Мол да болса теңгеміз тиын боп тұр.

Егемен ел болсақ та, орыс тілі,
Күрмеуі шешілмейтін түйін боп тұр,

Жастардың аңдығаны той-томалақ,

Таңдағаны тыртиған киім боп тұр.

Зиялылар қауымы ескерткенмен,

Зияны бар молда күлген үйің боп тұр.

Жеті жеп биге шыққан дойбы құсап,

Алтайы ғана түлкіден биің боп тұр.

Заңмен ұры қайнасқан жемқорменен

Жең ұшынан жалғасқан ұйым боп тұр.

Ал Үміт, ел үмітін ақта бүгін,

Бұл айтыс соны айтатын жиын боп тұр.

Үміт:

Демеңдер неге Үміт деп егілді

Ағайын бере көргін көмегіңді

Азулы бұл ақынның мысы басты

Отырмын мен де білмей не дерімді.

Білемін Айтмұхамбет, жүректісің,

Біліммен теңестірген білек күшін.

Қарпысам тістесетін түрің бар-ды

Қалғанша күйреп түсіп керек тісің.

Ойыңды, Ахан, сенің ұға алдым ба,

Шектен тыс астам сөз жоқ шығар мұнда.

Ахан-ай, шығар шыңын қашық емес,

Шақырып үлкен үміт тұр алдыңда.

Ақындар көшіне сен болдың тұтқа,

Құптама бұл сөзімді, мейлің, құпта.

Жүрегі Алатаудай ақын едің,

Танытқым келіп отыр соны жұртқа.

Кездесіп отырған соң амандықта

Ақтардым мен де сырды тәмам жұртқа

Сермесең сөз семсерін Қобыландыдай,

Соңынан тілеу тілеп болам Құртқа.

Айтмұхамбет:

Үміт-ау, теңеп сені ақ қайыңға

Теңесем ақ қайынға жақпайын ба.

Алатау деп мақтасаң Аханайды

Мен де сені біразырақ мақтайын да.

Кешегі күн үйіңе шақырып ең,

Ең болмаса асымды ақтайын да. 

Сараңның басына тимес сарыуайым.
Қашанда құрдасым деп табынайын.

Сол жағымда айқайлап Ерболың тұр,

Білмеймін деп отыр ма жағынайын.

Бұдан ары мақтауға тіл жетпейді,

Тиісіп мен өзіңе неғылайын.

Одан да ойласып біз облыстың

Бір ақтарып тастайық жағдайын.

Жай сөзден әркімнің-ақ жел еседі,

Оған да жібермеспін мен есені.

Халық егер ақынын ардақтаса

Ал ақындар жұртымен кеңеседі.

Жұртыма артық айтуға қосылармын,

Елбасы елден артық демес едім.

Өтсе де бастан талай ойран заман,

Бұл заман төбемізден ойған заман.

Ауылдың азын-аулық малын ұрлап

Біткесін, итін ұрлап тойған заман.

Кітапхана клубты жауып тастап,

Әдебиет, мәдениетті жойған заман.

Орнына арақ-шарап дүкен ашып,

Тоғышарлар дікеңдеп тойған земен.

Ақыны мен батыры бай манаптың

Сойылын соғатұғын сойқан земен,

Жыл сайын  әкімдерін уыстырып,

Қасқырға қой бақтырып қойған заман.

Үміт:

Ахан-ай, зырылдайсың қу жақ құсап,

Қалмағын сәлден кейін тулақ құсап.

Сөзіңнің бір шетінен ұстатпайсың,

Кәдімгі суылдаған судақ құсап.

Десем де көп сөйлеуді жақтамаймын,

Байқадым құйылғанын отқа майдың.

Сөйледің сен де біраз, мен де ендеше,

Сөйлейін біраз уақыт, тоқтамаймын.

Қайыңдай күнге жайған жапырағын,

Күн сайын көкке самғап жатыр әнім.

Тамсанып талай тарлан ақын өткен

Таласым, киелі ғой топырағың.

Көліңде қалқып аққу, қазың кеше,

Соларды жоқтап мұңның сазын көшем.

Қалыбек, Жаңылдықтай ақын өткен,

Шінайым, Шәшкел, Баян, назым, Көшен.

Ашылмай көне ойдың тіл-қақпаны,

Сан жылдар сырбаз далам сыр сақтады.

Ал бүгін ақын ару Ұлбикенің

Айтады арман-әнін ұрпақтары.

Қойнауы Жамбылымның жұр-құт әлі,

Өнерді сүйген халқым пір тұтады.

Ұлбике терең тамыр, ұлы ағаш,

Біз едік сол ағаштың бір бұтағы.

Ұлбике есімі елге болған мақтан,

Ол дарын, жазылмаған дастан жатқан.

Атағын ауданымның әуелетіп

Атағын облысымның аспандатқан.

Тағдырлы тұғырыңнан тайма дәйім,

Күш алып қасиетіңнен қайралайын.

Айтыста желеп-жебеп жүрген мені,

Атыңнан, Ұлбике ақын, айналайын.

Есімі болашаққа апарад
Жетеміз қос қанаттай қатар әлі.

Ахан-ай білесің бе, мына сарай

Ұлбике есімімен аталады.

Ертеңім ашық менің, айғақ күнім,

Шығады сондықтан да сайрап тілім.
Риза боп ұрпағына жатқан шығар,

Аруағы ақындардың аунап бүгін.

Айтыссақ көңіліміз хош емес пе,

Екеуміз бара алмаймыз бос егіске.

Азбайды аруақты сыйлаған ел,

«Ұрпақтар сабақтасы» осы емес пе?

Айтмұхамбет:

Қажетке жаратпасам түкке тілді

Бұрармын саған қарай тік бетімді.

Қасыңдағы құрдасты қу жақ дейсің,

Ал өзің елге қонған құт секілді.

Бұл күнде үш баланың анасысың,

Қаймғын қалқып алған сүт секілді.

Ендіүш бала тапсаңыз толысасыз

Ұршыққа иірілген жіп секілді.

 Жөні бар тұлпар бүгін тай шығатын,

Жаным-ау, сен емессің қаймығатын

Қасымда отырып-ап жөнің бар ғой,

Тоқтатпай қанатыңды жайдыратын

Мың жылдық құдаң да емеспін, Үміт, құрдас,

Тоқта деп аузыңа май тығатын.

Сыйлаған жан едік қой ата-ананы,

Сыйламау-ол жастардың қаталары.

«Ұрпақтар сабақтасқан жылы» биыл,

Ақындар айтпай қалай жата алады.

Ол рас, көріп тұрмын бұл мекеме,

Ұлбикенің атымен аталады.

Аруағы қолдап сені Ұлбикенің

Халқыңның қабыл болсын баталары.

Жастардың үштен бірі қалада жүр,

Бірлері пияз егіп далада жүр.

Қаражаты жоқтары балық аулап,
«Судак» іздеп,  Үміт-ау, далада жүр.

Еш кәсіпті игере алмағандар

Қараусыз елге ұқсап қаладағы

Тапқанын тамағына жұмсайтындар,

Тауқыметтен тауық қуып бара жатыр.

Қазақстан жастарының өміріңе

Күле қарап, күл шашып замана тұр.

Үміт-ау бұлай кімдер сынамасын,

Дегенім ғой ұрпақтар жыламасын.

«Ұрпақтар сабақтасқан жыл» деп биыл

Ғасырға бейімдедік жыл арасын.

Жеті буын өкімге артып Үкіет,

Жеп жатыр сол болашақтың сыбағасын

Жеп тепкілеп немерең егіліп кеп

Сыбағам қайда еді деп сұрамасын...

Үміт:

Десем де көп сөзді мен жақтырмаймын

Болмай ма жай тұрса да шоқпарда айбын?

Отырмын көзім жетпей болашаққа,

Мылтыққа киік көрмей оқ салмаймын.

Қыратқа суаты жоқ ел қонбады,

Әйтпесе, бәрі осылай толғанбайды.

Түңілді деме мені, сен, құрдасым,

Асқынған ауруғ ем қонбады.

Қор болды деме сөзді құрып босқа

Кездестім деп ренжіме сыр ұқпасқа

Болғанда біз-ақиық, заман-түлкі,

Топшысын сындырарма ед ұрып тасқа.

Қабылдап мені өктем келімсейтей,

Сөзіңнен бердің-ау сен шегіншектей,

Кешегі күніме мен зар болдым-ау,

Қыз күнін армандаған келіншектей.
Сұлуды сынамайды қаралыда,

Батырды сынамайды жаралыда

Отырмын басу айтып, басып айтпай,

Басқаның қарап өскем қабағына.

Сермейсің сөз семсерді қызға нетіп,

Келеміз екеуміз де құздан өтіп.

Ахан-ай, қабағыңнан қар жаудырма,

Барады сол жағымнан ызғр өтіп.

Айтмұхамбет:

Өмірде әрнәрсенің жауабы бар,

Салмақты жағына тек ауады дәл,

Көлдей көңілденіп күліп тұрып,

Дейсің-ау, қабағыңнан жауады қар.

Дегенмен әйелдерге қатал қарап,

Жүрудің де мезгіл сауабы бар

Айтыстың туы болып біз бүгінгі,

Азырақ елге жұмса ізгі үніңді,

Бір келтірер едім-ау қыз күніңді,

Ұстатсаң, Үміт, маған тізгініңді.

Сарқылдап батқан күнмен жиған мүлік

Халықты жіберді ғой қиналдырып.

Замана түлкі-бұлаң болып тұр ғой,

Заң түзелмей 

Замана түзелмейді,

Одан кейін келеді имандылық.

Сыйласып сіз өтетін, біз өтетін,

Ізгілікті халықтың із ететін

Орысша жөн сұрасқан жастарың бар,

Тұз тигендей ерніне тыз ететін

Ақ жолынан адасқан ұрпақтарды

Мұсылманның жолы ғой түзететін.

Жастарды кәзір дінге баулу керек.

Жүрегі ар-иманын күзететін,

Ел-жұрты сенім артқан ертеңге де,

Ұят керек дәл сендей қыз ететін.

Жыл өтті, айың да өтті, күнің де өтті

Көпті өкінтіп, ал азды күлімдетті.

Жылқы мінез қазақтың асаулары,

Ноқта түсіп басына бұрын кетті.

Ғасырлар тоғысының заңын бұзған

Асаулары құрыққа ілінбепті.

«2030»-да түк өзгермейді,

Жоймаса Қазақстан бұл індетті.
Діні мен тілін қоса тәрк еткендер,

Қазақтың суын ішіп, уын төкті.

Үміт:

Бәрібір қою сенімді алға,

Қалайша мен ренжимін елім барда.

Еске алдың өткен күнді өкінішпен,

Немене, өкпелеген жерің бар ма?

Сен қатты айтсаң да мен жасырмаймын

Шуақтай шұғыла шашқан шашыраймын.

Сөзіңнің соңын неге жұтасың сен,

Қойдың ба суын жұтып насыбайдың?

Айтмұхамбет:

Жұттың ба дейсің судың насыбайдың,

Жұтсам да мен ешқашан жасымаймын.

Құшағымда жайнаң қағып өзің отсаң,

Боп кетер ем мен тіпті басыбайлың.

Ат ауыстырып мінсем де мен өзіңмен,

Өмір бақи өзіңді асыраймын.

Күйеуің Ербол болды Бойтан болмай,

Мінезі жұмсақ болды сойқан болмай.

Бүйірің шұғатұғын түрің жоқ қой,

Жүрсең де апта сайын тойдан қалмай.

Ал біздің шабыт енді кәрі дауыл,

Қалады өзі жетсе әрі де ауыл

Саған айтар ешқандай өкпем де жоқ,

Саған деген көңілдің бәрі бауыр.

Пешенесі бес елі пендедейін

Қалжыңдап енді саған мен не дейін.

Егер де саған мінезім жақпай отса,

Өзімді-өзім жамандап, деп берейін.

Үміт:

Бұл жұрттың көңілінде ардақты едім,

Мен-дағы пессимист жан болмас те едім.

Сөзіңді жұтып қойдың дегенім рас.

Жырлайтын шығар деп ем таңға шейін.

Мен едім сен білетін Үміт деген,

Ерболдай тағдыр қосқан жігітпенен.

Онымен бақытты өмір сүріп келем,

Жоқ біздің көңілімізде күдік деген.

Дейсің бе тым асырып аспандатты

Ешқашан ешкім бізге өш болмапты.

Түсетін ерлі-зайып арасына,

Сенде де, беу, Ахан-ай ес қалмапты.

Сүрінсем болмас маған пайда елімнен,

Табамын артықшылық қай жеріңнен.
Қарға да өз баласын аппағым дер,

Әркімге өзінікі ай көрінген.

Мінімді тапқандай-ақ ыржыңдайсың,

Әдемі сөздеріңмен кімді алдайсың.

Кемдігін бетке басып Жиен кұлдың,

Сараны жеңген ақын Біржандайсың.

Әрқашан төмен жатар есік төрден.

Бұл жайды талай бастан кешіп көргем.

Беделдің Біржан салдай бар мен сенің,

Тағдырын ақын қыздың шешіп берген?

Айтмұхамбет:

Өзіңмен тең демеймін Сара басы.

Қадіріңмен ел-жұртыңды аралашы.

Қасыңда мендей құрдас отырғанда,

Қабағыма ешқандай қарамашы.

Неше теңеу айтсаң да тауып маған,

Ерболдан Жиен құлдың садағасы.

Бар кебін ақындықтың киемін деп

Айта алмаймын сахнаға иемін деп,

Ал енді тілеуқордың боп жүрейін,

Тұрайын маңдайыңнан сүйемін деп.

1999ж.тамыз.

Асқарбек Айдаров пен Үміт Битенованың айтысы

Асқарбек:

Айтыста отыздағы «жас баламын».

Айтысты бүгін-бүгін бастағанмын.

Ұлбике-Үміт ақын, өзің болсаң

Күдері боп мен сені бас саламын.

Әніме асқақтаған саламын ғой,

Апамның  тойында мен жанамын ғой
Ұлбикеден жеңілген Күдерідей,

Жеңілсем де тарихта қаламын ғой.

Үміт:

Ал, халқым алдарыңа тағы шықтым,

Мөп-мөлдір тамшысындай таңғы шықтың.

Әрдайым бөлей берсін шуағына,

Жадырап әрқайсыңмен қауышып күн.

Шабытым келіп отыр сөзбен пергілегім.

Шорабек ағаң сенің кішірейген,

Қасында оның, Асқар, сен кім едің?

Асқарбек:

Көңілім осы жерде үркіп отыр,

Жүрегім май ішкендей кілкіп отыр.

Ерболды қарауыл ғып қойыпсың ғой,

Сондықтан бұл ақынның қорқып отыр.

Өлеңді мен де бүгін ептеп көрдім,

Әйтеуір өйтіп-бүйтіп септеп көрдім.

Шорабекті үйіңе қонақ қылып,

Ауыр Асқарды шеттеткенің.

 Үміт:

Жөн сөге сені көрдім тоқтамаған,

Жалаңды ойнаған боп жаппа маған.

Бақытты әйелдердің бірімін деп,

Мына көптің алдында мақтана алам.

Таңдайың жұқпайды екен таңдайыңа.

Жолама жеке бастың жағдайына.

Абайла, Ерболымның жұдырығы

Жүрмесін тиіп кетіп маңдайыңа!

Асқарбек, ойнасаң де ерік бердім,

Алдын-ала маған «заказ» беріп пе едің?

Айтысқа түсу үшін жүр ме десем,,

Қонақ боп қайтуға тек келіп пе деің?

Асеке, бар еді ғой ақын атың,

Қонақсың қойдан жуас отыратын.

Осында үй егесі Ербол отыр,

Мен емес, сол ғой сені шақыратын.

Асқарбек:

Асекең айтса бәрін бүлдіреді

Ауызым мына менің күлдіреді.

Үш жылдай Бұқарадан оқып келген,

Күдері дй айтыста мүдіреген-ді.

Өзімді, о халайық, қолға аламын,

Алдында асқақтаған ән саламын.

Тілегім, Үмітжн-ау, айтар менің-

Ата-анасы болыңдар он баланың.

Сөзімді менің халық ұғар әлі,

Көкейден талай ойлар шығар әлі.

Үйге кірген жыланның басына, Үміт,

Ақ құйып қазақ атам шығарады.

Үміт:

Байқадым, «арқалы ақын» сен екенсің,

Ұстасқан қыз ақынмен ер екенсің.

Жеңем деп мені әйтеуір, отырсың-ау,

Қашырып қайран сөздің берекесін.

Зал іші байқадың ба, толған адам,

Қай сөзді болса-дағы қолдата алам.

Шешімі қазылардың кештеу шығып,

Жетті ғой қолың сенің зорға маған.

Асқарбек:

Айтыста талай-талай төгілемін,

Егін боп жерлеріңде егілемін.

Ұлбикеден жеңілген Күдерідей,

Алдыңа бүгін сенің жәңілемін.

Жасаңдар, Үшаралдың түлектері,

Сендерге жақсылық мен тілеп келдім.

Ерболмен екеуіңе айтатыным,

Әрдайым бірге соқсын жүректерің.

Асудан әлі талай асамын мен,

Жыр-өнерге қамшыны басамын мен.

Ұлбике бұд ауылда Үміт болды,
Сондықтан тырағайлап қашамын мен.

Үміт:

Өнерде айтыс отын жағып алдан,

Асқарбек, тілегіңді қабыл алам.

Дайын бол әрқашан да жүрші өзің.

Кез болып жүрмегейсің тағы маған.

Өлеңді жаттамайсың күн-түн құрап,

Бұл айтыс алға қарай ұмтылдырад.

Жеңілдім деп Асқарбек жабырқама,

Сәлемің түзу болып жүрсін бірақ.
Болады Ақын сөзі келісімді,

Бұл тойға халқымның көп тері сіңді.

Риза бол, Ұлбикенің ұрпақтары,

Сендерге сыйлаймын мен жеңісімді!

1989 жыл, 17 қыркүйек

АЛТЫНШЫ БӨЛІМ
«БОЯМСЫЗ

         Мақалаңды оқып, күле тұрып жылағым келді. Қарағым-ай , қыз болып тусаң да еліңнің бір азаматындай жаныңды мазалап жүрген көп жай бар екенін ұқтым...»
7.04.1999ж.

* * *

Ә. Жұмабаева 
           «Үміт замандасымның мақаласы маған да ой салып, «Сезімге секем түсірмесек» деп жауап жазып, үн қосуыма себепші болды.

           Шыдықты айтып шырылдағанына шын жүрегімнен алғысымды айтамын, құрбым!»

6.05.1999ж.

Ол да ана ғой

Келін кінәсін түсінер

    Анашым, ес біліп етек жапқалы мен сіздің жүзіңізден реніш табын көрмеуге тырысатынмын. Жаратылыс табиғатыма жігерлілік ждарытқан сол бір оқиғалардан кейін тағдырдан тартқан тауқыметі онсыз да аз емес сізді бұдан былай жылатпауға іштей өзіме-өзім серт беріп ем...
     Бәрі дәл бүгінгідей көз алдымда... 1971 жылдың жазы. Мектеп жасына жетіп, оқыға баруға асығып жүрген кезім. Әкем мені ерекше еркелететін.

Әншейінде қасынан бір елі тастамайтын мені тұңғыш рет ілестірместен жолға шығатын болды. Луговое ауданында тұратын Алтын мен Айымкүл апамыздың үйіне қыдырып кеткен Марат пен Саматты бәрімізде сағынғанбыз. Оның үстіне оқуда басталуға жақын. «Мен де барам!» деп соңынан қалмай, көнбей жүрген маған әкем бір бума кітап пен қағаз, қалам салатын тысы жылтыр папка сатып әкеліп берді де «сен жыламасаң, оқу жылдам басталады» де, арқамнан қағып, шығып кетті. Бала көңіл,  айғыз-айғыз бетімді қолымның сыртымен сүртіп, көз ұшында нүктеге айналып, алыстап бара жатқан әкемнің жолына қарап, кітаптарымды құшақтап қала бердім...

     Сөйтсем, бұл менің әкеммен мәңгіге қоштасуым екен.

     Ауылға жетуге асыққан Марат пен Саматты алып, таңның атуын күтпей кері қайтқан әкем мінген жеңіл автомобиль қарама-қарсы кездескен ауыр жүк машинасына соқтығысады. Тірі болғанда бірі 38, бірі 36 жасқа енді толатын екі бірдей боздақ ағамнан, асқар таудай әкемнен мен осылай айырылдым.
     Сол бір түні көрген қорқынышты түсімді де өмір-бақи ұмыта алмайтын шығармын...

     Саусақтары рбиған жезтырнақ пен сояу тістерін ақситқан мыстан кемпір екі жақтап қуып келеді.
Әне, жетейін деп қалды. Бар күшімді салып жүгірем, бірақ орнымнан жылжыр түрім жоқ... ұмтылып барып, оянып кеттім. Өзіме-өзім келе алмай біраз жттым. Тұншыға шыққан дауыс құлағыма келіп, көзімді ашсам, жартылай айдың сәулесі түскен қараңғы бөлмедегі төсегінің үстінде анам жылап отыр: «Құлындарым...Құлыным-ай» «Мамалап» шақырып, жаның қиналғанда қасыңнан табылмадым-ау. ()Қолы ғана сынып қаңсыраған Марат реанимацияда үш сағат тірі жатыпты. Қайтейін! Шырқыраған даусыңа зар болдым-ау. Уһ-һ...

     ...Жылжып жылдар өтті. Ел қатарлы күн кештік.

Озат оқушының анасы ретінде анамды құрметтеп, мереке, жиындардан қалдырмайды. Сондай күндердің бірінде көрші бөлімшеде акушер болып жұмыс істеп жүрген әкпемді біреулер алып қашып кетіпті...

     Әкпем ұзатылып кеткелі қаңырап қалғандай көрінетін үйде түннің бір уағына дейін жазу жазып, сабағымды дайындап, кеш жатамын. Көзім ілініп кеткен екен. Тағы да тұншыға шыққан анамның дауысына ояндым. «Айналайын-ай. Бөтен жер, бөтен үйді жатырқап жүр ме екенсің. Қайтейін. Бағың ашылсын, жарығым!». Таңның атысы, күннің батысы жететін анамның түн баласында да тыныштық таппай отырғаны жаныма аяздай батты...
     Көп ұамай орта мектепті бітірдім. Інілерім де ержетіп қалды. Әкпем кішкентайлы болған. Жездем екеуі күн құрғатпай келіп, тәтті қылықты жиенінің бетінен сүйгізіп тұрады анама. Шүкір, өмір-өзен өз арнасына түскен секілді. Тек мына бір менің жайым болмаса.

     Ұшқыр қиял алысқа жетелейді. Асыл арманым асқар биікті аңсайды. Жоғары оқу орнына түскім келеде. Өзімді айтпағанда бір де бір төрттік бағасы жоқ үздік аттестатыма обал ғой! Апарайын десе-барар жер, басар тауы жоқ, апармайын десе келешегіме қиянат, анам қатты дағдарды. Тәуекел етіп облыс орталығына тарттық. 

     Жолым болды. Соңғы емтиханнан шыққан сәттегі көңілімді көрсеңіз! Пединституттың бесінші қабатындағы баспалдақпен түсіп келе жатып алақандай терезелерден даладағы иін тірескен қалың адамның арасынан анамды тани кеттім. Сыртқа қалай шыққаным есімде жоқ. Ағыл-тегіл жылап келе жатқан мені көріп әлдекімдер мүсіркеп жатты: «е, қарағым, құлаған екесің-ау, қайсін-ай!»
     Анам да «құлады» деп ойлапты. Оңінде кан-сол жоқ, мені сүйемелдеп алаңқайдағы орындыққа әкеліп отырғызған ол құжатымдағы «бестік» бағаны көріп, не істерін білмеді. Қосыла жылап, менің көзімдегі қуаныш жасын алақанымен сүрте берді, сүрте берді...
     ...Осы үш сәт менің жадымда өшпестей із қалдырды. Қысқы сессиядан соңғы демалыста ауылға асығып келе жатқан мен автобустың «Күйік» қаласындағы ауруханада айға жуық жатып қалғанымды да анама білдірмедім. Институтты қызыл дипломмен бітірер алдындағы ғылыми жетекшімнің (декан еді) осында стажеровкада қалып қасына баруыма керектігін желеу еткендігім туралы да тіс жарғам жоқ. 

     Өз қатарларыма қарағанда тұрмысқа да кеш шықтым. «төркіні жақынның төсегі жиылмс» деген сөз маған арналыпты. Көңілі жарым енем мен менің анам тез тіл табысты. Егіз туылған бөбектерімізге қарап жұбайым екеуіміздің жолымызды тосып отырмын. Бәрі де тамаша еді... Қайтейін. Асыл анамының жүрегіне жақында түскен мына бір дақты кетіре алмадым.

    Сүттей ұйып отырған інім Арманның шаңырағы бір-ақ күнде ортасына түсті. Келініміз көзіне шөп салыпты. «Уақыт емші ғоғ, жанға түскен жара жазылар» деп, жанұяны сақтап қалу үшін қанша күрестік. Араға түскен сызат ол екеуін алыстатпса, жақындатқан жоқ. Оның  үстіне құдалардың «қиғылығы» қосылды. Үйелмелі –сүйелмелі қос немересін қимай, екеуінің арасына дәнекер болам деген анама құдалар орындалмас шарт қойды. Күйеу баласын өздерінің қолына келіп тұруға шақырды. Оған көнетін Арман бар ма! «Күшік күйеу болар жайым жоқ»деп ол жүр. «Тесік моншақ жерде қалмас» деп жалғыз қыздарын «пұлдап» құдалар отыр. Анамның көңілін аулау үшін балабақшаға бармайтын кішкентайымды жұмыс уақытында қолына тастап кетем. Жұмыстан келгенде, «қыздың баласы өз балаңдай болмайды деген рас екен» деп еріксіз жымия, Зияратты көтеріп алдымнан шыққанда жерге кіріп кете жаздадым.

     Алпыстан асса да самайын ақ шалмаған анамның бүгін ой аспанын бұлт, жанарын мұң торлады. Оны сейілетін тек екі нәресте. Алмат пен Алмас. Бірақ олар алыста. Ал менің қолымнан келер дәрмен жоқ...

     Соңғы кездерде ұйқымнан жиі шошып оянам. Түсіме жолдың арғы бетіндегі өз үйінде қос немересін сағынып, жылап отырған анам кіреді.

     P.S. Шіркін, менің осы жазғаным жариялнса, келінім Нүрилаға үлкен ой салар еді-ау. Әй, бірақ күмәндімін. Ініммен отасқан бес-алты жылда ол қолына не бір кітап, не бір газет ұстап оқып көрген жан емес. Мыңдаған оқырманның сүйіктісіне айналған «Жас Алаш» деген газеттің бар екенін білер ме, сірә?!.

«Жас Алаш»,№8,19 қаңтар, 1999ж.

Қай жерде кетті екен қателік
     Берік деген оқушының үстінен мектеп әкімшілігіне шағым айтып Тұрғынбек қария келді. Немере қызы бірнеше рет үйіне жылап барыпты.

     «Тыныштық бере ме, жоқ па? Қай сабақта отыр өзі? Келемеж қылғанның көкесін көрсетейін мен оған. «Әкесінің байлығына-байпағым!» - қабағы қатулы қарияның тіпті жұдырығы да түйіліп кеткен.

     Білімордасының шаңырағы екендігін, ашу-дұшпан, ақыл дос екендігін еске түсіріп, қалшылдаған қартты әзер сабырға шақырдық.
     Мұндай жайт мектеп өмірінде жиі болып тұрады. «Соңғы кезде жастар бұзылып кетті. Оқушы дегенде мүлдем тәртіп жоқ» деп байбалам салушылар көбейді. Бүгінгінің балаларының маңдайында мүйізі бардай, «ностальгиямен» еске алатын болдық. «Баяғыда өзіміз мұғалім көрсек көщіне түспеуге тырысатынбыз»,- деп тамсанатынбыз. Үйдегі өз баламызға «бұрын оқушы деген тәртіп бұзбайтын,- деп нотация оқимыз. Өтірік. Қып-қызыл өтірік!
     Әйтпесе, бала қай кезде де бала. Әр кезеңнің де «балалық жасап қоятын тентегі» кездесіп отырған. Тек сол тентекке кезінде қатесіз дұрыс бағыт берілді ме, әңгіме, міне, сонда!...

     Менімен бірге мектепте Қалбай деген бала оқыдв. Көп балалы, өскен-өнген, өнегелі жанұядан шыққан. Қалбай кластағы озық ойлы, өзгеше өнерлілердің қатардың қаншасы ынтық еді оған. Шарасы үлкен, тұңғиық көздері тым әдемі еді. Үнді киножұлдыздары Амитабх Баччан, Дхармендра, РишиКапур, Шаши Капурлардың сұлулығы оның қасында жіп есе алмайтын. Оның жалт етіп бір қарағанына мәз болған талай қыздың терең сырын тыңдап, нәзік сезімінің талай куәсі болып ем мен. Өйткені, онымен ашық, емін-еркін сойлесе алатын класс стростасы міндеті менің еншімде болатын. 
     Қалбайдың мен қадірлейтін тамаша қасиеттері көп еді. Мен ғана емес – оқушы тұрсын, бүкіл мұғалімдер ұжымы да мойындайтын ол-керемет тлантты болатын. Ашық таза даусымен ән шырқай аудандық әншілер байқауында атақты «Маралдым» әнін орындап мектептің атына бірінші жүлде алып бергені есімде. Қуана құттықтап, қолын алған маған қарапайым сабырлықпен:

· Менің Ақжан деген сүйікті  жеңгем бар. Әнші деп соны айт. Даусын естісең, шіркін!- деп жымиған.
Ия, ол әсемдікті, әдемілікті, әнді сүйетін...

     Ол сабақтан тыс уақытта спортпен шұғылданып, күрес секциясына қатысты. Шымыр білекті бойшаң бозбаланың аяқалысы да жаман болған жоқ. Талай жарыстарда жоғары көрсеткіштерге жетіп жүрді. Аудандық газеттің 1980 жылғы 25 сәуір күнгі санында Қалбайдың палуандығы туралы мақала да жарияланды.

     Бірақ, айтып-айтпай не керек, жоғары сыныпқа көшіп, есейген сайын Қалбайдың жақсы атынан гөрі жаман аты жиі шыға бастады. Сабақтан көп қалатын болды. Үйінен сабаққа кеттім деп кетеді, мектепте тағы жоқ. Немесе, алғашқы сабаққа қатысып, соңында жоқ болады. Класс жиналысына, ата-аналар жиналысына жиі түсіп мұғалімдерден жиі сөз еститін болды.

     Үлкендерден ықса да, жас мұғалімді «мұғалім» демейтін мінезі пайда болды.

· Айналайын Әлиев, анекдот айтып берейін, тек тыныш отыршы!-деп жалынатын, көздері жасқа толып жыларман мұғалім қыздар.

     Әсіресе, Бұралқиев деген жас ұстазбен екеуі қатты ұстасты. Бұл күнде марқұм болып кеткен Бұралқиевтің орыс тілі сабағы Қалбай қатысқан күні  мақсатына жетпейтін. Қаймықпаған Қалбайдың мысын жұдырықпен басу үшін Бұралқиев сабаққа арнайы перчатка (былғары қолғап) киіп келетін болды. Бірақ оның ұрғаны Қалбайды одан сайын ерегестірмесе, қойдырған жоқ.

     Бір таңқаларлығы, Бұралқиевке бой бермеген Қалбай істің насырға шабарын байқаған кластастарының – біздің «қойсаңшы» деген бір ауыз сөзімізге тоқтайтын. Сондықтан, Қалбайдың «жасының» толқымалы кезеңнен сүрінбей өтуіне жақсы ықпал етуге мұғалімдер бізді – Қалбайдың достарын тиімді пайдаланады. Олары нәтижесіз де болған жоқ.    

      Бұралқиевтің сабағын ауыстырған Мира ікпейге де ұнамағанмен, Қалбайдың бұзықтығы біз үшін Бердібек Соқпақбаевтың Қожасының қылығындай ғана көрінетін. Жетекшіміз Құттыгүл әкпей де онымен тіл табысуға тырысты. Қоғамдық жұмысқа атртты. «Жылы – жылы сөйлеп жыланды інінен шығардық».
     Соның арқасында, Қалбайдың әдемі шрифтерімен жазылып, әсем безендірілген «Бионика – табиғат перзенті» атты сынып газетінде химия-биология апталығында бірінші орын берілді. Екінші наурыз күнгі апталықтың қорытынды кешінде тағы да біздің сыныптың басқалардан оқ бойы озық бағаланғанын естігендегі Қалбайдың қуанғаны-ай!

     Қас қарайып қалғандықтан ауылдың екінші шетінде тұратын Манаткүл құрбым екеумізді Қалбай достары Сейітқасым, Сәкен, Дәулендермен бірге шығарып салды. Көтеріңкі көңліміз қиялымызды шарықтатты. Ақтарыла сөйлестік. Сырластық. Сейітқасым мен Сәкен Алматыға оқуға түсетіндерін айтты. Менің де аңсағаным – Алматы.

-Бәрің Алматыға аттанғанда мен қалам ба? Деп әзілмен бір қағытқан Қалбай өзінің өнер институтына бақ сынап көргісі келетінін білдіртті.

Иә, оның арманы Алатаудай еді ғой...

     Өмірдің арнасы әрқайсымызды әрқалай ағызып әкетті.

     Ару Алматы құшағын Сейітқасымға ғана ашыпты. Шымкентте оқып жүрген маған Читада әскери борышын өтеп жүрген Қалбайдан үзбей хат келіп тұрды. «Кеше бұрынғы декабристердің жұмыс істеген жеріне барып тамашалап қайттық» деп алған әсерін жазған соңғы хатынан кейін әлдекімдерден әскерден қашқан Қалбайдың қамалып қалғанын естідім.

     Одан құтылып келген ол он төрт жасар қызды зорлады деген айып тағылып түрмеге тағы түсті.

       Енді әріптесім болған баяғы Мира әкпейдің «оның оңбайтынын айтып ем ғой мен» дегеніне уәж таппасам да Қалбайды жамандыққа қимадым.

     Оның туған күнінің 22-сәуір екенін де ұмытпаппын. Өйткені, 22сәуір – Пролетарлар көсемі В.И. Лениннің туған күні емес пе.
Кішкентай кезінде Қалбайдан үлкендер:

· Өскенде кім боласың? – деп сұраса,

· -Ленин боламын,- деп жауап беретін көрінеді.

Міне, сөйткен Қалбайдан, арманшыл Қалбайдан осындай адам шығады деп кім ойлапты.

     Жұмыстан келіп, жаңа газеттерді  ақтара бергенімде облыстық газеттің бетіндегі қазанамаға көзім түсті;
     «... С.Әлиевке інісі Қалбайдың мезгілсіз қайтыс болғанына қайғырып көңіл айтамыз».

     ...Қалбай, қайран Қалбай кластасым – отыз бес жыл ғна ғұмыр кешіп түрмені жайлаған туберкулез дертінен көз жұмыпты...

«Жас Алаш», 1999ж, 15 мамыр.

Ашығын айтшы, ағайын
· Мама,, он теңге тауып алдым.

     Облыс орталығындағы автовокзал кассасында билеттің кезегінде иінтірескен жұртты мына дауыс еріксіз елең еткізді. «Балалы үйдың ұрлығы жатпас» дегендей, етегінен тартқылап тұрған аңғал көңілді сәбидің ісін шешесі қалай бағалар екен деген ой бәрінің көкейінде тұрғаны даусыз еді. Жас шамасы 35-тердегі жұқа, бидай өңді, жұтынып киінген келіншектен әлдебір шешімді күткендей аңтарыла қаорап қалыппыз. Бірақ, бас-аяғы бірнеше секундтарға созылған үнсіздікті келіншектің тосын жауабы бұзды:
· Маған бер, жлғалтып аласың.

Шешесінің қолына тапқанын ұстата сала бала кең зал бойымен жүгіре жөнелді. Әлденеге тыпырши:

· Қайда барасың, ей? – деп дауыстаған анасына:

· Тағы да қарап келем, - деді ол.

      Осы көрініске көңілі толмаған көпшілік жолаушы екендері, күн ұзаққа кезекте тұрғандары енді есіне түскендей өздерімен-өздері болып кетті.

     Иә, құртқандай балакеш баланы да, «ақша табуға» итермелеген қоғам-ай десеңізші. Сабаудай-сабаудай  еркектер әуре-сарсаңға түсіп, зіңгіттей-зіңгіттей жігіттер күш-қайратын қайда жұмсарын білмей бос уақытының көптігінің кесірінен «темекіні шамадан тыс шегіп», арақ, ішіп, бойжеткен қыздардың үйде бұғып, бүкіл әулеттің жалаңаяқ , жалаңбұттарының тағдырына тек «қырық жны бар» әйел, ана біткен араша түсіп жатқан мына заманда аш құрсағын толтырам деп жанталасқан қайыршыға да көз үйренді. Көздің жауын алардай иномаркалардың әйнегін сүрткені үшін дәмеленетін жаутаң көздерге де таңданбайтын болдық.
     Бір кездері жұмысы мен қызметінен тыс тапқан «көлденең табыс» иелерін қуғынға ұшыратқанымызға қазір күлкіміз келеді. Бұрындары жоғры оқу орнына түсіру үшін жазаладық, қазір қалтаң таяз болса қалаған оқуыңа түсуің неғайбыл. Бұрындары қолға түсе бермейтін дифициттерді қымбатқа өткізушілерді «алыпсатарлар» деп әлемге әшкерелеп, аямай сынаушы едік, қазіргілердің адал күнкөрісін жоғары бағалап, коммерсант деп айдар тақтық.

     Нарықтың заңына бағынып, өркениетті халықтың даму жолына түстік.

     Сонда да тұрмыс-тіршілікте тосыннан кездескен қарама-қайшылықтар елдің ілгерілуіне тосқауыл болуда. Бұрынғы дағдының жақсысы мен жаманын, артықшылығы мен кемшілігін айыруға кұлық танытпай, кеңестік кезеңнің «күресініне» қиналмай-ақ лақтырып тастауға бейімделдік. Онымызға өкінбейтін де сыңайлымыз. Дұрыс та шығар.

     Бірақ, осы тірдіктің бәрінің алдында ақша үстемдігі тұрғанын аңғаруға тырыстың ба, ағайын?..
     Соғымбасына жиналған жұрттың ішінде отырған ақ жаулықты әже әңгімені сапырып отыр:

· Құдайға шүкір, өзіме тиесілі пенсиям жетеді деп, былтырдан бері бос жүрген баламды қалаға жібердім.

Е, балаңыз жұмыс тапқан ғой, сірә, - десті танитындар.

· Иә, «дай дорогуда» істейді

Міне, біз соқталдай азаматтың осылай ақша тапқанына қуанатын болдық.

     Жолығып қалған жолдас жігіттен немен айналысып жүргенін сұрадық.

· ЖКО-да істеймін,-деді миығынан күліп.

· Жилкомхоз ба?

· Жо-оқ. «ЖКО » - жена кормит, одевает»...

     Бос жүріп қалған жігіттің ұтымды жауабына риза болсақ та, соңынан ойланып қалдық.

     Міне, біз енді екі қолға бір күрек табылмай қалғанын жасырмай, жанымызды «жаман» әзілмен жұбататын болдық.

     Бұл ештеңе де емес. Ащы уытты ұлы халқымыздың тілі өмірге аса қабілетті, жан-жақты қырлы, әйтсе де, күш-қажырын жұмсауға аянатын, заманның ағымымен жарыса аққн адамдарды да түйремей қоймайды.

     Мұнда да әңгіменің өзегі тағы сол ауылдағы аңғал әжеден шығады:

«Кеше»:

· Әже, балаңыз қалада ма?

· Иә, бала «рэкет» деген жұмысқа тұрған. Табысы шаш етектен. Апта сайын бір мәшине мінеді...

· Бүгін:

· Әже, балаңыз келіп тұра ма?

·  Балам бір ай болды, үйден шықпайды. Тапқан-таянғанын басқа жаққа тасып жатыр... машинадан жа жұрдай.

· Е , неге?

· Қайдам, «косяк» деген жұмысқа ауысыпты ғой...

     Міне, бұған да күлесіз. Күлесіз де Бейімбеттің (Майлин) ізін білесіз. Білесіз де ұлы алыптың ұлылығына тағы да тәнті боласыз.  «Көп тоқтықтың бір аштығы бар». Ақшаның қадір-қасиетіне амалсыз бас иесіз... әзіл болғанымен ащы шындық.
     «Қырық жамау» көңілімізді амалсыз осындай «жаңа қазақтардың «жаңа» әзілімен көтеретін болдық.

     Сіз не дейсіз? Қалай ойлайсыз оқырман.

     Сіздіңше біз құдайдың емес теңгенің құлы боп, адамның ұлы болудан қалып бара жатқан жоқпыз. Жан – жағыңызға қараңызшы...
     Мінетін автобусыма алған билетімді қолыма ұстап сыртқа шықсам, автобус алаңына тақау жерде манағы балалы келіншек жүр екен. Жанындағы ұзын бойлы жігіт, әкесі болуы керек, баланы шашынан сыйпап, күле сөйлеп, әлденелерді айтуда. Бәлкім баласының «еңбегіне» ризашылығын білдіріп жатқан болар.

     Әйтеуір, үшеуі де үлкен біс іс тындырғандай көңілді еді...

«Жас Алаш» 1999ж, 10 сәуір.

Биік таудың өрі көп
Кездейсоқтық деген қызық-ау өзі.
     1993 жылдың тамыз айы. ЕРБОЛ (жолдасым) аудандық мәдениет үйінің директоры болып қызмет атқарып жүрген соң, аудан орталығы Ақколге қоныс аударғалы қамданып отырғанбыз. Жүгімізді буып-түйіп қойып, ауылдас пен дос-жаранды құдайы тамаққа шақырдық. Қаратауға тойға кеткен Ербол жүк басатын машинамен екі қонақ ерте келіпті. Екеуін де ауылдағылар таниды. Қылышбеков Аман қаладағы Ш.Уәлиханов атындағы мектеп директоры – осы Үшаралдағы орта мектепте директор болған. Ал бұл мектеп – Оразымбетов Асанның алғашқы еңбек жолын бастаған баспалдығы екен.

     Дәм үстінде сөз алған Асан ағай Ербол екеумізге Қаратау қаласындағы үш бөлмелі пәтердің кілтін тапсырғанда Ақкөлге көшеді деп отырғандардың бәрі таң қалды. Айтып-айтпай не керек, Алланың бұйрығымен, асекеңнің арқасында, екеуміз де Қаратау қаласында жаңадан ашылып жатқан облыстық лицей- интернатының оқытушысы болып шыға келдік...

     «Жақсының жақсылығын айт – нұры тасысын». Сөйткен Асекең – Асан аға Оразымбетов бүгінде жарты ғасырлық өмірді еңсеріп тастап, елуге-ер асына жетіп қалды.

     Айтуға ғана жеңіл болғанмен, қиындығы мен қызығы мол өткен  шақтарының бүге-шігесіне дейін есінде.

     Атақты Ақын әулиенің әулетінен тараған, бертінге дейін мешіт ұстаған тамды ауылындағы Раманқұл молданың жанұясында 1949 жылдың желтоқсанында туылыпты... әкесінің – соғысқа Сталинград түбінен кіріп, Жамбылдың атты полкінің сдбютанты болған аға лейтенант Раманқұл Оразымбеттегінің жеңісті Румыния жерінде қарсы алып, елге оралуының өзі де бір тарих.
     «Соғыстан кейінгі жылдары арнаулы орта білімі бар әкей Молотов колхозында бас зоотехник, ал 1949-51 жылдары Тамды ауылында партия ұйымының хатшысы қызметтерін атқарды»,- деп еске алады Асекең.

     1957 жылы Майтөбедегі қазіргі А.Дәулетбеков атындағы орта мектептің табалдырығын аттаған бала Асан 1960 жылдан бастап облыс орталығындағы А.С. Макаренко атындағы мектеп – интернатта оқиды.

     «Атағы дүрілдеп тұрған мектеп-интернатының 1967 жылы бітірген алғашқы түлегі біз боламыз. Үздік оқушы ретінде облыстық «Еңбек туы» газетіне суретім басылып шыққандығы қуанышымды айтып жеткізе алмаспын... мектеп-интернат директоры шолпанов Ағабек ағайдың сынып жетекшісі болған тәрбиешіміз Жұмабаева Айсұлу апайдың есімін қалай ұмытарсың»,- деп тебіренген шәкірт көзінде  өткен балалық шағына деген зор сағыныш жатты. Онымен бірге оқыған облыстық байланыс бөлімінің аға инженері Досымбеков Нұртас бұл күнде бақилық. Ал енді бір құрдасы Ізтілеуов  Бейсенбай қазір Алматыдағы ЭКСИМ-БАНК-тің президенті.
     1973 жылы Жамбылдағы /қазіргі Тараз/ Октябрьдің 50 жылдығы атындағы пединституттың физика – математика факультетін үздік дипломмен тәмәмдаған Асан Оразымбетов Талас ауданындағы Үшарал орта мектебінде физика пәнінің мұғалімі болып орналасады. Жары Қыдырәлиева Әтіркүлмен отау құрған Асекеңнің Жанар, Салтанат атты қаздры осы қасиетті ошақты топырағында дүниеге келген.
     1975-85 жылдары Жамбыл ауданындағы Тастөбе ауылында интернат-меңгерушісі, 1985-90 жылдры Қаратау қаласындағы Ауғанстан балаларына арналған мектеп – интернатта еңбек жөнінен нұсқаушы болып жұмыс істеген Асан Раманқұлұлы облыстық кәсіподақ ұйымының Облыстық Білім Беру Басқармасының және ауғанстан Үкіметінің мақтау қағаздарымен марапатталады.

     Сол жылдары Коммунистер Партиясы қатарына өткен Асекеңнің партбилеті кеңестік дәуірімен келмеске кетті. Оның есесіне ызғарлы желтоқсаннан кейінгі жаймашуақ атқан таңмен туған тәуелсіздік пен жаңалыққа ұмтылды. Сол жаңалықтың жаршысындай қойнауы кең Қаратауда лицей атты білімордасы ашылды.

     Қаратау қаласы әкімі Ә.Мәмешевтің шешімімен 1991 жылы Политехникалық институт жнынан А. Оразымбетов директор болып тағайындалды. Бірнеше «Оқу ісінің озаттары» мен жоғары разрядты Н.Тукчева, Б.Жаманбаев, С.Сырғабаев, А.Баженова, Б.Бадаев сынды болашағынан үміт күттіретін көптеген шәкірттерді ұшырып шығарды. Мысалы, оңтүстік астанадағы басқару Академиясын үздік аяқтап, қазір Америка Құрама Штаттарында білім алып жатқан Алмас Мұхтарұлы Маханов – лицей мақтанышы.
     «Біз оқушыларды бағдарламалы жүйемен және жекелеген пәндерді тереңдетіп оқыту арқылы жоғары оқу арындарына даярлаймыз. Мектептерді компьютерлендіру жөніндегі елбасының алға қойған нақты тапсырмасынан туындайтын тың міндеттер келешегімізге кең өріс ашты»,- деп лицей болашағы туралы тереңірек толғаған Білім Беру ісінің үздігі Асан Раманқұлұлы білікті басшы ғана емес, өнегелі отағасы да.

     Зайыбы Әтіркүл – кіндігінен он екі бала өрген анасы Сәнді мен әкесі Өсер қарияның үшіншісі. Содан болар, көп балалы  әулеттен шаққан мүддесіне жеңіл қараған жоқ. «Сырлы аяқтың сыры кетсе де сыны кетпеген Әтіркүл әкпе Асекеңе сегіз қыз, бір ұл сыйлады.

     Жоғары білімді мамандық алған Фатима, Жанар, Салтанат, Алма, Айнұр атты қыздары құтты орынға қонып, өрісін кеңейтіп, қонысын ұзартты. Ұлжан Алматы медицина Академиясының 2 курс студенті. Гүлжан – лицейдің 11  сыныбында, айжан – 8 сыныбында, Шүкірбек-5 сыныбында оқиды.

     «Сегіз қызым бар төбе, Кенжекейім – бір төбе» дегендей Асекең үшін Шүкірбектің орны бөлек.

     Студент кезінде біз үзім нанды бірге бөліп жеген Еркеңес, Тәжібай, Өрнек достарының «Шүкірбекті туғызған Қаратаудың топырағына қарыздарсың» дейтін әзілдеріне Асекең қарсылықсыз бас ұрады. «Қадір білмегеннің қадірі болмас» деген осы да. «Ұяға қарап қанат қақ, доғаңа қарап, қоңырау тақ» демекші қсиетті Қаратаудың төсін емген төлі сеніміңізді алдамас.

      Үмітіңіз ақталып, еңбегіңіз еленсін, асан аға!

«Ақжол», 2000жыл, 22наурыз.

Қасіретті нәзіктік
Немесе сіңліме сыр
     Сексен сегіз жастағы нағашы Күләш әжемнің үйге қыдырып кеп жатқанына  біраз уақыт болды. Жұмыстан босап, қолым қалт еткен шақта көнекөз қарияның айтқандарын құлағыма құйып алуға тырысам. Алысты көріп, аттап шығуға қуаты аздық қылтын әжемнің көкірегі сергек, көңілі ашық «кәмпескенің «кезін еске түсіріп отыр: «Қалың қамысқа жасырып тыққан көгендердің түгін қалдырмай, елеусіз жазыққа көміп қойған астықты аша-айырмен аңды-солды сұққылап, тесіп, тауып алады». 

     Қолыңдағы бір жпырақ қағазға қарап қойып, күбірлеп өлең жаттап жүрген жиен сіңлім Іңкәр бөлмемізге шай жабдығын жасағалы кіріп еді, нағашы әжем:

Азған елдің молдасы

Үлкен келер сәлдесі,

Қыдырып кіріп есіктен

«Үйде адам бар ма» деп,

Қарар қара тесіктен...

Балаларын бастырып,

Қатындарын састырып,

Төрге қарай қылқынып,

Тамақ үшін ұмтылып,..

Куәлік берсе керек-ті,-деп тақпақтай жөнелді. Тоқтамай төккен тақпақ-жырының мән-мағынасы мен жай-жапсарын сұрастырып ем, «Итім біліп пе, байдың әулеті деп оқудан шеттетіліп, қашып – пысумен жүрдік қой. Сондағы өзім қатарлардан естігенім» деп бір қайырды.

«Ұлы Кеңес Одағында

Ұшан теңіз жұмыс бар,

Су жүргізіп, шөлейт құмға,

Тегістелді терең жар.

Зауыт, пабрік, шақты. Домды

Құрылысты қайнаттық

Техникіға артып қолды іліктірді орнаттық»,- деп ауызша жаттағаным болмаса, жазу-сызу оқып үйренуге қатал заманның заңы мүмкіндік бермеді ғой «әйелдің жолын жіңішке ғып». Тәжікстанға қашып, Ауғанстан асып жүргенімізде, мына Іңкәрдай кезімде ұзатылып кете бардым...
     Ес жиып, елге оралғанда соғыстан жараланып қайтқан күйеуім мен шиеттей жас балаларды асырау үшін екі қолға бір күрек тауып, колхоздың таң қараңғысынан күн батқанға дейін таусылмайтын жұмысын істедім... жарақаттанып суық шалған оң аяғым ақсақ болып қалды».

     Тұрмыс тауқыметін көп тартқан мүгедек әжемнің естелігі менің де көңілімді «қырық жамау етіп», нәзік те болса «қырық жаны бар» әйелдер турлы ой қозғауыма мұрындық болды.

     Қазақ – өзі ел болып, хлық болып қалыптасқан көне заманнан бері-ақ әйелді, ананы, қыз баланы, қатты қадірлеп құрмет тұтуды берік дәстүрге айналдырған халықтың бірі екені белгілі. Бейбіт тірлікте әйелді асқар таудай сүйеніш деп есептесе, ел басына күн туған қатерлі шақтарда батырдың бір серігі деп білген. Бірақ қазіргі ұрпақтың әйел атаулыны мойнына тағдыр жүгін артып, «сахараның көнбіс түйесінің» орнына жұмсап, басаспап роботқа айналдыратын сезбеген шығар-ау...

     ...Аурухананың реанимация бөліміне ауыр халде жеткізілген Қымбат деген келіншек екі күн бойы ес-түссіз жатты. Үшінші күні басын көтеріп, тілге келген ол дәрігерден үйге қайтаруын сұранды. Өзі суық, өзі тар қуықтай бөлмеде егесіз қалған төрт баласын уайымдайды. Жесір әйел екен десек, күйеуі бар бо шықты. «Бүгіннен бастап тірі жесір, тірі жетім атандық» деп зорлана езу тартқан ол тамағына тірелген өксікке шыдай алмай жылап жіберді. Мұғалім болып жұмыс істеп жүрген жерінен күйеуі қызғанып, жұмыстан шығарып алады.  Жүкші күйеуінің анда-санда ғна әкелген тиын-тебені нәпақа болмған соң, аштан өлсін бе, үшіншісіне екіқабат Қымбат базардың қайнаған қазанына тұмсық тығады. Таныс әйелдерімен бірге Ақмола да барды, Сібір де көрді. Тәшкен мен Қарабалтаның (Қырғызстан) арасын жол қылды. Тапқаны бала-шағаның тамағына да татымайтын болған соң, аптасына үш күн келетін қарауылдықты қоса атқарды. Сөйтіп жүріп соңғы туған төртінші баласын даемізіп жарытқан жоқ. Ақ қар, көк мұзда мұзда кешкен суық дертке ұрындырды. Ол аздай, арақ ішіп, суық жүріске салынған күйеуі күн құрғатпай ұратынды шығарды. «Ауырдым» дегенін естісе басына әңгіртаяқ ойнататынынан аузы күйген ол байғұс жұмыстан қансырап ерте қайтқанын шала мас күйеуінен жасырып қалды. Ертеңіне қан қысымы көтеріліп, төсектен тұра алмай жатқан оны шулаған төрт баланы төрт жаққа қуып тыққан күйеуі теуіп оятты. «Сендерді желкемнің шұңқыры көрсін енді». Тарс жабылған есікті ғана біледі...
     Қызыл ала қанға бөгіп есінен танып, талып жтқан Қымбатты көрген көршілері жедел жәрдем шақырыпты...

     Осы жайды дастархан басында менің аузымнан естіген жиен сіңлім боп-боз боп, көке дейін жақ ашқан жоқ. Ауыр әңгіменің әсерінен айыға алмай отырғаны аян...

        «Шіркін, алаңсыз жастық шақ-ай. «Кешір, Іңкәр! Бал дәурен балалық шақ, қызғалдайқтай қызарып көздің жауын алатвн, ертеңгі күнім не болады деп алаңдатпайтын, өткен шағы жоқ, оның есесіне болашағы алдан «мен мұндалап» қол бұлғап шақырып тұрған балауса гүл сезіміңе қаяу түсіріп алдым-ау, жным!

       Сенің бұл-өмірдің көктемі, бәйшешек балалық шағың-күн сайынбір жаңалық ашатын, дүние танып, қуанышқа кенелетін шағың емес пе.

         Өмірдің мәні тату-тәтті тұрмыс құрып, үбірлі-шүбірлі болу деп үйрететін әакеңнің мына әңгімесінен кейін әйел болып жаратылғаныңа налып, үй болудан үркіп те қалдың ба екен...

     Болашағың қандай болады сенің, тұлымы желбіреген қыз бала! Ата-ананың еркіндей өскен, желкілдеп өскен құрағы едің, сен мүмкін еңбекқор азамат, жақсы құрбы адал жар, мейірімді ана боларсың. Бақытты боласың ба, болмайсың ба? Өйткені бақытқа қол жеткізу оңай емес. Оған баратын жолың өте жіңішке. Бақыт дегенің-күрес. Бәрі өзіңе байланысты.

     Мені дұрыс түсін, күнім!

«Жас Алаш», №140, 21.11.2000ж.

Бір тамшы

(новелла)
     «Екі жүз он алтыншы» поезд жүйткіп келеді. Вагонның қырау қатқан терезесінен қалың қар жамылған жоталар бірін-бірі қуып жете алмай қалып қойып жатыр. Жарқыраған жұлдыздардың арасынан ай сығалап қарайды. Күлімдеген аурудың жүзіндей оның сәулесі жазық даланы жарықтандыра түскен.
     Поезд жүйткіп келеді. Жолаушылардың дені ұйқыға кеткен. Қарасұр кісі ғана әлі сөйлеп отыр. Әр сөзі меруертке атылған оқтай, жанына инедей қадалатынын сезер емес.

· Солдай де. Ойпырмай-ай, осындай а, осындай әп-әдемі қызды алыс жолға қалай жалғыз қиып жібере салған. Сүйген жігітін жоқ-ау, сірә. Осы күнгі жігіттер... шіркін-ай, өзіміз болсақ, ере жүрер едік,- деп тамсанып отыр.
     Меруерттің қысылғаннан ақсары өңі қызарып кетті. Сырттай ұялған сяқтанғанымен, іштей жүреші жылап, егілуде еді...

     ...Көңілді отырыс қаза түскен. Үй иесі болатқа табиғат бар өнерді үйіп беріпті. Домбыра шегін шерткен саусақтарының қимылына көз ілеспейді. Құрбылары қайта-қайта сұрайды. Әсем әнге Меруерт  те елтіп отыр. Бұл кеш оған тым қатты әсер етті. Дастархан басында отырғандардың әрқайсысы мұның ертең жолға шығатынын, бір жрым жыл сыртта жұмыс істеу оңай емес екенін сөз етісіп, ақ жол тілесті. Тамақтан соң жігіттер сыртта темекі шегіп, қыздар жғы дастархан жинасып, Мақпалға көмектесті. Света радиолаға шетел әуендеріне тән ойнақы бір күйтабақты қойып, меруертті дөңгелете билетіп әкетті, жүзі бал-бұл жнады. Оның ашық-жарқын қимылы Меруерттің де қобалжулы көңілін сергітіп жіберді.
· Оһо! Қыздар биды бастап та кетіпті ғой.- деп есіктен суық ала кірген бір топ жігіттер де додаға түсіп кетті.

     Меруерт Жеңіспен бірнеше рет биледі. «Осылай өмір бойы билей берсем жалықпас едім»,- деп ойлады қыз.

· Меруерт,- деген Жеңістің үні батылсыздау шықты.- Таңертең автобусқа отырасың ғой, бүгінгі түнді ұйқысыз өткізейікші. Дала тамаша екен, қар жауып тұр.

·  Тоңып қалармыз. Оның үстіне жол ұзақ, қаладан ары поезбен бірнеше күн жүрем. Тынғып алғаным жөн.- Бұл сөздер Меруерттің айтар сөзі емес еді. Өзі де байқамай қалды.

     Келесі бір сырлы әуен ойналғанда Жеңісті Света биге шақырды. Меруерттің тұла бойы дір етті. Манадан бері осы Света бүкіл кеш бойына бар назарын Жеңіске аударып, әр нәрсені әңгіме етіп, сөйлемей қалмауға тырысып отырды. Мұнысын Меруерт елемеген. Жақында ғана танысқан жаңа құрбысының мына әрекетінен көңілі тез секем алды. Болатпен билеп жүрсе де бар ойы Света мен Жеңіс жақта болды. Светаның сөз арасында Жеңіске «мені шығарып салшы» деген қолқасын да естіп қалды. Жұрт үйді-үйге тарағанға дейін әзер шыдады.

· Ыңғайсыз ғой, келіссең, Светаны екеуміз шығарып салайық,- деді Жеңіс мұның ішігін кигізіп жатып.

     Светның баратын үйі көшенің бір басында, қашық. Меруерт Жеңістің ешкімнің көңілін жыға алмайтынын біледі. Екі оттың ортасында қалғанын да түсінді. «Жоқ, мен не үшін ілесіп барамын». Светаны да кінәлауға болмайды. Меруерт келіспеді.

· Онда мені күт, жарты сағатта келем,- деді Жеңіс сыбырлап.

     Үйге Меруерт құрбысы Қаныша екеуі қайтты. Жолға ұстайтын чемодан, сумка сияқты буып түйіп дайындап қойған заттарын көріп іші ашыды. Таңға дейңн көз ілген жоқ. Бірақ Жеңіс соқпады. Інілері, құрбысы Қаныша шығарып салды. Автобустың терезесінен ауыл көз ұшында нүктеге айналып көрінбей қалғанша қараумен болды...
     ...Поезд жүйткіп келед. Қарасұр кісі әлі сөйлеп отыр.

     Вагонның терезесінен қараңғы тұңғиықпен тілдескен Меруерттің жанарынан бір тамшы жас үзіліп түсті.

1986жыл, қаңтар.

Тұнығың лайланды-ау, тұнығым

     Ертеректе көрген үнді кинофильмі әлі есінде. «Ганга, сенің суың лайланды» деп аталушы еді. Ганга өзенінің бойында өскен Ганга атты қыз туралы. Зорлықшылдың қолынан қиянат көрген Ганганың тағдырына тебіреніп толғанбаған ел қалмайтын. Экранға үңілгендердің көзінен жас, тамағынан өксік кетпейтін... сол Ганганың кебін киді бұл.

     Кешкі апақ-сапақта есік қағылды. Жұмыстан келе етегіне сүрінген балаларын тамақтандырып үлгермеген  Нұрхан ас қамымен жүрген. Таңның атысы, күннің батысы дамыл көрмейтін күйеуі Сиқымбай да келіп қалуы тиіс. Сол оймен барып есікті ашып еді – келіп тұрған Салқынай екен.
     Осы Салқынайды, неге екенін қайдам, күйеуі Сиқымбай жақтырмайды. Жақыны, немере сіңілісі ғой, қалай кет деп айтсын, бұл байғұс оны құрақ шайын беріп, барын алдына салады. Бүгін де сөйткен. Кеседегі күрең шайдан бір ұрттаған Салқынайдың жүзі сынық көрінді бұл жолы. Әлденеге алаңдап, абыржитындай. Көктемнің көкөзегінде жол жүріп жаураңқырап қалған ба, сырт киімі – плащын да шешкісі келмеді. Нұрхан да көп қыстаған жоқ. «Бойы жылынсын».

     Мектеп бітіргелі әкесі мен шешесіне масыл болған басқа бауырларындай емес, Салқынайдың жұмыс іздегеніне көп болыпты. «Қайда барса да Қорқыттың көрі.» алақандай ауылға да сыймайды. Қаланы да көрді. «Танысың болмаса тұмсық тығуың қиын екен. Өзіңнің істеп жатқан жеріңнен маған да бір орын қарастыршы, Нұрыш»,- деп қиылған соң былтыр уәде берген. Соған келген – ау, сірә.

      «Менің жуып жүрген еденім жекеменшік тігін цехынікі. Алғаным бір қап ұнның құнынан артылмайды. Сиқымбайдың тапқаны да жыртығымызды жамауға жетпейді. Дұрыстау жұмыс табылса өзімізді жарылқаймыз ба. Айтпақшы, осындағы әне бір үлкен мектептің бір техничкасы декретке шығады деп естіп ем. Соны сұрап көрсейші».

     Нұрхан самбырлап сөйлеп отырған өзін Салқынайдың тыңдамай отырғанын енді байқады. Қабағын шытып, қинала ыңқылдайды.

·  Салқынай, саған не болды?

· Іш-і-ім-м.

· Ойбай-ау, бір түрлі боп кеттің ғой. Ауырып отырғаннан саумысың? Мынадан бері айтпайсыңба.

· Дастарханның шетін қайыра салып Нұрхан қонағының бетіне үңілді. Ернін тістеп жымқырып, жамбастай берген Салқынайдың өңі демде қуқыл тартып бара жатты. Сасқанның көкесі енді болды. «Енді қайттім?» кішкентайларының да көздеріне үрей ұялап қалыпты.

· Салқынай-ау, көзіңді ашшы! Қай жерің? Ішім дейсің ба? Құдай ұрды онда. Соқырішек шығар. Мен қазір. Қазір..! – аяғына тәпішкесін іле телефоны бар көрші- қолаңдардың үйіне жүгірді. Жеделжәрдем шақырмаса болмайды ғой. Сиқымбайдың да келе қоймауын қарашы. Қырсыққанда көршінің ешқайсысының телефоны істемейтін болып шықты. «Кабельді қиып ұрлап кеткен». Бәрінің айтқаны сол. Қарсы көшедегі төрт қабатты үйдің бір подъезінде тұратын келіншектің де телефоны бар сияқты еді. Далбасалап сонда жүгірді. «Жетіқараңғы түнде қайда қаңғып кеткенін». Есігі құлып. Тісі-тісіне тимей сақылдап кетті. Асыққаннан үстіне де кимей, көйлекшеғ шыға салыпты ғой. 

       Үйге қайтіп келді. Жаңағы шай ішілген жерде үрпиіп отырған балаларын көргенде жүрегі зу етті. Салқынай жоқ.

       Сөйткенше болмады, әжетхананың ішінен Салқынайдың шақырған дауысын естіді: «Нұрыш, қайшы бар ма. Пышақ болса да әкеліп берші».

     «уһ-һ, бар екен ғой әйтеуір!»- Нұрхан селк ете қалды. Қайшы, пышағы несі?

     Қолына іліккенін әжетхананың ашық есігіне Салқынайға ұсына берген Нұрхан унитазда  «қық, қыһ» деп үні шығып, тырбаңдап жатқан тірі қызыл шақаны көргенде есінен танып қала жаздады.

· Ойбай, Салқынай, мынауың не, ойбай!

Сұмдық-ай, сұмдық-ай, о сұмдық! – Қорыққанан тілі байланып қалды. Жүрелей отыра кеткен күйі еденді тоқпақтай берді. «Не қылдың ойбай! Не масқара бұл. Не көрдім мен ойбай» мұңың көз алдында әжетхнада суы бар шелекке шақалақты сала салған Салқынайдың есіктен қалай шыққаны есінде жоқ...

     Ашық есіктен кірген Сиқымбай балаларды улап-шулап, өзі байбалам салып жатқан Нұрханды көріп шошып кетті. Еңіреген Нұрханның сөзінен мән-жайды ұққан Сиқымбай алғашында өз бала-шағасының аман екендігіне шүкіршілік етіп, келіншегін бауырына басып, басынан сипай берген...

* * *
     Нұрхан көпке дейін өзіне-өзі келе алмай жүрді. Қызыл шақа нәресте көзіне елесте, түсінен де шошынып оянады. Салқынай сол кеткеннен үшті-күйлі жоғалды. «Қарсы өшсін, кәпірдің, қарасы өшкір». Күеуі жұбатқанымен, ол оқиғаны ұмыта алмады. Ұмытатындай да болған жоқ.
     Бүкіл қаланы дүрліктірген тосын хабардан ел жағсын ұстады. Үшінші мөлтек ауданның қоқыс салатын жәшігінің түбін тырмалап, сыпырып жүретін кемпір ери қоймаған көлеңкедегі қардың астынан көгіс тартып бұзыла бастаған нәрестенің мәйітін тауып алыпты. Әлде қолмен істелінген, әлде тырманың ұшы тиген бе, баланың оң жақ мойнында тілініп тесілген тыртық бар дейді...

* * *

     Із кескен полиция қызметкерлері көп ұзамай-ақ қатыгез, қанішер Ананы тауыпты. Салқынай екен. Соры қайнаған Салқынай бәрін мойнына алып, баяндап беріпті. Салқынайдың тағдырының салқыны Нұрханға да тиді.

      Тергеуде бәрін Нұрханға жапты.

     «менің толғақ дегенді, туу дегенді бірінші рет басымнан кешіруім. Қансырап, әлсіреп жаттым. Бәрін істеген Нұрхан»,- депті Салқынай.

     Бармағын тістеп, өрімдей балаларымен үйінің шаңырағы ортсына түскен Сиқымбай қалды.

     Сүттей ұйып отырған ұясының тұнығы лайланып, бес жылға сотталып Нұрхан кете барды. Жеделжәрдем шақыру үшін телефон сұрап барғанын растаған көршілердің куәлігі де түкті шешпеді.

       Соттың Салқынайға сегіз жыл кесіпті...

Әйел жолы жіңішке
(Циклдан новелла)

Бірінші әңгіме

Жақсы ит өлігін көрсетпейді
Осы уақытқа дейін Нұрсипат бақытты еді...

     Албырт шақтағы бала сезім, пәк махаббат асқан сағынышпен еске алынатын. Одан үлкен із қалды-бұлар биік шаңырақты, кең керегелі, әжептәуір отбасы болды. Ешкімнің ала жібін аттамай, адал, сұлу ғұмыр кешуде.

     Қаншама көгілдір көктем өтіп, қанша жайдарды жаз артта қалса да, Нұрсипат әлі талай күндердің шуағы мен жылуына шомылып, мейірленетініне сенімді болатын. Өйткені оның рқа сүйенетін асқар тауы, отының бас иесі Алмабегі бар. Бір кездегі ыстық, лапылдаған махаббаттың күйеуі екеуінің арасындағы мөлдір ықылас пен кіршіксіз көңіл тазалығына айналғандығы Нұрсипаттың мерейін өсірген.
     Бір қарағанда, Алмабектің алып бара жатқан көркі жоқ: қоңқақ мұрынды, сопақша бет. Өзінің өмірінде дөңгелек жүзді, әдемі мұрындыларды талай кездестіргенммен, Нұсипатты таңдауы осы Алмабекке түскен.
     Шүкір, күйеуі жақсы адам, блларына қамқор әке, өзіне сүйікті жар – нғыз еркек десеңіз қателеспейсіз.

     ...Амал қанша, Нұрсипаттың бірқалыпты өмірінің арнасы бір-ақ күнде бұзылды. Сүттей ұйып отырған шаңырағы кенет шайқалып ортасына түсті.

     Жұмысынан күнде кештеу келетін Алмабек сол күні үйге оралмады. Ертеңіне Нұрсипаттың қолына қысқаша хат тиді.

     «Нұрыш, бұдан әрі сені алдай алмаймын. Түсін. Мен Сандуғашпен тұрып жатырмын. Оны сүйетінімді енді жасырғым келмейді. Балаларға ай сайын екі мың теңге жіберіп тұрам. Кешір. А. »

     Қағазға көз жүгіртіп шыққан Нұрсипат төбесінен әлдекім мұздай су құйып жібергендей сілейіп, тұрып қалды. Бір сұмдықтың болғанын сезгенмен, түкке түсіне алмады.  Хатты тағы лқыды, үшінші рет тағы оқыды. Санасының саңылауына жетіп үлгермеген хаттағы әрбір сөз өзінің құпиясын бірте-ьірте ашып жтты, ашылған сайын әрбір құпия параққа жазылған жолдардан алыстай берді, алыстай берді...

     Есеңгіреп көп отырған Нұрсипат селк етті. Әлі толық оқып болмағандай хатқа жалма жан қайта үңілді. Оның көзі расында да тың нәрсені тауып алды: «алдай алмаймын. ...жасырғым келмейді».
     Сенім мен үміттің бұлдыр сәулесі бір сәтке жалт етіп өшті де, әлгі суық, тас сезімді енді ауыр қасірет басты.

     Алмабек, өзінің ғна Алмабегі. Өзі ғана арқа тұтып жүрген асқар таудай Алмабегі. Қалай ғана өзгеге оп-оңай айырбастай салды. Осы деп оянып, осы деп ұйықтамаушы ма еді?... «Өмір – бақи өзің деп өтем. Өмір – бақи өзіңе қарыздар боп өтем. Саған үйленген соң, арақ ішкенді қойдым, тойдан-тойды, ой мен қырды қоймай төбелес іздеп, ұрынғанды қойым. Оқыттың. Адам болдым. Әке болдым. Бір кездегі сырт айналып кеткендер алдыма келіп жығылуда. Нұрыш, сендей жарға кездестірген тағдырға мың-рахмет...» - деп үздіккен сөздері желге ұшып кеткені ме.
     Ойына нелер келіп, нелер кетпеді. Миы мыңқы-тыңқы: екі мың теңге.., пәтер ақы.., телефон мен газдың ақшасы.., көрші-қолаң, таныстар.., жұмыстағылар.., кітаптар.., Алмабектің киімдері костюмі, шалбарлары... Екеуінің бірге жымиып түскен портреттері...

     Нұрсипат басын сілкіп, шашырап кеткен ойын жинап алды. Құдайым-ау! Бәрінен де сорақысы мұны күйеуі тастап кетті!.. расымен де тастап кеткені ме?! Балаларды да?!

     Шошып, жан-жағына алақтай қарады: әр зат орнында тұр. Жатын бөлмеде бес жасар балнұры былдырлап ойнап отыр. Қабырғаға әлденені қағып жатқан көршілерінің даусы келеді құлаққа. Нұрсипаттың тұла бойы бойынан электр тоғы жүріп өткендей – бейне бір мұңы, Болат, балнұр үшеуін әлдекім ескі, сарғайған ескі газетке орап қоқыс жәшігіне лақтырып тастаған тәрізді.

     ...Өң мен түстің арасында бірнеше күн өтті. Бірте-бірте қалыпқа келе бастаған Нұрсипат енді ас үйдегі орындықта қолы ештеңкеге бармай,жағын таянып, үнсіз отырып алатын болды. Есесіне, ойы жүйелене бастады. Өкпе де, ашу да, қайғы да, алдынан кездесетін қиындықтар да, Алмабекке деген асыл сезімі.., бәрі-бәрі көз алдында кезек-кезек көлбеңдейді. Оларды ой елегінен өткізіп отырғанда қолдарының жұдырығы жұмылып, көзінен ащы жастың ыршып түскенін байқамай да қалды.
     Дәл қасында қаннен-қаперсіз ойнап-күліп балалары жүр. Нұрсипат ұрлығын жасырғандай үрке қрап, бойын тез жинап, оларға әлденелерді айтқан боп мағынасыз жымияды. Қанша білдіртпейін дегенмен, балалары анасының көзінен үрей мен мұңның көлеңкесін көре бастады. Бірінші күні-ақ балаларға әкесінің келмей жатқан себебін түсінбіруге тырысқан ол аузына түскен сылтауды айта салған:
· Әкелерің алысқа жол жүріп кетті. Жұмыс бабымен. Кө-ө-өп күнге...

                   Бес жасар Балнұрға «көп» пен «алыстың» айырмасы шамалы. Сыртқы есіктің қоңырауы шырылдаған сайын жүгіріп барады. Мамасын да мазалауын қоймайды:
· Пап-пам қасан кел-леді?

...Қорқынышты түстей бұлдыр күндердің тұмны сейіле бастады. Емханадағы күнделікті жұмысынан да қалған жоқ. Әріптес құрбылары қтынасты баяғыдан білетін болып шықты. Тек бұған білдіртуге ешқайсысы бата алмапты. «Достықтарыңа болайын. Сендер ертерек көзімді ашқанда, мен осыншалықты көр болып жүрер ме едім. Қойшы, бірақ, сендердің кінәларың не..?»

      Нұрсипат таңертең шошып оянғанды қойды. Оның есесіне бұдан әрі не істеу керек, бірінші кезекте қай затты қалай сату керек, ақшны ауқат пен киімнің қайсысына, қалай жеткізу керек деген мақсат туды. Ағыл-тегіл жылай бергенді де сиретті...
     Сегіз күн дегенде Алмабек бейтаныс бір әйелден бір жапырақ қағаз жіберіпті. Әнеу күнгідей емес, мұның атын атамапты да:

        «Мына кісіден менің киім-кешектерімді, сақал қырғышымды, жұмысымдағылардың сыйлаған альбомын, қалың курткамды және үстелімнің суырмасында ораулы жатқан хаттарды беріп жіберуіңізді өтінемін.А.»
      «Сіз» деп сызылған сыпайы сөздің суығын-ай. Нұрсипат шифоньер ішіндегі ілгіште ілулі тұрған үш костюмді алып, кең диванға орау үшін бірнеше газетті төседі.  Айтпақшы, киімдері мен сақал алғышын, хттарды қосу керек. Есіне әлдене түскендей Нұрсипат сілейді де қалды. Қасында анасынаң қимылынан көз айырмай қарап он жасар Болаты тұр еді. Оның абыржыған кейпін бйқаған Болат:
· Орайын ба? Мама, орайын ба? – деп елгезектік танытып жатыр.

· Ой-бу, құдайым-ай,- тамағына өксік тіреле диванға отыра кеткен Нұрсипаттың үні қысытыға шықты. Босағада үнсіз тұрған бейтаныс әйелдің сұлбасына көзі түсіп, бойын тез жиып үлгерді де:

· Қолыңызға бірдеңе қыстыра келмегеніңіз не?

Енді мен бұларды қайда орап салып береп?- деді жиырылып.

Олар маған дипломатқа немесе жолға арналған үлкен сөмке бар, соған салып берер деп еді, - диван үстінде жаюлы жатқандарға көз салған бейтаныс әйел күмілжіп тіл қатты. 

Болат ұшып тұра келді:

· Бәсе! Дорожная сумка! Мама, ол сумка... мен білем қайда екенін,..шкафтың артында тұр. Әкелейін ба, оны?

     Нұрсипат Болаттың көзіне үңілді. Оның жанарында тек қана дәу сумканы алып келуге деген дайындық нышаны тұр.

Нұрсипаттың жүрегі елжіреп кетт:

· Сен қайдан әкелесің! Дәу сөмкенің жартысынан да келмейсің. Шкафка бойың жетпес. Ботам-ау, әшейін!

     Қолын созып икемделе берген баласынның басынан иіскеді. Анасының құшағынан босай берген Болаттың ойында әлі дәу сөмке.

· Ол жеп-жеңіл! – Қуанышты даусы қатты шықты.- Мама! Ол жеп-жеңіл! Өзім-ақ ала-алам!
     Абыр-дабырға ұйықтайтын бөлмеден қолында жұмсақ қонжығы бар Балнұр шығып сығалады. Шкаф тұратын алдыңғы бөлмеге жүгіріп кеткен болат әлденелерді тарсылдатып, таңқылдатып жатыр.

· Құдайым-ау,- Нұрсипат бейтаныс әйелге абыржи қарады.- Құдай үшін, ана сөмкені әкелісуге көмектесіңізші.

· «Тырна ашуын қаздн алар». Өшім бардай құдайды йта бергенімнесі. Тілім тиіп кетті-ау. Жасаған ием, кеше гөр.

     Өйтіп-бүйтіп әкелінген дәу сөмке дәл ортаға қойылды. Нұрсипат костюмдерді үлкен ыждағатпен қаттай бастады. Қалай болса солай салғаныұят қой; екі жеңін бүктеп, жағаларын қайырып, шалбардың оралып шығып тұрған қалтасын түзеп, галстуктерді жеке-жеке салды. Мамаларының қимылын баққан Болат пен Балнұр еріндерін жымқырып алыпты. Нұрсипат енді сөмкеге ішкі киімдерді сала бастап еді:

· Жөндеп салсаңызшы, мыжылды! Астыңғылары мыжылды ғой,- Болаттың жан дауысы шақты.

· Ә,ә, иә, дұрыс-с..- деп күбірледі шешесі. Іле-шала қаны бетіне шапшып, жыны келіп кетті. Адам сияқты үйге келіп алып кетуіне беті шыдамаған Алмабектің арсыздығына күйіп тұр:

·  Адыра қалсын! Немене мен сонша. Үтіктеп алсын өздері. Менің жұмысым қанша?..

     Болат оған аңтарыла қарады. Шешесі үш бума хат пен сақалқырғыштың қорабын сөмке түбіне ызалана ытқытты. Қораптың ішіндегі алмас, айна сияқты ұсақ-түйектері ақтарыла шшылды.

· Шашылып қалды ғой! – деп ұмтылған Болат жалма-жан жинай бастады.

· Тұр, әрмен кет! Ісің не! Араласпа! – үні қатқыл шыққан Нұрсипат баласының қолын қағып жіберіп, сөмкенің аузын күшпен жапты да,- әкете беріңіз! – деді бейтаныс әйелге.
· Записка жазбайсыз ба? – деп сұрады әйел басын оң жағына қисайта бұрып.

· Қаяқтың запискасы! Қаяқтың запискасы! Барыңыз.

     Бейтаныс әйел үнсіз еңкейіп дәу сөмкені оң жақ иығына асыра көтеріп үйден шығып кетті.

     Әйелдің соңынан самарқау көз салған Нұрсипат диванға сұлқ отыра кетіп, жылап жіберді.
     Ұлы мен қызы аңтарылып тұр. Болат танауын пышылдата тартқылап, жзу үстелінің үстіндегі баяғыда әкесінің темекісі күйдірген тесікті сұқ саусағымен шұқылай берді. Есікке сүйенген Балнұр қолынан түсіп кеткен қонжығына қарайтын емес. Жылағаны басылған соң, анасына бұртия жақындаған Балнұры:

· Бұл кісі кім? Бұл әпке сс-сұм-каны қайда апарады? Неге ол әкетіп қалды? – деді.

     Асқан шыдамдылықпен жауап күткен ол шешесі үндемеген соң:

· Папаның култкалалын, кастөмделін бұл апке неге әкетіп қалды? – деп қыңқылдады тағы да.

      Қызының қыңқылынан балаларының әлі бәрінен бейхабар екендігі енді есіне түсті.

     Киіп кешектерді беріп жіберу Балнұрдың өзіне де күдік тудырды. Болат ендігі ауладағылардан-ақ естіп қойған шығар. Алмабектің көптен көрінбейі кімді болса да ойландырады.

     Нұрсипат Болаттың бой – басын көзімен тінтті. Оның  әлгі күйген тесікті шұқылап тұрысында бір мән бар. Шешесі басын көтергенде Болат көзін төмен тайдырып әкетті. Жауап тосқан Балнұрды кейін шегіндірсе, Нұрсипат Болаттың қолынан ұстап өзіне қарай тартты. Баласы бағынышты кейіппен қарсы алдына тоқтады.
· Сен бірдеңе білесің ба? – қобалжи сұрады Нұрсипат.

Болат көзін жыпылықтата ыржиды:

· Ын... не не-нні?... сіздің не сұрап тұрғаныңызды түсініп тұрғам жоқ... не-ні білуім керек?

· Әкең туралы білесің бе деймін...

· Папам туралы?..- бала терезеге бұрып бсын шайқады. Балнұр шешесінің қолынан жұлқылап, қыңқылын жалғастырды.

· Мам-ма, айтшы! Папамның култкасын неге әкетіп қалды?

     Диваннан жеңіл көтерілген Нұрсипат бөлме ішінде арлы-берлі жүріп алды.

     Екеуіне тағы көз түсті. Олар енді бір-біріне қарап, Балнұр ағасына ойынға айналдыра бастапты. Өмірде талай қиындық кездесетіні қаперлеріне кіріп те шықпайды, өздерін әкелері тастап кеткендігімен жұмысы жоқ. Кенет Нұрсипаттың ойына Сандуғаш түсті, ұрғашының толықша келген өңді, тартымдысы, мұның күйеуінің «жүрегін жаулап алған күндесі», оның ылғи шатынап тұратын сұр көзі келді көз  алдына. Нұрсипат сұңғақ бойлы Алмабекті сандуғашпен қатар қойып елестетіп көрді: білмеймін, соншалық менен қай жері артық екенін...

      Бәрінен де жанына бататыны, кім –көрінгенмен аты шыққан Сандуғаштың Алмабекке айдай көрінгені...

· Пап-пам қашан келеді?- Болаттың дауысы Нұрсипаттың ойын оқып қойғандай күтпеген жерден шықты. Ол да, Балнұр да шешелеріне қарап қалыпты. Нұрсипат бұлардан енді жасыруға болмайтынын білді:

· Ол енді келмейді.

     Бозарып кеткен Болат көзін жыпылықтатты. Балнұр мына үнсіздіктен ештеңе түсіне алмаған сияқты:

· Сонда қашан келеді папам? Мам-ма?

Нұрсипат өзін-өзі ұстап, салқын, қатаң дауыспен:
· Ол енді ешқашан келмейді! Ешқашан!

· Сендерге енді әке жоқ. Енді әке жоқ сендерге түсінемісіңдер?- деді нықтап.

· Сонда, не, папам өліп қалды ма? – болат үрке сұрады. Нұрсипат селк етті.

· ...өліп қалды? – Балнұр ағасының сөзін жаңғырықша қайталады.

     Нұрсипат екі баласын да бауырына алып, жылдам даусын жұмсартты, бірақ оларды әлпештей, аялай сөйлеген үніндегі қайғы ағыл-тегіл моншақтаған көз жасымен бірге төгіліп жатты.

· Папа бізді тастап кетті, түсінемісіңдер? Тастап кетті. Ол бізбен бірге тұрғысы келмейді. Ол енді басқа әпкемен бірге тұрады. Ал біз енді папасыз тұрамыз. Үшеуміз-ақ тұрамыз: мен, Болат, Балнұр, басқа ешкім жоқ.

· Сонда да... басқа келіншек алды ма?- деді болат ойлана.

· Иә.

· Сен де енді басқа күйеуге шығасың ба? – Болат шешесіне үлкендердің түсініксіз қылықтарын тезе көңілмен ұғуға тырысатын кішкентай адамның көзқарасымен сұқтана сұрады:

· Жарықтарым-ау, мен сендерді өлсем де тастамаймын, - Нұрсипат өкіре жылады. – сендер қорықпаңдаршы, жарықтарым!..

Ол жылдам өзін-өзіне келді де:

· Барыңдар ойнаңдар. Балнұр, анау жатыр сенің қонжығың..,деді.

     Балнұр үстіндегі ернін саусағымен бұрай анасының тізесінен сырғанан түсті. Жатын бөлме жақтағы есік алдында жатқан қонжығын еңкейіп, бір аяғынан сүлесоқ көтерген қыз өзйнің ойын бұрышына кірді де, үйілген көп ойыншықтардың үстіне қонжығын да тастай салып, сырланған кішкене орындығына отырып ойлана қалды. Ол қанша кішкентай болса да, мамасының күйін түсінді, мамасының емін-еркін жылағысы келіп отырғанын түсінді, сондықтан енді оған жақындап папасының қашан келетінін қайтып қайталап сұрауға болмайтынын ұқты. Қайсар шшын саусағымен салалап таралап Болат үнсіз... терезенің әйнегін күзгі жаңбыр тамшылап ұрады...
* * *

     Түскі үзіліс кезінде балаларын тамақтандырып келген Нұрсипат тонын киім ілгішке керіп, кабинетінен шыға бергенде емхананың аптекасының алдында тұрған Алмабекті көріп қалды. Айырылқалы бергі бері кезлестіріп тұрғаны. Көзімен көзі түйісіп қалса да Алмабек мұны байқамаған сыңай танытты. «Керек дәрісі болса мен-ақ берер ем ғой». Амандасқысы да келмеген Алмабек бұған тым жүдеу көрінді.

* * *

Бір қаланың ішінде тұрып жатса да Алмабек туралы Нұрсипат еш хабар білмейтін. Бірте-бірте жалғыздаққа да еті үйреніп кетті. Алмабектей күйеуі болғандығын да есінен шығара бастаған.

     Бірақ көктемнің көкөзек шағында, тағы бір бейтаныс әйел хат әкеліп тастды.Алмабектен.

     «Нұрыш, менің жазамды Алланың өзі-ақ берді. Сендерге істеген қиянтым үшін бұл жаза-әділ жаза болды. Балалар мендей әкесі болғанын білмей-ақ өтсін. Сенен сұранарым осы. Кешір мені. Хош. Алмабек. »
     Түкті түсінбесе де Нұрсипат ағыл-тегіл жылады.

* * *

      Екі күн өткен соң дәрігер құрбысынан естіді суық хабарды. Алмабек қайтыс болыпты. СПИД-тен. Денесі бұлардың топырақ салуға да шамасы келмейтін жерде – Ресейде қалыпты.
Екінші әңгіме

«ЖАРАМАЗАН АЙТАМЫН ЕСІГІҢЕ...»
       -«Адам үш күннен кейін көрге де үйренеді» дейді. «Басқа түскен баспақшыл». Өзіңе-өзің  кел. Сенің көзіңе шөп салған Алмабек Сандуғаш сайқалға да бұйырмапты ғой.

- Оның түбіне Сандуғаштың өзі жетіп отыр ғой.

 - Не десең де, жер барып хабар бермесін, ұмыт енді Алмабекті. Оның өмірінің қайғылы аяқталуына сенің титтей жазығың жоқ.

     Құрбысы Самал мұны қанша жұбатқанымен, Нұрсипат көпке дейін, орысша айтқанда «шоковое состояниеде» жүрді.

     Бірақ, бір күні «шоктың» көкесі болды. Шок емес – масқара.

     «СПИД-ке шалдығып, СПИД-тен өліпті өлігі емделуге барған Ресей жерінде қалыпты» деген Алмабек тірі боп шықты. СПИД-ке шалдықпаса да жыныстық жұқпалы аурумен ауырғаны рас екен. Елге жайылып кетпей тұрғанда емделіп алайын деп Астрахань облысындағы курстасының диагностикалық-медициналық орталығына барып қайтыпты.

     «Жаздым-жаңылдым, сендерге жасаған қиянатым үшін Алланың қаһарына ұшырадым» деп өлердегі сөзін йтып жазған бұдан бір жрым ай бұрынғы  хаты жңа мұрнының ұшына көрінгендегі алғашқы қорқынышынан ғана туған болуы керек, бірнеше жерде кездесіп, қарама-қарсы ұшырасып қалса да, Алмабек Нұрсипатқа бас изеп сәлемдесуге да жараған жоқ. Тым болмаса, балаларды сұрасашы. Өз кіндігінен емес пе еді.
     Нұрсипатты күйдіргені күйеуінің мұның да өмірін – жас, әдемі де ақылды, мәдениетті әйелдің өмірін және балаларының өмірін – сондай сүйкімді сабырлы,қабілетті сәбилердің өмірін, бүтін бір  отбасының өмірін, бүтін бір жанұяның мәні де мағыналы қуанышы мен бақытын бақытын бүкіл қлаға аты шыққан қайдағы біреу үшін түкке тұрғысыз қылып талақ етуі.  Неліктен? Алмабектің әйелқұмар, көрсеқызарлығынан ба осының бәрі? Айта берсе, Сандуғашқа жұғысам деп не опа тапты. Оны түсінетін Алмабек жоқ сияқты. Өзі ішетін болыпты...

     Нұрсипттың өзін тастап кеткен күйеуіне деген өкпесі бірте-бірте мұқтаждыққа ауысты.

     Соның өзінде Нұрсипат жоқшылық, жетіспеушіліктен гөрі аяқ стын тапталған ар – нмысын ауыр сезінді.
     Бірге тұрған он екі жыл бойы жанұяның тұрмыстық билігі Нұрсипаттың қолында болды.  Нұрсипат күйеуінің ақшалай табысынан түгел хабары болмаса да – ол тіс дәрігері еді – Алмабек Нұрсипатқа жеткілікті мөлшерді ұстатып отыратын.  Нұрсипат өзі мен екі баласын осы ақшаға ортақтасуға хақылы санайтын, бұларды асырау Алмабектің тікелей парызы екендігіне шүбәсі жоқ еді. Аптекадан түсетін азды-көпті табысын жинақтауға тырысатын да, Алмабектің азық-түлік, киім-кешекке ойбалбай жұмсайтын.

      Енді ойлап отырса, бұл ақшаларды күйеуі Нұрсипатқа оның шексіз махаббаты үшін, ортақ төсегі үшін төлек келген екен. Қалай жалықты, солай ол басқа төсекке ауып кетті. Нұрсипат пен екі баланың құқығы бос сөз болып қалды, ол тек махаббат есебіне құрылған болып шықты. Енді бүкіл прыз бен міндет жалғыз шешенің мойнына түсті, ол парыз бен қарызды сол әлсіз әйелдің өмірімен, жастығымен бақытымен өтеу керек.
     Нұрсипатқа енді, тіпті, Алмабектен аймамай келіп тұратын екі мың теңгенің қорлау сияқтанып кетті.

     Ұйқысыз түндерде терең ой құшағында жатып Алмабектің бірінші хатындағы «Балаларға ай сайын екі мың теңге беріп жіберіп тұрам» деген қысқа сөз есіне түскенде Нұрсипаттың қан қысымы көтеріледі. Ол балалардың құнын өзі-ақ белгілеп қойыпты. Екі-ақ мың теңге! Бағып-қағып өсірген ұйқысыз  түндер мен күндер емес, жауапкершіліктің толқытқан, үрейлендірген, қобалжытқан сезімдері емес, не ата-аналық махаббат, не тірі жүрек, не ғұмыр емес, тек ғана конверттегі бір қорап несие.

     Нұрсипат осы ақшаны бірінші рет әкелген адамнан қорлана отырып әзер алған кезін, оның хат сыртына алдым деп қол қою туралы өтінішін өте мұқият орындғанын, ол адам кете салысымен, дүкенге жүгіріп барып, кешке қрай рсыз қуанышпен балаларды тәтті тортқа тойдырғанын әр түн сайын ойға алады. Ол сонда балаларға қарап мәз болып еді. Тәкаппарлық, адами, әйелдік қасиет-қадір жасырынып қалды. Беттің арын белге түйген ар-намыс Нұрсипаттың өзін сол дәмді торттан ауыз тиюге ғана жібермеді.

     Күн өткен сайын Алмабектің екі мың теңгесі кәдімгі қалыпты жағдайға айналды. Қорланған ар-намыстан гөрі жұбанышы көп ащы шындық басым бола берді: шынында да, неге Алмабектің бақыттан басы айналуы керек, тым болмаса, ай сайын, төлесін, немене, әлгі сұлуы Сандуғаштан жырмыштасын!
     Жалпы, Алмабектің жай-күйі бұларғ жұмбақ. Тіпті, ол туралы ойлауға мұрша да болған жоқ. Оған деген жылы жақындық баяғыда-ақ жоғалған.

Еркек ретінде де, ері ретінде де ол енді Нұрсипатты ойландырмайды. Алмабектің оңбағандығына опасыздығына, сараң, іштарлығына, сезімсіздігі мен қасиетсіздігіне күмән жоқ. Нұрсипат оның бағасын ослай беріп қойған. Кейде таң қалатын, бұл адамның өзінің бір кісі сүйер де қылығы жоқ екен-ау. Қайта мұндай сұмпайыдан ертерек қол үзгені де дұрыс болды!

      Өзін-өзі тоқтатып, көңілін тоқ санады Нұрсипат.

     Сөйтіп жүргенде, бұлардың мекемесінде оңды өзгерістер болып, Нұрсипаттың айлық жалақысы көтерілді. Алғашқы мол жалақыға қолы жеткенде мұңнан сейілген тұмандай бұлдыр елеске айналды. Нұрсипат оны ойлауды қойды. Болаты мен Балнұры үшін жіберіп тұратын екі мың теңгенің бұрынғыдай мәні болмай қалды. Үйге қалыпты түсіп тұған кірістің бірі ғана.

     Аптлап және айлар өтті.

     Үйі мен дәріхананың, дәріхн мен үйінің екі арасын жол қылтын Нұрсипат үшін бірінен бірі айнымайтын күндер мен түндер. Азық-түлікті де, күделікті ұсақ-түйектерді де жол бойындағы дүңгіршектер мен дүкендерден ал салады. Кейде нан мен сүтке Болатты жүгірте қояды. Әкесі кеткелі Болат тіпті есейіп кеткендей. Көп сөйлемейді. Анасының айтпағын қабағынан-ақ ұғады. Бір тәуірі – елгезек. Қарындасының да көңілін табды, анасының да кеуілін аулайды.

     Балабақшаға жағдайы көтермеген соң, Балнұрды жақын жердегі мектептің дайындық сыныбына берген. Үйде іші пысқанша, бірмезгіл ағасымен ілесіп барып келеді.

     Нұрсипат өзінің айналдыратын тұрақты жұмысы болғанына шүкіршілік етеді. Бес-алты жыл көз майын тауысып оқыған оқуының ннын жеп жүр. Әйтпесе, базарға шығып, сауда жасау қолынан келер ме еді. Аяқтан аяқ қалмай, қолдары тілім-тілім, ерні кезерген күпәйкелі әйелдер келді көл алдына.
      Нұрсипат жалма-жан оң жақ босағада ілулі тұрған айнаға қарады. Жасы небары отыз үште. Нағыз гүлденетін шғында көп қиындықпен беттесіп үлгерді. Баяғы блауса, балдырған ажардың иісі де жоқ. Көздері әлі әдемі. Өңін бермеген. Дегенмен жүзінде кекселіктің көлеңкесі бр. Айтпақшы, кешке Самалдың үйіне баруы керек екен-ау. Олар бүгін азын-аулақ дастрхан жайып, ауызашар бермекші. Бұл де көршілерін келесі сенбіде шақырмақшы. Самал мен жұбайы Жұмабайдың қолдары бос болатын күнді  әдей келісіп белгілеген. Садақа – бітірді мешітке өз қолымен апарып берді. Жиырма бес теңгеден ұлы мен қызы және өзін есептеп, опасыз да болса, тірі жүр ғой балаларымен әкесі екені рс деп Алмабектің де атын қосқызды.  Ораза дегенде, екі-үш күннен бері жарпазынның сөзін күмбірлеп жаттап жүрген Болаты ойына түсіп жымиып қойды. Сыныбындағы бірге оқитын достры үйретіпті.
      Үйге балаларға бас-көз болтын көршінің бойжеткен қызы Ботаны қалдырды да, Самалдардікіне ымырт түспей-ақ жетті.

      Нұрсипат араласатын жора-жолдастарының ішінде осы Жұмабай мен Самалдың отбасын өзіне үнемі үлгі тұтып жүреді. Самал – мұғалім, күйеуі – «Кам АЗ» көлігінің  жүргізушісі. О баста, Алмабек арқылы тнысып еді бұлрмен. Алмабек стамотологияның меңгерушісі еді де, Жұмабай оның шопыры болатын. Бір-бір бстықтың стына бір-бір өкіметтің машинасын жегіп қоятын молшылық  заман да өтті-ау бір кезде...

     ...Ет желініп, шай ішіліп, арқа-жарқа боп молынан отырған қонақтар кетіп, Жұмбай апарып тстайтындықтан кідіріп қлған Нұрсипат осы екі арада қолайсыз жағдайға тап болғны.

     Тілінен қғынып несі бар еді.

· Сағат көрінбейді ғой. Бір жққ кетіп пе еді?- деп сұрай слды көзіне түсе қоймаған соң Жұмабайдың үлкен ұлын.

     Төбесінен мұздай су құйып жібергендей Самал сұлқ отырып қалды. Жұмабай күрсінді. Түкке көзінен моншақтаған жасты көрді. Бұлар д мұңаяды екен-ау... не де болса, айтып өлтірсейші. Нұрсипттың жүрегі шым етті. Үнсіздікті Самал бұзды.
· Нұрсипат, «ешінің емі өзіне жүрмейді» дейтін емес пе ем. Саған үнемі ақылды мен айтамын. Өзің де бізге  әбден арқа сүйейсің. Өз ақылым өзіме жетеді десем, енің де қателесетін жерім болады екен.
·  Педагог деген де қателесе ме? – Нұрсипаттың қалжыңдаған түрі.

· Е-е, педагогтер пенде емес деп кім айтты саған? – самал мысқыл араластыра ауыр жымиды.- өзің білесің, қыздардың ішіндегі жалғыз ұл, оның үстіне үлкеніміз болған соң, мен Сағаттың әр қадамына терең психологиялық талдау жасай отырып, қолымнан, «тәрбие құралы-кітаптар» түсірмей, қадағалап өсіріп келдім. Дұрыс бағыт беріп жүргеніме Жұмабай да қосылатын. Бір күні...

· Бұдан бір ай бұрын,- деп түзетті Жұмабай. Уысымыздан шығарып алғанымызға.

· Уысың не? – Нұрсипат әлі түкке түсіне алған жоқ.

·  Дастархан басында Сағат әкесіне қарсы сойледі. Қарсы дегенім жұмсақтау, өктем өктем сөз қайтарады. Жұмабайдың да даусы қаттырақ шығып кетті. Басу айтқан маған да тіл тигізді Сағат.  «Анам екен-ау, әкем екен-ау» жоқ. Екеумізді де ұрарманға барардай өршеленеді.
·      Қаным басыма шапты да,  баламды үш қарындасының және әкесінің шапалақпен сойдым келіп, сойдым келіп. Жылап жіберіп, жүні жығылып қалған балам кешірім сұрай берді. Сабама түссем де болар ед. Сабама түскенім сол- әмиянымнан екі жүз теңгелік алдым да блама ұстатып тұрып:

·  Түнемелікке үйге келіп қонасың. А күдіз көзіме көрінбе, мынау ертеңгі тамағыңа жетеді. Күнде екі жүз теңге берем, қайда тамақтансаң, онан тамақтан. Әкең екеумізбен дастархан басында отыруыңа енді рұқсат жоқ!-дедім қатқыл дауыспен.

· Мен ет қызуымен мұнымның үлкен қате екенін сезінгем жоқ. Жұмабай да, неге екенін, тоқтатпады мен!.- Самал көзінің қиығымен күйеуіне қарап қойды. Жұмекең жнарын төмен салып үнсіз отыр.
     Екі жүз теңгелікті қолына ұстап, тістеніп шығып кеткен Сағатым сол еткеннен мол кетті. Түнде, біз жтып қлғнда келеді, таңертең біз оянбай тұрып кетеді. Сөйтсек, Сағатымызға кафелер мен барлардан, мейрамхналардан тамақтану ұнап қалыпты. Мен күделікті екі жүз теңгесін, айтқанымда тұрып,- Самал мысқылмен ұнап қалыпты. Мен күнделікті екі жүз теңгесін, айтқанымда тұрып,- Самал мысқылмен күлді,-мына теледидардың үстіне қойып қоям. Қоймайын десем, принциптілігімді жоғалтпауым керек деген жалған намыс жібермейді.

     Бара-бара баламыз екі жүз теңгеге қанағаттанбайтынға шығыпты. Бір күні таңертең әкесі жаңа костюмі мен шалбарын таппай қалды. Бір күні менің жасырып қоятын , жасырғанда, оның жататын бәрімізге белгілі бір-ақ орны бар, суырм ішіндегі әмиянымдағы ақша жоқ болып шықты. Бір күні баламыз үйге удай мас болып келді.

       Міне, біздің «бала тәрбиесі» туралы хикаямыз осындай, Нұрсипат. Тым болмаса, бүгін тыныш келсе болар еді деп, алаңдап отырған жайымыз бар,- жүзін жуған жасты қол орамалымен мұрнын пышылдата сүртіп жатқан Самалдың, өзінің сүйеніші – Самалының көзінен үлкен шарасыздық күйін ұқты Нұрсипат.

     Есіне Болаты түсті. Кішкентайы ғой әлі. Бірақ, дәл қазір, осы қазір жетпесе, Болаттан айырылып қалатындай түйсік пайда болды Нұрсипатқа. Тезірек кеткісі келіп кетті. Баласы мен қызын бара салып бауырына қыспаса ма. Кенет, Нұрсипттың жүрегі тғы шым етті де, дүрсілдей жөнелді...

     Иығына ішігін Жұмабай жауып, қолына тәтті- пәтті салынған целлофан қалтаны ұстатып, бетінен сүйген Самалға әлдене дегені есінде. Қоштасты ма. Ертең телефон соғам деді ме. Анығын білмейді...

     Үйдің қасына жарығын түсіре тоқтаған машинаның алдынан түнгі ызғарға қрамай көйлекшең жүгіре шыққан Ботаны көргенде Нұрсипттың әлгі жүрегі тоқтап қала жаздады.

· Тірі ме? Не болды? Болат қайды? Балнұр аман ба? – бір сұмдықты сезгендей Нұрсипат көршінің қызын жұлқылай берді. Жұмабай есін жиғызды.

     Көршінің қызы Ботаның да үрейі ұшып кетсе керек. Абырой болғанда, тыныштық екен. Болаты өксіп-өксіп қояды. Ботаның сөзінен мән-жайдың бәріне қанды.
     Жаттаған жарамазның Болат әлемі ашық дауыспен орындай алатын болған соң, балалығы ұстап кеткен Бота Балнұр екеуін ертіп алып біраз үйлерге жарамазан  айтқыздырып, аралатады.

· Жарамазан айтамын – оу, есігіңе-ң,

Құт-береке орнасын бесігіңе...

     Бірі тәттісін, бірі бауырсағын, енді бірі тиын-тебені мен бар жылы-жұмсағын бұлардың аузына тосқан соң, бата беруді ұмытпаған жарапазаншылар қызды-қыздымен бірнеше көшені қиып, алыс бір кварталдан оралып қайтады.

     Екі қабатты көп пәтерді үйдің жарығы бар подъезінде өлеңдетіп тұрған бұларға екі пәтердің бірінің есігін ашып, іштен басын шығарған әйел дүрсе қоя береді:

· Әй, жүгермектер! Жоғалыңдар ары! Қараша, бұларды, ораза деп сылтауратып, қайыр сұрап жүргендерін. Сендер-ақ бәле болдыңдар осы. Кетіңдер, мазамды алмай! Ө-ө, қайыршылар өңшең!

     Екі бала түгілі Ботаның өзі қорқып кетеді. Жалт бұрылып, айнала берген олар баспалдақпен жоғары теңселе көтеріліп келе жатқан Алмабекпен қақтығысап қалыпты. Удай мас әкелері ұлы мен  қызын байқаған да жоқ. Әлгі есіктен дода-дода шашын жалбыратып, басын шығарып тұрған шапыраш көзді әйел үйіне ене берген Алмабекке бажылдап, айқайлап жатты:

· Қайда жүрсің, сүмелек?! Сенен-ақ өлетін болдым-ау, осы...

     Көршінің қызын үйіне жіберіп, екі баласын көріп Нұрсипаттың көңілі орнына түскен соң, Жұмабай «КамАЗ»-ын оталдырып, үйіне қайтты.

     Болат пен балнұрдың көрпелерін қымтап, томпиған түрлеріне тоймай ұзақ отырды Нұрсипат. Тірі жетім атанған аздай, балаларына «қайыршы» деген сөзді де естірткен тағдырына, «папалаған» балаларын танымай, сәби сағыныштарын су сепкендей басқан Алмабекке бірінші рет нәлет айтты Нұрсипат. Бірінші рет...

* * *

     Жүрегі қан жылап жатып, қалғып кеткен Нұрсипат шашы алба-жұлба, көзі шатынаған мыстан кейпіндегі Сандуғаш түсіне кіріп, шошып оянды. Тыныштық. Терезеден жұқа пердеге білінер-білінбес көмескі айдың сәулесі түсіп тұр.

       Екі жағындағы екі баласын маңдайлрынан иіскеді.

     Орталарында жатып ойға шомды. Ұйқысы шайдай ашылды... әлі...

     ...Қатты ұйқыда жатқан Болатты өксіп-өксіп қояды...

Үшінші әңгіме

ҰЛЫҢ ӨССЕ ҰЛЫ ҰЛЫ ЖАҚСЫМЕН КӨРШІ БОЛ
     Бірінен-бірі айнымайтын күндердің тағы да бір таңы тты. Әкелері тірі жетім атандырып таста кеткелі өңдерінен балалықтың бақытты табы сезіле бермейтін Болаты мен Балнұрын Нұрсипат әлдилеп оятты. Өзінің шешесі марқұм айтып отыратын «таңертең жыламай көңілді оянған бала күні бойы сергек жүреді» деп.
     Балнұрының беті-қолын жуғыздырып ваннаның суын сарылдатып жатқан Нұрсипатқа өзінің бөлмесінде киініп болған баласы дауыстады:

· Мама-а!

· О не, Болатжан?

· Жиырма бес теңге беруді ұмытпаңыз, мақұл

· Ә-ә, иә. Дайындап қойдым. Ас үйдегі үстелдің үстінде тұр. Ала қой!
       Түнде ескерткен Болаты. 8 наурызға – қыздарға кішігірім концерт әзірлеп, сыйлықтар алмақшы бо келісіпті балалармен. Олардың сынып жетекшілері де қыз бала еді. «Гүлжан әкпейіне де өзімнің атымнан бір шоқ гүл беріп жіберейінші». Әлгі жиырма бес теңгені...

· Болатжан, алдың ба ақшаны?

· Алдым, мама, рақмет!

     «Рахмет!» кішкентай Болатының сыпайы жауабына жүрегі елжіреп кетті. Ақша дегеннен ойына түсті. Қазірден балаларының ақшаға деген көзқарасын қалыптастыруы керек. Бірақ қайтіп?

     Нұрсипат білетін екі жанұяның мүшелері ақша туралы екі түрлі бағыт ұстайды.

     Қайсысынікі дұрыс. Көршілері, Бота қыздың ата-анасынікі ме, әлде Самал мен Жұмабайдың тәсілі ме?...

     Жұмабай мен Самалдың үйі мүлік пен жиһазға бай. Бір-біріне сәйкестендіре сатып алынған шетелдік мебельдер, люстралар мен жапонның «Эл-джи» теледидары, қабырғалардағы қымбат обойлар қанша мөлдіреп, көз тартқанымен, бар бөлмесінен үй егелерінің мысы басып тұратындай, сұрқай тіршілік ғана сезіліп тұрады. Тым сабырлы, тым салқын көңіл-күй. Үйге кірген бөгде жан болса Жұмабай да, Самал да жымиып қарсы алатыны рас.
     Қонаққа күлімдеп сойлеп отырып, даусын қатқылдандыра, қабағынан қар жауғызып балаларын сөге салуы оңай.

     Үлкен ұл Сағаттан кейінгі үш қыздың жас мөлшерлері жақын: салтанат-сегізінші, Жанат-жетінші, Перизат-алтыншы сыныпта оқиды.

· Көке, жиырма теңге беріңізші.

· Не үшін?

· Дәптер алуым керек.

· Қандай дәптер?

· Есеп дәптер.

· Не, демде тауысып қойдыңдар ма есеп дәптерді?

· Бүгінгі сабаққа бір-ақ беті қалды жазылмаған...

· Мен ертең екі дәптер сатып әкеліп берем. Немесе мынадай әңгімеге де еті үйренген бұлардың:

· Апа, (Самал өзін осылай ататады), біз Жанат екеуміз концертке барайықшы.

· Барыңдар, не дейсіңдер.

· Онда ақша берсеңізші!

· Қаншадан концерттің билеті?

· Бағасы сексен теңгеден.

· Жетпіс теңге емес пе еді?

· Жоқ, сексен теңгеден. Бізге мұғалімдер таратты ғой.

      Самал ерінбей жатын бөлмесіндегі шкафка барып, суырмасын ашып, әмиянынан алған туп-тура жүз алпыс теңгені әкеліп үстел үстіне қояды.

     Қыздары ақшаны алып, есептеп, алақанына қысып, «рақмет» айтып, шығып кетеді. Бүкіл осы операцияға үш минуттай уақыт өтеді. Бірдеңесін ұмытқан ба, қыздардың бірі қайтіп келіп:

· Апа, он теңге керек, - дейді ентігіп.

· Автобусқа ма?

· Автобусқа.

     Самал тағы да сол бөлмесіне барады, шкафының суырмасын ашады. Әмиянынан керекті керек ақшаны есептеп алады да қызына береді. Қызы «рақмет» айтып шығып кетеді...
     Бірде Салтанат он емес жиырма теңге сұрады, екінші он теңгенің автобусқа Перизат үшін керек екенін түсіндірді.

     Самал жатын бөлмесіне қарай бұрыла беріп үлкен қызына:

· Сіңлің үшін сенің сұрағаның дұрыс емес, қызым. Не, оның өзінің тілі жоқ па?- деді.

Салтанат қызарып кетті.

· Ол сабағын оқып жтыр.

· Бәрібір дұрыс емес, қызым. Өзіне керек пе, Перизаттың өзі сұрсын. Сен кассир ме едің? Мүмкін саған әмиан  сатып алу керек шығар. Ақша салып жүресің. Бұл болмайды. Өзің еңбектеніп тапсаң, бір сәрі. Мә, саған өзіңе он теңге. Ал Перизат өзі келіп айтсын.

·      Бес минут өткенде Нұрсипаттар отырған бөлменің босағасына басын көтерместен Перизат келіп тұрды.. он теңгені мұрнының астынан шыққан әлсіз дауыспен әзер сұраған перизат шығып кеткен соң, Самал кәдімгідей ренжіді:
· - қайтіп адам болатынын осылардың! Сағат анау күні-түні үй көрмейді. Өңшең оңбаған балаларға қосылып алып. Сенің балаларың әлі жас қой, Нұрсипат, ештеңені білмейді... шіркін, ана сендердің көршілеріңнің балалары қандай тәрбиелі. Көп блалы десең көп балалы. Соған қарамастан бәрі әке-шешесінің айтқанына шықпайды.

· - сенің балаларың да айтқандарыңнан шықпайды ғой.

· І-і-и, құрысыншы. Бүйтіп, бала туғанша!...

· Қой, Самал, не болды саған. Маған басу айтып ұстамды бол деуші ең, өзіңе не жорық? – Нұрсипат құрбысын иығынан қаусыра құшақтады...

* * *
      Болат пен Балнұрды сабақтарына жіберіп, есікті сыртынан құлыптаған соң, Нұрсипат жұмысына жүгірді. Бүгін жаңа дәрі-дәрмектер түседі. Тізім-тізіммен  қабылдап алу керек. Ертрек бара берейін деген гой. Дәріхананың есігін ашып, әйнек, үстел үстерінің шаңын бір сүртіп шыққнда да Нұрсипаттың ойынан «ақшаға көзқарас» кетпей қойды...
     Нұрсипат Самалдың қолына кітап ұстамай жүрген кезін көп көрген емес. Ол өзін бүкіл өмірін кітап үшін құрбан етуге бар адам санайды. Нұрсипаттың ойынша, Самал қанш тәжірибелі мұғалім болса да, балаларының дымын кең аштырмай, қысып, қатал ұстайтын тәрізді. Әрине, бұл оның ішкі ойы. Әйтпесе, өзі педагог құрбысын жөнге салатындай Нұрсипат өле алмай жүр дейсіз бе.

· Перизат! – деп кенже қызын шықырып лды бірде Самал өзінің қасына. Монтиып  қалған сүйкімді Перизат Нұрсипат әпкесіне көзін бір төңкере қарап қойды да, апасының қасына имене жайғасты.

· Перизат, сен неге өтірік сөйлестің? Ылғи шындықты айту керек деп қанша айтам саған? Өтірік қосқан адамның іші харам болады демеп пе ем? Ақиқаттан артық ештеңе жоқ өмірде! Ал сен болсаң ана Қали көршінің баласына бізде күміс құман бар депсің. Күміс емес никель ғой.
· Ап-па,, сіз өзіңіз ылғи өңін айналдырып жібересіз менің сөзімнің. Мен Сәдуге күміс деген жоқпын құманды, әшейін, құманның түсі күміс сияқты дегенмін... сәдудің өзі ғой, күміс сияқты түс болмайды деген... мен айттым. Сонда қандай болады дедім. Сәду айтты: құманның түсі никель деп. Мен никельдің аудармасын білмейтінімді жасырғым келді де, бұл құман никельден жасалған, бірақ түсі күміс сияқты дедім....

       Нұрсипат әңгіменің әуенін басқа жаққа аударып:

· Никель деген қалайы ма еді өзі? -  деп еді, Самал сұрақты жауапсыз қалдырды...

       Жатын бөлмедегі шкафтағы жұмсаған Перизаты анасына жасыл тарақты әкеліп беріп тұрып:

· Апа, сіздің әмианыңыздағы ақша таусылған ба? – деп күңк етті.

       Елең еткен Самал теледидардан спорт туралы хабарды тамашалап отырған Жұмабайға:

· Бар ақшаны жаратып қойдық па біз? – деді аңтарыла.

·  Жүз елу теңгедей қалып еді ғой, - деді Жұмабай мән бермей.

· Апа, мен ертең сабаққа елу теңге апаруым керек деп ем ғой. Ағылшын  тілі оқулығына төлейміз. Енді қайттім? – Перизат әжептәуір абыржып тұр.

· Қызым, көр , көкең айтады ғой жүз елу теңгедей бар деп,- қолы босамай жатқан Самал Перизатты қайта жұмсады. Нұрсипат, Жұмабай үшеуі қонаққа бармақшы.

· Жоқ, дедім ғой. Әмианыңызда түк жоқ. Бос тұр.

· Не болды сонша даурығып! – төргі бөлмеден Сағаттың даусы гүр еткенде, Нұрсипат өзінің іштей жиырылып қаоғанын сезді.- мен алдым жүз елу теңгені. Маған қажет!
· Бәрін алып, түк қалдырмапсыз.

· Оныңыз болмайды ғой,- деді. Перизат бәсең дауыспен.

      Жұмабай Самалға, Самал Жұмабайға қарады. Нұрсипат басын теледидар экранына бұра салды. «Осындай қолайсыз сәтке тап келетінім – ай осы». 

         Не істерін білмей  бұртия шығып кеткен Перизаттың соңына көз салған Жұмабай:

Самал, ақша таусылды ма? Әлі айлығыңа дейін бес күн бар ғой. Не істейміз? – деді дағдырып әйеліне. Жатын бөлмедегі босап қалған әмианды ұстап тұрып:

· Осы бір, үйдегі қражаттың қайда, қалай жұмсалғаны туралы дәптер ме, не керек, не керек емес, жазып жүретін....-деді тағы да.

Самал мырс етті:

· Немене, сен – Моцарт, мен – Моцарттың әйелі ма ем? – Самалдың шарасыздықтан айтқан әзілі екенін ері де, Нұрсипат та түсінді.

·  Ештеңе қылмас! Құдай өзі брген жанын өзі алар. Болмаса «өлмегенге өлі балық кездесер»- деді Жұмабай күрсініп. – Әлгі Перизат өкпелеп кетті-ау. Ертең мұғалімі  де ренжіп жүрер. Сағат жатқан бөлменің есігінен басын сұғып:
· Балам, ақша бар ма? – деп дауыстады әкесі.

· Көп керек пе? – Жастықтан басын көтерген баласы самарқау сұрады.

· Ж-жоқ. Перизатқа. Елу-ақ теңге...

· Қашан қайтарасыз?

· Бес күннен кейін апаң айлық алып қалатын шығар.

    Орнанан тұрып, шалбарының қалтасындағы буда-буда қағаздарының арасынан жүз теңгелікті шығарып:

· Майда жоқ,- деп әкесіне берді Сағат.

        Осынша мәдениетті, осынш өнегелі отбасынан безбүйрек болып өсіп келе жатқан Сағаттың мына қылығын көріп Нұрсипат ішегін тартып, тіксініп қалды. Қонаққа барғалы жарқырап киініп, жасанып жатқан ерлі-зайыптың осы бір сәттегі мүсәпір күйіне куә болған Нұрсипат оларды аяп кетті. «Арқа сүйейтін күйеудің түрі анау болды. Жалғыз, бір жақты өсірген менің балаларым ертең қандай болмақ...»

      Айтпақшы, істеп жүрген жұмысы жоқ. Бұл үлкен ұл ақшаны қалай тауып жүр?

· «Семья деген шағын мемлекет» демеп пе еді. Ендеше, кіріс кірсе шығыс шығады.

         Мұны біз ойлап тапқан жоқпыз. Ақша жүрген жерде қалай да тәртіп болу керек. Оның үстіне ақшаны бала үшін жұмсайсың. Сонда, балаларға ақшаны жұмсауды қазір үйретпесең, кейін кеш болады.

· Рас, - деп басын шұлғыған Нұрсипат. Қасқырбай ағайды тыңдай бергің келеді. Өзі ашық. Үнемі көңілді жүреді. Балаларын да сұмдық жақсы көреді. Жұмыстан келе жатқан әкелерінің алдынан шұбыра жүгіріп шығатын ұл-қыздарының бірі қолына жармасады. Мәре-сәре, мәз-мейрам Қасқырбай ағай тау көтерген Толағайдай денесімен алшаң басып, кіріп келе жатады аулаға.

     Балкондағы кірлерін жинап тұрып, осы көріністі талай тамашалаған Нұрсипат бала-шағасын тастап, қаңғып кеткен күйеуі Алмабекті есіне алып, көзінің жасын бір сығып алады.  «Ақымақ болмаса, осылай балаларының ортасында бақыттан басы айналып жүрер еді-ау...»
    * * *

      Қасқырбай ағай ұсақ-түйекке күнделікті жарататын ақшаларды жексенбі – демалыс күні, төрт көзі түгел үстел басында отырғанда үлестіретін.
       Тамақ пен шайдан жиналған дастархан басында ұлдары мен қыздары әке-шешелерін ортаға ала жайғасады.

· Қалай, Бөтагөзім, кешегі аптаға жетті ме ақшаң?

        Үлкендері Бота, қыз емес пе бойжетіп қалған, кішкентай түймелі жылтыр әмианын ашып көрсетеді:

· Жиырма бес теңгем қалды.

    Екіншібала Абзал, мұрнын тартып қойып, өз бюджеті туралы есеп беруге асқпайды.

        Себебі, ендігі кезек-ең кенжелері Ғабдолдікі.

         Айнұр әкпесі еңбек сабағынан тігіп әкеліп берген шүберек қалтасының бауын пысылдай шешіп жатқан оған тете әкпесі Гүлнұр күдіктене қарайды:

· Ғабоктің ақшасы тағы да сүр татиды.

· Тағы да сүрлендірдің ба? – дейді көзін бақырайтып, таңданысын жасыра алмаған Қасқырбай ағай. – Мәш-шқара-а! Сондай да бола ма екен? Қанша болды енді ақшаң?

· Ақшам ба? – Ғабок – Ғабдол бар ынта – шынтасымен тиындарын санап жатыр.- Міне, жүз теңге. Жиырма, жиырмаға жиырма – қырық, қырыққа елу – і-і-ім.., тоқ-с-сан, тоқсанға он – жүз. Жүз теңгеге жүз теңгені қосқанда екі жүз болады. Және, міне, жиырма теңге. Екі жүз жиырма теңге!

· Оһ-һо, - деп мойнын созады Айнұр.

· Ғабок  ақшасын курортқа жинап жатқан шығар? – Үсен де шағып қояды.
· Иә, саған! Иә, саған! Мен ақшамды лимузин ақшаға жинап жатырмын. – Ғабок – Ғабдол шынын айтып қойғанын білмей қалды.

· Лимузин машина қанша тұрады екен? – деді шешесі.

· Алты жүз теңге.

· Мақұл, мақұл! Жөн-жөн, Ғабок! Дегеніңе жете ғой, жаным! – дейді әкесі мейірлене. Балалардын «есебін» түгел тыңдап болған соң, Қасқырбай ағай әйелінің сөмкесіндегі алдын ала ұсақталған ақшаларды бөле бастайды.

· Мә, мынау саған – елу теңге. Мынау саған – елу теңге. Жоғалтып алсаңдар, обалдарың өздеріңе.

Проверяйте деньги, не отходя от кассы. Санап алыңдар.

      Кішкентай Ғабдол мен Гүлнұр ыждағатпен тиындарын санап жатыр. Ғабок қайта-қайта санады да ойланып қалды. Іле-шала, мәз боп күліп жіберді:

· Көкке, кө-ке! Ойнмаңыз. Бес тиыным кем. Әкеліңіз.

· Қой, мүмкін емес, түгел еді ғой.

· Міне қараңыз: он, он бес, жиырма бес, отыз юес, қырық бес...

      Қасқырбай ағайдың қулығын ересектер түсінсе де, дымдарын ішіне алып отыр.

· Қанеки, мен санайыншы, - тиындарды жылдам өзіне сырғыта Қасқырбай аға санай жөнелді,- он, он бес, жиырма, жиырма бес, отыз, отызға он бес – елу. Елу ғой?

      Алданып қалған Ғабдол өзінің қалай қателескенін тексеру үшін тағы санай бастады. Ол Гүлнұр әкесін сөзінен ұстап алды:

· Өтірік! Өтірік! Ғабок, көкем отызға он бесті қосқанда елу дейді. Отызға он бес – қырық бес болады! – деп қуана болысып жатыр інісіне.

           Бәрі ду күлді. Бөлменің іші осынша күлкінің мөлдіреген тазалығынан бұрынғыдан да жап-жарық боп кеткендей. Білмейді, Сәуле апайға көрпешесіне құрақ құрастыруға келіп отырған Нұрсипатқа дәл сол сәтте осылай сезіледі.

     Күнделікті ұсақ-түйекке деген тиын-тебенді қылдай бөліп беріп отырып Қасекең балаларымен алдағы күнді бірге жоспарласады:
· Енді былай. Шешелеріңнің азық-түлік пен ұсақ-түйек шаруасына мың жүз елу 
теңге керек екен. Сендердің әр-қайсысыңа сабақта жейтін бәліштеріңе бердім. Енді барлық қалғаны – екі мың жеті жүз. Болды ма? Тағы не керек? Ұмыт қалған жоқ па?

      Пештің түбінде манадан бері жүн түтіп отырса да жақ ашпаған Балым 
     әжесінің даусы шықты:

         - Ә-әй, көкесі-ау, осылар көптен бері дендидің кассетасы, дендидің кассетасы деп 
жүр еді. Ол кассетасы құрғыр, көп ақша тұратын ба еді өзі?

     Ғабдол – Ғабок қуанғанынан ұшып тұрды:

         - Ур-ра! Аламыз ба, көк-ке?

         - Екі жүз елу теңгеге фудбольный кассета келді. –Абзалдың да сөзінен Қасқырбай     

    ағай кассетаға деген құмарлықты аңғарды.

         - Жанұялық қаржы туралы комиссия дэндидің кассетасына жанұялық бюджеттен 

    екі жүз елу теңге бөлу туралы бірауыздан қаулы қабылдады! – деді асқан шабытты   

    үнмен отағасы.

       ...Нұрсипат жұмыстан бүгін кеш қайтса да, шаршамаған сияқты. Алакеуім шақ.  

    Жерде  едәуір қар бр. Кешкі ызғар бойды тоңазытып, қалың киінсе де Нұрсипат   

   өзінің тайғақ көше бойымен бүрсеңдей басып келе жатқанын байқамай қалды. 
       Шаң-шұң шыққан әйелдер дауысына жалт қарап еді. Көшенің сол жағындағы  

   тротуар үстінде бірі құлап, бірі сүйеп тұрғыза алмай жатқан екі әйел екен.
       «Міскін, бір жерін сындырып алмаса игі еді». Нұрсипат оларға жылдам басып жетті де, құлап жатқан әйелдің екінші қолтығынан демей берді. Мұнша салмақты болар ма, қасындағымен екеулесіп жүріп әзер тұрғызды. Құлаған әйелдің өте ауыр болуын енді түсінді: үстінен арақтың иісі мүңк ете қалды.
     Нұрсипатты көріп көзі шарасынан шығып кетті. «Р-ры-рақм-ет! Нұрсипат!»- деді тілі күрметіле жаутаңдап.  Қасындағысы да удай мас. Ащы иіс қоқсын алып бара жатқан Нұрсипат жирене бұрылып кетті.
     Иә, бұл Сандуғаш еді. Кәдімгі, аты мен сыры мәлім Сандуғаш. Нұрсипттың әжептәуір қызмет істеп, беделімен бүкіл қалаға танылып қалған жары Алмабеті қаратып алып, атышулы алқшқа айналдырған Сандуғаш.

     Үріп ауызға салғандай ұлы Болатты, қызы Балнұрды тірідей әкелерінен айырған Сандуғаш. Жарамазан айтып жүрген Болаттарға қайыршы деп балағаттаған... Сандуғаш...
     ...Тоңазыған денесі лезде қызып, ыси жөнелген Нұрсипат бүріскен мойнын шығарып, басын шлқайт, бойын тіктеп алды да, адымдай жүріп кетті. Өзінің ширегіне де келмейтін, әбден азғындаған, былапыт ауызды, ылас тілді, маскүнем күндесі Сандуғашқа қол үшін созғанына өкінген жоқ. Бірақ, намыстан жарыла жаздап келеді.

      Сандуғаш өзі екіқбат па қалай?... Нұрсипатқа солай көрінді. Обал-ай, анадан маскүнем анадан туылып, дүниеге келетін нәрестенің маңдайының соры неткен қлың еді.

* * *

     Нұрсипат үйінің есігі алдында жеткенде, тоқтап, терең тыныс алды. «Шіркін, дүние, неткен кең еді»! «Ал мен болсам балаларымды ақша ұстауға қалай үйретсем» деп күні бойы бас қатырдым».

     Нұрсипат өзінен-өзі күліп жіберді. Бірінші рет рақаттан күлгені осы. Алмабек тастап кеткелі емін-жрқын күлгені бірінші рет. Бірақ ешкімге көрсеткен  жоқ. Дыбыссыз күлді... есікті ашқан Болат пен Балнұрдың алдында көзінен ағыл-тегіл аққан жасты сүрте алмай анасы Нұрсипат тұрды...

Қаратау-Тараз-Қаратау. 5желтоқсан 2002ж.

«ЫСТЫҚКӨЛДЕГІ» үш күн

Немесе көңіл күнделігі
     Айтылған мерзімде дәу сөмкемізді көтеріп аудандық білім басқармасына жеттік. Кәсіподақ ұйымының төрағасы Келіс Әбітаев ағаның жолдамалық тізіміндегілер түгел жиналып болғанша да сүт пісірім уақыт бар секілді. Алғашында тосырқағанымызбен, сапарластарымыздың бәрі өзіміздей жандар екен.
     «Үш күнге алып бара жатқанымыз мынау, одан көбірек болғанда көшіп братын шығармыз»- деп күле сөйлеп Мақсат келді келіншегі Гүлмирамен. Сөмкенің проблемасын бізде жарыса жеткізіп жатырмыз. Алмайын десең бәрі керек.

     Ішінде Қойгелді мектебі кәсіподақ ұйымының төрайымы Гүлжан бар – ауыл мектептерінен де біраз адам жиналып қалыпты.

     Жолға алар азық-түліктеріне шейін ауылдасып, ұйымшылдықпен дайындалған қаладағы Ш.Уәлиханов атындағы мектептің Жанат, Ұлдархан, Дидар, Зиба, Гүлзира атты бес қызы жетті қол ұстасып.

     Қол жүгімен қоса гитарасын ұстап, таксиден түскен  Анас көпшілікке сапардың көңілсіз болмайтындығын кепіліндей серпіліс әкелді.

     Шығарып салушылар мен туристер арасында әңгіме ербіп өрбіп жүре берді:

- Ыстықкөлге бұрын кім барып көріпті. Білім басқармасының кәсіподағы жағдай туғызып жатқанда қамсыз қалмадық дедік...

- Осылай тәуекел етпесең, уақыт та, өмір де өзіндей ағып өтіп кеткенін білмей қаларсың.

- Өмірде не көрдім деп өткеніңе үңілгенде өкініштің болмағаны жақсы ғой,- десіп тұрғандардың есіне: 

- Бәрі өтуде

Күн батып, кеш кіруде,

Жаңарудан дүние ескеруде.

Болашақтан-бейтаныс ұрпағымыз,

Босат деп тұр орнымды,

Естідің бе?!- деп Мұқағали ақынның бір шумақ өлеңін түсірген Сұлтанғали ағайдың зайыбы мен қызын ертіп, «немерем де көрсін» деген ізгі ниетін бәріміз қуана қоштадық.

      Қалай деген де, жұрт сонау мамыр айында құлақтандырылған Ыстықкөл сапарының аяқсыз қалмай, шындыққа айналғанына риза кейіпті еді...

     Бөктерлі төсінен тасқындап құлаған бұлағы – сарқырапаққан өзенімен жарысе Қырғыз Алатауынан әрі асқан  автобусымыз таңғы сағат сегіз жарымда «Энергетик» демалыс орнында тоқтап тұрды.

     Жол соқса да шаршағанын білдірмейтін біздің жігіттер дастархан басында-ақ қырғыз қарындастарын жатсынбай- «ашқананың» аспаз қыздарын жатсынбай, жеңіл әзілдерін жолдап үлгерді:

- Мына балықтың басы қайда?

- Құдамыз ғой. Құдаға бас тартпаушы ма еді?!

     Біздің сапарымыз Ыстықкөл демалыс орындарының биылғы маусымның алғашқы ашылуына тұспа – тұс келіпті. Оның үстіне 2001 жыл Қырғызстан Республикасында «Туризм жылы» екен.

      Керек – жарақтарын алып, суға шомылуға шығып бара жатқандарға үнсіз ілескен мен кімдер келіп, кетпеген қырғыздардың қасиетті топырағын басып тұрғнымды енді түсінгендеймін.

      «Жердің сонау құмдауыт шегінде көз жетер шамада көкпеңбек, айнадай көл жатыр. Ыстықкөліміз осы.» көзіммен көргенім көңілімдегі оқығандарыммен қбыса үндесіп, қайран қалып тұрмын. «Шалқар көл аспанмен астасып кеткен. Екеуінің жігі білінбейді. Ар жағы беймағлұм жым-жылас жұмбақ дүние...

     Жарға  соққан толқынның көзге ілінер – ілінбес ақ көбігі ғана аңғарылғандай болды».

     Ыстықкөлдегі сұлу пейзажды – әсем табиғатты оның өз кіндігінен тараған талантты ұлынан артық жеткізу мүмкін бе?!

     «Айнала қарлы шың, жасыл орманның қақ ортасында шетсіз – шексіз шалқыған теңіз. Көк жалқынның бетінде ақ көбік атқан толқын, самал жел оларды екшеп, әлде бір алыс жолға алып бара жатқандай. Ыстықкөлдің қайдан басталып, қайдан аяқталарына, көз жетпейді. Бір жағынан күн шықса, екінші жағынан батып барады. Ыстықкөл төңірегіндегі тауларда да қисап жоқ. Таудан соң тау бірін-бірі бүркеп жатқан тылсым жұмбақ»- деп суреттемеуші ме еді адамзаттың Айтматовы.

     Келесі күні біз Ыстықкөлдің айдынында ақ кемемен жүздік.

     Иә, иә, кәдімгі ақ кеме. Каюталарын аралап, иллюминторынан су көрінген параходтың полубасына шығып, салқын самалға жүзімді сүйгізген менің жүрегім кенет шым етті. «Жалқын-жсыл Ыстықкөлдің үстінде жүзіп бара жатқан таңғажайып ақ шаңқан кемені көргенде әлгі бір баланың да жүрегі осылай алабұртатын еді-ау...»

     Ішінен де, сыртынан да, Қырғызстан тауының астында да ескерткіш үшін жолдастрыммен суретке түсіп жатқан мен осы бір ойдан арыла алмадым. Көз ұшында қалып кеткен жағажайда әлде не ағараңдайды. Бейне бір Шыңғыс Айтматовтың сол шығармасындағы матрос – әкені ңсаған баланың өзі секілді...

      «...бала дүрбісін тағы да көл жққа бұрды. Әне, әне! Енді дүниенің бәрі ұмыт болды. Көрдің бе, жүзіп келеді, Ыстықкөлдің айдын төсіндегі ақ кеме! Дәл өзі, үсті қаз – қатар мұржа сияқты көрдің бе, жүрісін – ай, шіркін! Қандай тамаша! Оқтай түзу, алған бағытынан қайтпай жүзіп барады. Толқын үстіндегі  теңселіп бара жатқан көбік те көзге шалынады. Бала ақ кемеге бар ынтасымен үздіге қарайды.»

     Жанар мен Флюра үшеуміз фуражкасын киіп, темекі мүштігін ұстап суретке кеменің капитаны Сағын-байке маған бір сәтке жағадағы баланың әкесі сияқтанып кетт... бір-бір жрым сағаттай бойы бәрімізді айдын төсінде тербетіп алып жүрген ақ кеменің әдемі әсерінен  түстен кейін суға түсіпғ күнге қыздырыну кезінде де, гелео-душ қабылдап, алқызыл раушан гүлдердің жұпар исі мен жасыл желекті бақтың жұмақ ауасын жұтып, серуендегенде де арыла алмадық. Катамаран теуіп желкенді қайық үстінде суретке түскен де Ақ кеме аңсарым басылған жоқ.

      Света, Қымбат, Айжан, Ербол төртеуміз караокеге қтысып, «Лаванда», «Все пройдет», «Ясный мой свет», т.б. әндерді айтып жрысудан бірнеше рет ең жоғары 100 ұпай алып, жанкүйерлерімізді желпіндіріп, Әли, Малтабар аға сықылды қаржылай демеушілеріміздің (әр айтылар әнге қырғыздың 20 сомынан) үмітін ақтағанымызға мәз болған шықтарға д ақ ниетті адал достардың көңілін төрінде манағы ақ кеме ақ желкенін бұлғап, тілеулес боп тұрғаны анық еді...

     Бәрі тамаша болды. Тек...жұлдызды түндегі су жағасында жалындап жнған қырғыз ағайындарға іштей өкпелегеніміз болмаса...

     Маусымның алғашқы ашылуына тп келгендіктен, біз орнласқан «Энергетик» демалыс орнында демалушы қонақтардың көңілін аулайтын ұйымдастыру жағы кемшін соғып жатты. Қызу қанды қаратаулық    қазақтар оған қарасын ба. Әр адамға қырғыздың жиырма сомынан айналатын дискотекасын байзадық. Коля, Рита, Жанна секілді жасөспірім – жастардың ойынан шықпаса, біздерге – ересектерге қол емес. Сытылып шығып, шұбырып, түнгі алау түбінде тойлап жтқан көңілді топқа келіп қосылдық.
     Қырғыз университетінің оқытушылары екен. Расында шет ел өкілдері де бар көрінеді. Асабсының асқақтаған әр сөзіне қол соғып, қошамет жсап, қолдау көрсетсек те, «е, мынау қазақ ағайындар келіп қалыпты-ау» деп қарсы алып, микрофон ұсына қоятын қонақжайлық танытпаған соң, біртіндеп сирей бастадық. «Есің бар да елің тап».
     Аман-Әбекең басы ауырып мана-ақ кетіп қалған. Ербол, Флюра үшеуміздің алдымызға Әли түсіп алған. Бізден кейін Келіс аға мен Анас келеді томсырайып. Артқы жақта Талғат пен Жанардың сұлбасы қараңдайды. Кәдімгідей-ақ тұнжырап қалыппыз. Әлекең ашулы. Ылғи көңілді жүретін Анастың да қабағы түсіңкі. Дүйсен мен Рақымжан да үнсіз.

- Қойыңдар-ей, жігіттер! Қызып алған қырғыздарға сонша өкпелегеніміз не? – түн тыныштығын бұзған Ерболдың ойнақы дауысы бәрімізді ду күлдірді. Көңілді басқан буалдыр тұман лезде сейіліп жүре берді.

     Қабақтарға қайтадн жабыраңқы жаз орнады.

     Ұзындығы 250 км, ені 68 км, тереңдігі 661 метрдей болатын Ыстықкөлге таң қалып, тамсануымыз сапарымыздың үшінші күнінде өз апогейіне жетті десе дегендей.

       «Ыстықкөлді «Жемчужина Азии» деп бекерден-бекер атамайды екен ғой» деген Талғаттың сөзі бәріміздің ойымыздан шықты. Жағасындағы ақ топырағын армансыз басып, ақ шағыл құмына армансыз көміліп, шуақты күнінің шұғыласына армансыз қыздырынған менің жерлестерім Ыстықкөлдің тазалығы сонша, түбіндегі түрлі тастары мен қиыршық құмы көрінетін мөлдір суына армансыз шомылды.

     Амал қайсы, уақыт шектеулі... алып қайтар көлігімізге мініп, көгілдір айдыны мен қатпарлы шыңдары аясында ай сәулесі төгіліп, жұлдыздары жымыңдасқан, түнгі самала шамдары жарқыраған ынтызар Ыстықкөлмен қимай қоштастық.
Қаратау-Тараз-Қаратау- Шолпан-Ата – Қаратау

Жетінші бөлім

«ӘН ӘЛЕМІНДЕ»

* * *

     «...Сазгер, жазба және айтыс ақыны, әнші Үміт Битенованың сегіз қырлы таланты айрықша аялауды, синтезді бағдарламаны қажет етеді. Ері Ерболмен (Е. Қамбатыров), ұлы Бағланмен қосылып, формасы тың, мазмұны терең, ойлы да ойнақы дүниелер жасауына болатын сияқты.»

Елен Әлімжан, жазушы – драматург.

«Ақ жол», 14 шілде 1999 жыл.

* * *

«Әттең- ай, әттең, жүрегім жалғыз» («Қыздар-ай»)

әнінің авторы Үміт Битеноваға.

Бір қыз бар Қаратауда Үміт деген,

Жастарды жақсы әдетке үгіттеген,

Хабарсыз кетті сол қыз қосылғалы,

Айтыскер Ербол деген жігітпенен.

Жырларын жинақ болған көре алмай жүр,

Әндері әлеуметке таралмай жүр.

Содан ба, өнері мол сол қарағым, 

«Жүрегін жалғыз бөліп» бере алмай жүр.

Тайыр Түлеков, ақын

«Ақ жол», 22 қараша 1997 жыл.

Қонаев ұландарының маршы
Өжеттік пен ізет күткен

Ақтау үшін ел сенімін.

Сынар шақта сыналсақ та,

Еңкеймеген еңсе бүгін.

Қайырмасы:

Бала шықты,

Болашақты 

Күзететін қырағы біз – 

Қонаевтай,

Қонаевтай 

Асыл ердің ұланымыз.

Баласынбай жнашырдай

Қарап қамқор көңілменен.

Көргендікпен сенгендіктен

Ел іргесі сөгілмеген

Қайырмасы:

Адалдықты, арамдықты
Аңғал ғна айырмаған.

Батпаққа да, аптапқа да

Әрқашан да дайын болам!

Қайырмасы:

2.05.1999 жыл.

Ана сыры
Тыңда, ұлым, балақайым,

Анашыңның жан айқайын,

Бір жұрттың бар сенің тағы,

Анаң үшін дара қауым.

Әлпештеген, аялған

Анаң үшін аяулы адам.

Қарамасаң қабағыңа,

Түсіргенің қаяу маған.

Қайырмасы:
Қажет емес, қажет емес сый-сияпат не оған шапан,

Қажет емес, зәулім сарай қанағат оған қараша там.

Қажет емес дүние де, қадірін тек сен білсең болды,

Балақайым, балақайым, жолыңа құрбан нағашы апаң.
«Бала- емес – қыз баласы,

Ұл баласы – із ғана шын 

Жиен деген ел болмаса

Жүрек қалай сыздамасын.

Сарқыса да күшін кімге

Бұлдамайтын ісін мүлде,

Нағашы апаң – менің анам,

Балақайым, түсіндің бе?

Қайырмасы:

12.10.1999жыл.


Шырағың сөнбесін
Тұлымшағы желбіреген,

Кеше ғана бала ең.

Нұр жүзіңді елжіреген

Көргендеймін жаңа мен.

Қайырмасы:
Тауып сүйген сыңарыңды,
Отау құрдың, қарағым.

Сөнірмей жақ шырағыңды,

Сүтін ақта анаңның!
Қайғы ма, әлде, сған, мұң ба,

Жолап кетсе, қамықпа,

Аппақ адал ар алдында,

Басын иген тамұқ та.

Қайырмасы:

 Демеп жүрсін дос табына,

Берік болсын босағаң,

Бақыт қонсын бастарыңа,

Қосағыңмен қос ағар!

Қайырмасы:
5.02.1996 сағ 200

Өмірді сүю қандай бақыт
Жігіт:

Кездері мұндай болады екен тағдырдың.

Амалсыздықтан жалғыздыққа да бағындым.

Күлімдеп түскен суретіңе көп қараймын,

Үніңді сенің, үмітім менің, сағындым!

Қайырмасы:

Сөнгендер қанша өмірде лаулап жанбай жатып.

Өмірді сүю, өзіңді сүю қандай бақыт!

Өмірді сүю қандай бақыт!

Өзіңді сүю қандай бақыт!

Ару:

Сағындым мен де өзіңді қатты сағындым.

Сағыныш отын баса алмадым жанымның.

Сағындым сенің жылулық тұнған көзіңді.

Аялар мені ізгі гүліндей бағыңның.

Қайырмасы:

Бірге:

Сенгендер қанша өмірде лаулап жанбай жатып,

Өмірді сүю, өзгені сүю қандай бақыт!

Бақытқа барар жолда біз мәңгі біргеміз,

Біз үшін өмір тұрады мәңгі балдай татып.

Қайырмасы:

1998 жыл.

Шәмші аға
Балауса кезім есімде

Кіршіксіз көңіл елжіреп,

Мектептің сол бір кешінде

Бантикті тақтым соңғы рет.

Қимастықпенен ойланып

Мөлдір шық көзге толса да,

Биледім сонда айналып

Әніңе, Шәмші аға.

Қайырмасы:

Жыл өтсін қаншама,

Белгілі баршаға,

Айтамын тамсана

Әніңді, Шәмші аға.

Әніңмен жүрекке сап ұшқын,

Жастықтың жан отын жағыстың.

Каролі Вальстің.

Есімде өткен күндерім,

Қиялдың құсын ұшырған,

Айлы бір түнде сүйгенім

Махаббат гүлін ұсынған

Жарқырап күліп атып таң,

Қуанғым келіп жар сала,

Биледім сонда бақыттан

Әніңе, Шәмші аға.

Қайырмасы:

Боталарым

Қолыма алып отырмын екеуіңді,
Біледі жұрт екенімді.

Сендерменен әр таңым арайланып,

Сндер болып әр күнім көтерілді.

Қайырмасы:

Өміріме сән берген,
Көңіліме нәр берген,

Бақ құсымен тең келген,

Бықыттымын сендермен, боталарым!

Қошақндай сүйкімді бөпелерім,

Аялағым келеді, мәпелегім. 

Алыс кетсем асығып тез жетуге,

Үйіп-төгіп базарлық әкелемін.

Қайырмасы:
Сендер барда жоласын қайдан уайым,
Қалай сәби күлкіңді тойламаймын.

Ынтықтырып сендерді мына маған

Тарту еткен тағдырдан айналайын!

Қайырмасы:

1990 жыл.

Той бастар
Орындалса арман-тілек, ойлар-ай,

Қазақ қалай отырады тойламай,

Дастарханын ағыл-тегіл жасайтын

Тойлар-ай, тойлар-ай!

Қайырмасы:

Келіңдер, көріңдер,

Қуанышты бірге бөліңдер.

Тұрмаңдар, жырлаңдар,

Таң атқанша билеп жырғаңдар!

Шат-шадыман  күйге түскен қанша адам,
Той тастасаң тартылар сый бар саған.

Бәрі-бәрі, бәрі-бәрі бұл тойды

Аңсаған, аңсаған.

Қайырмасы:

Көп аузынан көл тілектер ағылсын,

Періштенің құлағына шалынсын.

Тойдан той боп, ақ түйенің қарыны

Жарылсын, жарылсын.

Қайырмасы:

1996 жылдың тамыз айы.
Көз алдымдасың сен

Әне мен өлеңі Ү.Битенованікі
Көктем күліп шақырса – көз алдымдасың сен,

Көктен күміс шашылса – көз алдымдасың сен.

Терсем қырдан қызғалдақ – кө алдымдасың сен,

Болсам егер жыр жазбақ – көз алдымдасың сен.

Қайырмасы:

 Мен сені кіналай алмаймын,

Кінәм бар өзімнің де.

Еңсемді басқан мұң, жан-қайғым,

Таусылды төзім мүлде.

Сен едің мекенім де,

Қорғандай айбарлым да,

Көкжиек қол бұлғап, жетегінде,

Сағымға айналдың ба?

Атса менің ақ таңым-көз алдымдасың сен,

Жауса қары ақпанның-көз алдымдасың сен.

Құлпырса да айнала-көз алдымдасың сен,

Қарасам да айнаға-көз алдымдасың сен.

Қайырмасы:

Ақ қанат көбелек аппақ қар

Әні мен өлеңі Ү.Битенованікі
     Қысқы түн. Айдай әлем. Ғажап сурет. Көздің жауын алғандай аппақ дүние тыныштық бесігінде тербеледі. Мен-жалғыз. Дала жым-жырт. Ойға шомам Ойға алып жүр ме екенсің, Сен де мені
Мүлгіген мамық түн,

Маужырайды дала.

Оңаша қамықтым,

Ойымда сен ғана.

Манаурап сағым көк,

Қылаулап қар жауды.

Жер беті ақ үлпек,

Жарқырап арбайды.

Қайырмасы:

Ақ қанат көбелек аппақ қар,

Ақ құсым аңсаған.

Ақ қарға салынған соқпақтар
Апарар жол саған.

Тербейді тыныштық,

Қыстың бұл ақ түнін.

Жүрекке тым ыстық

Қалдырып тәтті мұң.

Биік деп табындым

Өзіңе әрдайым.

Пәктігі жаныңның

Тап-таза қардайсың.

Қайырмасы:

Сезіммен шын, асыл

Орын да кеудемнен,

Ойымда тұрасың

Аяулы бейнеңмен.

Көктемгі бақтардай

Көңілімде көктеші,

Ақ ұлпа ақ қардай

Тез еріп кетпеші.

Қайырмасы:

Сен мені сағынбайсың ба?

Әні мен өлеңі Ү.Битенованікі
Сен мені сағынбайсың ба,

Кей сәттерде көргің келіп,

Уайымға салынбайсың ба,

Көз жасына бердің бе ерік?

Қайырмасы:

Жанардан тамып тамшылар,

Сен мені іздемейсің бе?

Сағынбағыңнан шығар,

Сағынсаң бір келмейсің бе?

Сағынсаң еске алар ең,

Серік етіп сыр сезімді,

Айналып маған бар әлем,

Көрер ең тұнжыр көзімді.

Қайырмасы:
Естісең қатал болмас ең,

Даусымды менің ышқынған.

Өртенер едің сонда сен,

Мендегі ыстық ұшқыннан.
Қайырмасы:

Түсінер едің бәрін сен,

Түсінер едің қиналсаң.

Күтетініме кәміл сен,

Келем деп маған жиналсаң.

Қайырмасы:

Майдангерге мінәжат

Әні мен өлеңі Ү.Битенованікі
От кешіп талай ерлеген,

Тайсалып, тайып көрмеген,

Жаралы майдан жерінде

Жастығын ерте жерлеген.

Қайырмасы:

Майдангерлер, марқұм, қрт еді,

Өзекті  өксік өртеді....

Соңғы рет желпіп жүзінен

Мұңды жел мұң-күй шертеді...

Алтынның біліп қадірін

Арулап қою-тағылым,

Артында қалған ұрпағы

Көмкерді гүлге қабірін.

Қайырмасы:

Шуағы көктем күнінің

Ойнатты сәби тұлымын.

...Қырқада жатыр қария

Тілеуін тілеп тірінің...

Майдангер деген құтты есім,

Дәріптеу оны көпке сын.

Қарулы қолмен қойды олар

Соғыстың соңғы нүктесін.

Қайырмасы:

Туған жер үшін, ел үшін,

Қан төккен маңдай тері-шын.

Мәңгілік сақтап қалайық

Майдангерлердің жеңісін!

11.04.1995 жыл.

Ардақты анам

Әні мен өлеңі Ү.Битенованікі
Мәңгі жарық күн  сыйлаған маған

Бір адам бар, ол-өзіңсің, анам!

Мейірімге бір өзіңнен қанам,

Жылуды да жүрегіңнен алам

Ардақты анам, аяулы анам.

Қайырмасы:

Суық күнде тоңбады ма деп.

Әлде болмады ма деп,

Жалғызсырап қалмады ма деп.

Мені ойлап қам жемеші, анам!

Саған тартқан менің күлгенім,

Сенің арқаң шалқып жүргенім,

Қасыңдамын әркез, біргемін,

Мені ойлап қам жемеші, анам!

Сен қуансаң мен бірге қуанам,

Саған ғана сенемін, жұбанам,

Аспандағы Ай, Күнімсің маған,

Баға жетпес байлығымсың, анам.

Ардақты анам, аяулы анам.

Қайырмасы:

Есімде жазған хаттарым менің,

Сағындырып, аңсатқан күндерім,

Маған шексіз қуаныш әкелер,

Өз қолыңнан дәм татқаным сенің.

Ардақты анам, аяулы анам.

Қайырмасы:

Ақша бұлт

Әні мен өлеңі Ү.Битенованікі
Көш түзеген керуендей,

Күн астынан көлбеңдей,

Көшіп қайда барасыңдар, Ақша бұлт?

Көлеңкеңді ұзартып,

Жосып қайда барасыңдар. Ақша бұлт?

Қайырмасы:

Шөліркеп дала,
Қурап айнала,

Іздейді пана табиғат-ана.

Қаңсып құз-жартас,

Қуарып Балқаш,

Тартылды Арал,

Тапшы бір амал,

Баяу көшіп бара жатқан ақша бұлт.

Асу, асу белдерден,

Айдын шалқар көлдерден,

Мұхиттардан,

Мұхиттардан өтесің бе,

Ақша бұлт?

Айшылық алыс жерлерге,

Алуан-алуан елдерде,

Сәлем алып жетесіңбе, Ақша бұлт?

Қайырмасы:

Зардап шекті ну орман,

Жаңбырыңды қуарған

Шөлді жерге төккізе жүр, Ақша бұлт?

Жер бетінде мекені,

Бейбіт ел бар екенін

Басқаларға жеткізе жүр, Ақша бұлт!

Қасиетті Ұлы Отан

Әні мен өлеңі Ү.Битенованікі
Кең көсілген батысың мен шығысың,

Солтүстүкке сұлу Көкше тауларың.

Егеменді мемлекетсің, ірісің

Ұлылықпен ұластырған арманын.

Қайырмасы:

Қазақ елі, қазақ жері,

Күліп атар нұрлы таң.

Қазақ елі, қазақ жері-

Қасиетті Ұлы Отан.

Сары далаңды тербеп бидай масағы,
Аспанында әсем қалқып жыл құсың,

Жер жүзінде күн арайы шашады

Сыңғырлаған тыңдап сәби күлкісін

Қайырмасы:
Бауырмалдық, туыстықты ту етіп,

Ізгілікпен көпір еткен арасын.

Жүректерге жылылықты түнетіп

Жатсынбаған бүкіл адам баласын.

Қайырмасы:
1997 жыл, қыркүйек

Ізбасарлар әні

Әні мен өлеңі Ү.Битенованікі
Қобалжың тұр жүректер,

Бүгін соңғы салтанат.

Қанат қаққан түлектер

Барады арман арқалап.

Ұмытсаңдар өкпелеп

Алтын ұяң сағынар,

Ағатайлар, әкпелер,

Әнімізді қабыл ал.

Қайырмасы:
Сондарыңнан ереміз

Кішкентай деп ойлама.

Өздеріңе сенеміз,

Жолың болсын, қайда да!

Ағалар тұр нық басып,

Қыздар қандай әдемі.

Сыңғырлайды қоштасып,

Қоңараудың әуені.

Шынықсын деп сендерді

Дауылдарда, боранда,

Сынайтұғын тез келді,

Шақырады жол алда.

Қайырмасы:
7 маусым, сенбі күні, 1997 жыл.
Немеренің наз әні

Әні мен өлеңі Ү.Битенованікі
«Кім баласы?»  дейді үлкендер әуелі,

«Кімнен тудың?» дейді сосын әдейі.

Мамады да, папамды да атармын,

Орны бөлек бірқ апамның.

Қайырмасы:
Құлағымда әлдилеген әнің, апам.

Ауызымда тосатұғын бәрін, апам

Бір сәт мені көрмей қалса еміреніп,

Құшағына қысатұғын, жаным, апам!

                                             Жаным, апам!

Әлпештеген апашыма мен келіп,

Анда-санда жасап қоям еркелік.

Жұбатам деп ертегі айтып береді.

Көне салам, маған да сол керегі.

Қайырмасы:
Ол да маған, мен де оған асығым,

Бір елі де тастамайды қасынан

Дүниеде жақсы адамдар көп дейді,

Бірақ менің апашыма жетпейді!

Қайырмасы:
1997 жыл

Қыздар-ай, қыздар
Өлеңі Ә.Қалмырзаев пен Ү.Битенованікі
Әні Үміт Битенованікі

Қарындастарым, қарлығаштарым,
Жазылмай жүрген жалынды асқағым.

Жанартау болып жарылды кеудем,

Сендерге арнап әнін-дастанын.

Қайырмасы:
Қыздар, қыздар!

Еліктірдіңдер, елікпеген ем!

Желіктірдіңдер, желікпеген ем!

Әттең-ай, әттең, жүрегім жалғыз,

Бәріңе бірдей бөліп берер ем.

Қырмызы қызыл гүлсіңдер ме екен,

Бақытты іздеп жүрсіңдер ме екен.

Құлпырған қырда қызғалдақсыңдар,

Жұмбақ жансыңдар бір сыр бермеген.

Қайырмасы:
Ақ қанат ару арманбысыңдар,

Жанымды жаулап алғанбысыңдар.

Сыланған әсем аққумысыңдар,

Аспан төрінде самғап ұшыңдар!

Қайырмасы:
Ұмыта алмайсың мені

Әні  Ү.Битенованікі
Өлеңі Н.Қашағановтікі

Басқамен бірге өмір кешсең де

Басыңа түскенге көніп.

Басқаша болар деп еш сенбе

Бәрібір ойлайсың мен.

Жүрсең де қай қиыр өңірде,

Келмесе көрудің жөні

Тазалық тапшы бұл өмірде

Мойындап өтерсің мен.

Қайырмасы:
Ат басын зәуімде бұрғанда

Жүрегің тір тулар кемі.

Аяулы Алматы тұрғанда

Ұмыта алмайсың мені.

Күндерді өткізген сезіммен

Күрсініп аңсарсың талай.

Мен өзіңмін ғой, өзіңнен

Қашып құтыласың қалай.

Тосыннан түсіңе кіргенде

Толқытып кетермін сені,

Екеуміз жер басып жүргенде

Ұмыта алмайсың мені.

Қайырмасы:
Кірпігің ілінбей таңдарды

Кім білсін, күтесің нені.

Махаббат туралы ән брда

Ұмыта алмайсың мені.

17.01.1998 жыл.

Көзіңе қалдым арбалып

Әні мен өлеңі Ү.Битенованікі
Жас емеспіз қазір біз бір кездердегідей,

Жалын да жоқ сәуле шашқан көздерде күндей.

Жүрек сырын түкпірдегі жая алмаймыз біз,

Жүргеннен соң жайбарақат елдермен бірдей.

Қайырмасы:
Жанарыңның мұң құйып,

Терең сырың тұңғиық

Тұрғандай маған арналып,

Көзіңе қалдым, көзіңе,

Көзіңе қалдым арбалып.

Жан сезімнің қарашы бұл отқа салғанын,

Жасырынған көңіл көлі жасқа толды, әні.

Жүземін деп айдынында тұншығып қалмай,

Жағалауға аман-есен жетсем болғаны.

Қайырмасы:
 Жауабы жоқ. Қас-қағым сәт. Мөлдір шық тұнған.

Жадыңдағы жасын ойды айтпай ұқтырған.

Жұмақтың да, жұмбақтың да жолы жіңішке,

Жетер енді, босат мені, босат тұтқаннан.

Қайырмасы:
5.х.2000 жыл, жексенбі.

